
ძვირფასო თანამემამულენო!
გაზეთ „ლიტერატურული მესხეთის” რედაქცია სულითა და გულით გილოცავთ 

2017 წლის დადგომას.

ღმერთს შევთხოვთ, ეს წელი თითოეული თქვენთაგანისათვის სიხარულის, ბედ-

ნიერებისა და უკეთესი მომავლის წელი ყოფილიყოს.

გაჭირვების, გაუსაძლისი პირობების წინაშე ბევრჯერ დამდგარა ქართველი 

ხალხი, მაგრამ უიმედობას არასოდეს არ მისცემია და წინააღმდეგობები დაუძ-

ლევია, გამოსავალი დუხჭირი ცხოვრებიდან ყოველთვის მოუძებნია და დღემდე 

მოუღწევია.

მთავარი მაინც სულიერი სიმხნევისა და, რაც მთავარია, უპირველესად, ზნე-

ობისა და თვითმყოფადობის შენარჩუნებაა, რომლის საშიშროების წინაშე აშკარად 

ვდგავართ. 

ღმერთმა დაგლოცოთ და გაგაბედნიეროთ, უკეთესი მერმისი გქონოდეთ, ჩვენო 

ძვირფასებო. ნურასოდეს მოგშლოდეთ ქართული მიწის სიყვარული!

გაიღვიძე, საქართველოვ!..
გერონტი მესხი
(ბავშვობაში, დედაჩემი საქართველოს ისტორიას რომ მიკითხავდა, ხში-
რად მიმეორებდა − „ჩვენი მრავალტანჯული მიწა, გმირთა სისხლით რომ 
არის მორწყული, ყველაზე ნათლად ალუბალში გამოიკვეთაო”. მერე 
დიდხანს მეგონა, რომ ალუბალი ქართული წარმომავლობის კულტურუ-
ლი მცენარე იყო).

ღმერთმა შეგქმნა, ღმერთებისთვის მითიური ყვავილნარი,

ქმნილება ხარ ხელთუქმნელი, შენდაგვარი სხვა ვინ არი.

კარგი რომ ხარ, ამიტომაც, შენი ბედი ასე არის:

თავს გეხვია კრწანისები, ასპინძა და ბასიანი.

ტვირთი ზიდე ქრისტეს მადლით, რაც ვერ ზიდეს ლათინებმა,

ლხინი გქონდა უფრო მცირე, ვიდრე ცრემლთა დადინება.

ჩვენს კეფაზე ადამს აქეთ რაც ხმალია ნაკვესები,

ჩაფერფლილან ვენახები, სახლ-კარ-ნახნავ-ნათესები.

ჩაწყვეტილან ნაბიჯ-ნაბიჯ ვაჟები და ასულები,

ჩაგვიბრუნეს გეენაში ბეწვის ხიდზე გასულები.

დუნიაზე ამგვარ ტანჯულს ვერსად ნახავთ ერს და მოდგმას,

მაინც მტკიცედ შემართული და ამაყი მზერით რომ დგას.

ხშირად თვითონ ტყედ ვცხოვრობდით, ბარად იდგნენ მომხვდურები,

იჭრებოდა, ჩუქდებოდა ჩვენი საზღვრის კონტურები.

დოლაბები ამ ჩვენს თავზე ისე ბევრჯერ დატრიალდა,

ცოდვით სავსე ჩვენი მიწა აოხრდა და გატიალდა.

ჩვენი ბედი ისე ხშირად ჰგავდა მართლაც კითხვის ნიშანს,

ვორჭოფობდით − ჩვენი ყოფნა „არყოფნას” თუ „ყოფნას” ნიშნავს?

ოაზისი, ღვთის წილკერძი ოფლით, სისხლით ნაფერები

გაძარცვულა, გათელილა ასგზის ნაჩეხ-ნაკერები.

აღუძრავდა დუშმანს შური, ბოღმას − ჩვენი მთა-გორები,

იწრთობოდა ორლესული უცხო თავთა დაგორებით.

ყველა ჭირი მოვიხადეთ, წისქვილის ქვამ დაგვცა რეტი,

ზოგი ისე ჩავიხუტეთ, მოგვივიდა მეტის-მეტი.

მერე ომი... ხმლით დაჭრილი ცოლს დავუგდეთ მტერი ჩვენი,

გამარჯვება... დაბრუნება... აღარც ცოლი, აღარც ცხენი.

... სისხლით მორწყულ არემარეს მზე დაადგამს ათინათებს,

სხივებს ისვრის გვირაბისკენ და უკუნ გზას გაგვინათებს.

ამირანი მხარს გაიქნევს, უკვე წყდება ჯაჭვის რგოლი,

სიკაშკაშით არნახულით გაბრწყინდება გმირის როლი.

ადამიდან მოსდევს ზოლად ქართლის ველებს სისხლის კვალი,

გმირთა სისხლზე კვლავ იხარებს სისხლისფერი ალუბალი.

აღგვაგზნებს და გაგვაბრუებს არომატით არნახულით,

ჩვენი გენის საიდუმლო ფესვებში აქვს ჩამარხული.

პატარაა, როგორც ღვთისგან ნაბოძები ჩვენი მიწა,

აქ, ამ წმინდა ყოველ გოჯზე სულთმობრძავი გმირი იწვა.

ჩემი გულიც მიმწუხრის ჟამს შენს მინდვრებზე დაღვრის ღვარებს,

მის ნაწრეტზეც ალუბალი აყვავდება, გაიხარებს.

... ვიდრე კოკა მთელია და წყაროზედაც მოდის წყალი,

არ მოვაკლოთ პეშვით მწყურვალს, დასდგომია დუშმანს თვალი.

გაიღვიძე, საქართველოვ, დაიყენე ფარად კრედო:

მომავალი მტკიცე ხელით თავად უნდა გამოსჭედო.

სიმამაცე ჯილაგში გაქვს, გვარში მოგდევს გმირის გენი,

არ გკლებია ბრძენთა-ბრძენი მეფენი თუ მისი ძენი.

სენატს ხელი აუწიე, დუმას თავი დაუკარი,

ორ ზღვას შუა შენს ნებაზე, ანავარდე შენი ქარი!

პროზა

ისტორია

ბედის საფეხურები

მეც კაცი ვარ, 
კაცი !

მიხეილ ბახტაძე

1246 წლის ახლო ხანებში გარდაიცვა-
ლა სამცხის სპასალარი ივანე-ყვარყვარე 
ჯაყელ-ციხისჯვარელი. მისი ვაჟი ბექა ჯერ 
კიდევ მამის სიცოცხლეში დაიღუპა 1220 
წელს მონღოლებთან ბრძოლაში. მას ორი 
ვაჟი დარჩა: ივანე და სარგისი. ყვარყვარეს 
გარდაცვალების შემდეგ სამცხის სპასალა-
რი სარგისი გახდა (ივანე, შესაძლოა, ადრე-
ვე გარ დაიცვალა ან, ეგებ, ბერად აღიკვეცა 
კიდეც). 

1260 წელს დავით VII ულუმ მონღოლთა 
წინააღმდეგ აჯანყების დაწყება გა ნიზრა-
ხა და მის წინაშე შეკრებილ დიდებულებს 
შემდეგი სიტყვით მიმართა − “უკ ეთუ ვისმე 
ნებავნ... წარმოვედინ ჩემ თანა. უკეთუ არა 
ნებავს, წარვედინ მსა ხურებად ყაენისა”. 
დიდებულთა უმრავლესობამ მეფეს მხარი 
არ დაუჭირა. ერ თად-ერთი, ვინც მეფის 
ერთგული დარჩა, სარგის ჯაყელი იყო. 
მეფე თავის მომ ხრეებთან ერთად სამცხე-
ში გადავიდა და სარგისის სამფლობელო-
ში დაბ ან აკ და. ამასობაში საქართველოში 
მონღოლთა 20 ათასიანი დამსჯელი ჯარი 
შემო ვი და არღუნ აღას მეთაურობით. მას-
თან მეფის მოწინააღმდეგე დიდებულებიც 
გამ ოცხადდენ. დავით ულუმ და სარგისმა 
8 ათასი კაცი შეკრიბეს. მეფემ სარ დ ლად 
სარგის ჯაყელი დანიშნა, − “კაცი მხნე და 
შემმართებელი და მრავალჯერ გამ ოცდილი 
და სახელოვანქმნილი წყობათა შინა, ტანი-
თა ახოვანი, ხელოვნად მებრძოლი ცხენთა 
ზედა, მხნე მოისარი, საჩინოდ ნადირთა 
უცთომლად მმუ სვრელი”. არღუნი სურამში 
გაჩერდა. მის მიერ წინ გაგზავნილი 6 ათას 
კაციანი მეწინავე ლაშქარი ტაშისკართან 
დაბანაკდა. თავის მხრივ, სარგისმა 1500 
კაციანი მე წი ნავე რაზმი გაგზავნა მტრის 
მიმართულებით. დეკემბერი იყო, ყინავდა 
და თო ვლი იდო. სარგისის მეწინავეებმა 
ახალდაბასთან ხიდი გადაიარეს და ტა შის-
კარისკენ დაიძრნენ. მათ არაფერი იცოდნენ 
არღუნის ჯარის ავანგარდის მოძ რაობის 
შესახებ და მტრის წინაშე მოულოდნელად 
აღმოჩდნენ. მესხები არ შე დრკნენ და ოთ-
ხჯერ მრავალრიცხოვან მტერს შეუტიეს. 
მონღოლებმა ვერ გა უ ძ ლეს ქართველთა 
იერიშს და თავს გაქცევით უშველეს. გა-
მარჯვებით გა ხა რე ბუ ლ მა მეფემ და სარ-
გისმა არღუნის ძირითად ძალებზე გადაწყ-
ვიტეს შეტევის გა ნ ხო რ ციელება და მტრის 
წინააღმდეგ დაიძრნენ. არღუნმა გაიგო რა 
მესხთა მო ახ ლო ების ამბავი, აყარა და უკან 
დახევა გადაწყვიტა. არავინ იცის, როგორ 
გან ვი თა რდებოდა მოვლენები, რომ არა 
მონღოლთა მხარეზე მყოფ ქართველ დი-
დე ბუ ლთა საქციელი. კახა თორელმა არ-
ღუნს შემდეგი რამ უთხრა − “ქართველნი 
მეც ნიერნი ვართ ომისა მათისანი, ჩვენ 
ვიბრძოდით თქვენ წილ” და უკან დახევა 
გა დააფიქრებინა. მესხებმა, სარგისის მე-
თაურობით, კვლავ თავგანწირვით შეუტიეს 
მო წინააღმდეგეს და თავდაპირველად უპი-
რატესობასაც კი მიაღწიეს, მაგრამ შემ დ-
გომ მონღოლებმა თავისი ჩვეული სამხედ-
რო ხერხი გამოიყენეს და ბრძოლის ბე დიც 
თავის სასარგებლოდ შეატრიალეს. დავით 
ულუმ და სარგისმა უკან და იხ იეს და სამც-
ხეში გამაგრდნენ. მეფემ მალევე დატოვა 
სამცხე. ჯერ შავშეთ-კლარ ჯეთში, ხოლო 
შემდეგ ნიგალისხევში გადავიდა. სარგისი 
სამცხეში დარჩა და 1261 წელს, ამ მხარე-
ში შემოჭრილ არღუნს ბრძოლა გაუმართა. 
მონღოლები ცი ხის ჯვარის ციხეს შემოეწ-
ყვნენ. ციხის დამცველები ღამ-ღამობით 
გარეთ გა მო დი ოდნენ და მტერს თავს ესხ-
მოდნენ. მონღოლთა სარდალი მიხვდა, რომ 
ციხეს ვერ აიღებდა და სამცხე დატოვა. და-
ვით VII კვლავ სამცხეში დაბრუნდა და მო-
მა ვალ გეგმებთან დაკავშირებით, სარგისს 
რჩევა ჰკითხა. სამცხის სპასალარმა მე ფეს 
დასავლეთ საქართველოში გადასვლა ურ-
ჩია − “სამცხე მცირე არს და არა კეთილი 
სადგომი მეფეთა. აწ განგაზრახებ, რათა 

სარგის პირველი

ამირან ჯმუხაძე
კირილე ტოტალიზატორში მაგიდასთან 

ზის, თვალებს აქეთ-იქით აცეცებს და ხელებს 
ნერვიულად ათამაშებს, ის ხანშიშესული კა-
ცია, ჭაღარა თმა და მოგრძო სახე აქვს.

მაგიდასთან მისი ნაცნობი ვასო ჩამოჯდა, 
კირილემ ხელი ჩამოართვა და მაშინვე დაიწ-
ყო:

_ ვახო, ასეთი რამე თუ გაგიგია, დავბერ-
დი კაცი, რამდენი წელია ამ დასაწვავ „ტოტა-
ლიზატორში" დავდივარ და ასეთ გაუგებრო-
ბაში არასოდეს არ ჩავვარდნილვარ.

_ რა მოხდა, კირილე ბატონო, რა გაწით-
ლებული სახე გაქვს, ასე რამ აგაღელვა, რა-
შია საქმე? _ შეეკითხა ვახო.

_ აბა, რა გითხრა, ლაპარაკიც კი არ მინ-
და, _ ამოიოხრა კირილემ და ხელი უკმაყოფი-
ლოდ ჩაიქნია.

_ მაინც რა მოხდა, ასეთი?
_ ჰო, რა და, დასამალი რა მაქვს, გეტყვი. 

ხომ იცი, ჩვენი უბნელი რომ არის, კახა...
_ ეგ, რომელი?
_ ჩვენი კორპუსის წინ რომ ცხოვრობს, 

სულ რომ სვამს.
_ ჰო, აზრზე მოვედი, _ უპასუხა ვახომ.
_ ჰო და, გუშინ შემოვიდა ტოტალიზა-

ტორში და, როგორც ყოველთვის, გათიშუ-
ლი იყო, თანაც, მაგის ამბავი ხომ იცი, ეგ და 
ფული? ლარიანი მაქვსო, თითო-თითო ლარი 
დავდოთ და თუ მოვიგებთ, შუაზე გავყოთო, 

მე კი, შენც იცი, დიდ „კუშებზე" ვთამაშობ, 
ფურცელზე დავუწერე, ფულიც მივეცი, მა-
ნაც თავი დამიქნია და დასაბეჭდად წაიღო. მე 
მას არც დაველოდე, საქმე მქონდა და სახლ-
ში წავედი, მეორე დღეს გაზეთში ფეხბურთის 
შედეგები ვნახე, აღმოჩნდა, რომ ბილეთი მო-
გებული იყო, გამიხარდა, მაშინვე ტოტალი-
ზატორში ჩამოვედი, ისიც იქ დამხვდა. ვეუბ-
ნები: _ ა, როგორია? ხომ გავარტყით-თქო?

_ რა გავარტყითო?
_ ბილეთი-მეთქი.
რას მეუბნება, არ იკითხავ? _ მე არაფერი 

დამიდია და არც არაფერი მომიგიაო. თანაც, 
აქეთ „მაწვება", ბილეთი შენ დადე და „მაყუ-
თი" მომეციო. მოკლედ, სიაფანდობს. იცი, 
რაშია საქმე, ჩემო ძმაო, _ განაგრძო კირი-
ლემ, თანაც აცახცახებული ხელით ჯიბიდან 
ფურცელი ამოიღო და ვახოს აჩვენა: _ აი, 
ეს გუნდები ვუკარნახე და ახლა ყველაფერს 
უკუღმა მეუბნება, ბევრი რომ აღარ გავაგრ-
ძელო, მაგ ახვარმა ფული აიღო და მიტეხავს. 
არადა, ხომ იცი, ძმაო, მე რა კაციც ვარ, კარ-
გად მიცნობ, ადრე, კომუნისტების დროს, 
როგორ ვცხოვრობდით, როგორც იტყვიან, 
„ჩიტის რძეც" არ მაკლდა, რესტორანში მიმ-
ტანად ვმუშაობდი და ბლომად ფულს ვჭრი-
დი, სახელიც მქონდა, რა ხალხი არ მჯდარა 
ჩემს სუფრაზე _ მწერალი, სპორტსმენი, მსა-
ხიობი და გამოჩენილ ხალხთან არ შემშლია 
არაფერი და ახლა, ამ ნაძირალასთან ჩავიჭ-
რებოდი, მე, ბიჭო, კაცი ვარ და არასდროს 
მეშლება! როცა კირილე ლაპარაკს მორჩა, 
საჩვენებელი თითი შემართა და ოდნავ შესამ-
ჩნევად გაიღიმა.

_ უშეცდომო ღმერთია, მხოლოდ! _ ჩა-
ილაპარაკა ვახომ და გვერდით მჯდომ მეგო-
ბარს გადახედა.

_ მე, ჩემო ვახო, ათეისტი კაცი ვარ, კო-
მუნისტების დროს გავიზარდე და იმასაც 
კარგად ვხედავ, რომ ამ ცხოვრებაში ბევრი 
რამ არასწორია, ბრიყვები და უსწავლელები 
ყოველთვის უფრო კარგად ცხოვრობენ, ვიდ-
რე განათლებული და პატიოსანი ხალხი.

_ ეგ, ჩემო კირილე, არასწორი მსჯელო-
ბაა, მიწიერი და ზეციური ცხოვრება ძალიან 

განსხვავდება ერთმანეთისაგან.
_ ეგ როგორ გავიგოთ?! _ დაინტერესდა 

კირილე.
_ როგორ და მთავარი ის არის, რომ ჩვენი 

გარდაცვალების შემდეგ, ჩვენი სულები სხვა 
სამყაროში აგრძელებენ ცხოვრებას, დედამი-
წაზე კი სულ სხვაა, აქ წვალების მეტი არა-
ფერია.

_ აბა, რა გითხრა, მე ასეთი რამეების 
მაინც არ მჯერა, ერთი კი ვიცი, რომ კაცმა 
კაცურად უნდა იცხოვროს, მორჩა და გათავ-
და, თანაც, ხომ იცი, ჩინელი ფილოსოფოსი 
რომ არის, აი ის, ლაო ძი რომ იყო, ის ამბობს: 

_ „ამ ცხოვრებაში სიკეთე დაუსჯელი არ 
რჩებაო" და, რომ იცოდე, ამაზე მართებული 
აზრი არსად გამიგია!

_ ეგ შენი  საქმეა, კირილე, რას იზამ, 
ჩანს, რომ მიწიერი ადამიანი ხარ, უმეტესობა 
რომ შენნაირად ფიქრობს, ამიტომაცაა ჩვენი 
საქმე კარგად.

_ რა?! მე მაინც ჩემ აზრზე ვრჩები _ არ 
ცხრებოდა კირილე.

_ კარგი, მოვრჩეთ, სხვას გეტყვი, ძმაო, 
შენამდე კახა იყო ჩემთან!

_ მერე რაო, მაგ ახვარმა? _ წამოენთო 
კირილე.

_ რაო და, კირილემ მოიგო და ფული „მო-
მიტეხაო".

_ ვაჰ, ტო, სერიოზულად ამბობ? _ გაბ-
რაზდა კირილე.

_ ტყუილს რა აზრი აქვს, ძმაო?
_ შეხედე ამ არაკაცს. არა, ჩემო ვახო, 

შენ განათლებული კაცი ხარ და შენ... შენ 
რას ფიქრობ,  ამას ვიკადრებდი? მე კაცი 
ვარ, ბიჭო, კაცი! კირილე გაწითლდა და ხმას 
აუწია: _ ერთი ლარისთვის თავს როგორ გა-
ვიფუჭებდი! მაგ ლოთს როგორ უჯერებთ, 
ერთ ჭიქაზე კაცს გაყიდის!

_ არ ვიცი თქვენს შორის ვინ ვინ არის, 
მაგრამ ის ნაღდად ვიცი, როცა კახა დათვ-
რება „რამსები" ერევა, მეორე დღეს არაფერი 
ახსოვს, მაგრამ ჯიუტად მიმტკიცებს, _ იმ 
დღეს ფხიზელი ვიყავი და ყველაფერი კარ-
გად მახსოვსო.

_ არა, ჩემო ვახო, რას ამბობ, ასეთ კაცად 
მიცნობ?

_ მე ერთი ვიცი, შეხვდით ერთმანეთს და 
გაერკვიეთ!

_ ოხ, ვახო, გადამრევ, ჩემი თუ არ გჯერა, 
ადმინისტრატორთან მივიდეთ და ვკითხოთ, 
მე თუ რამე თანხა ავიღე დღეს, მეტი რა გით-
ხრა?

_ ის სიმართლეს მაინც არ იტყვის, _ წყნა-
რად წარმოთქვა ვახომ და კირილეს გამომც-
დელად მიაჩერდა.

_ მე ხომ ვიცი, ცამდე მართალი ვარ, _ არ 
ცხრებოდა კირილე.

_ აბა, სხვა რა გითხრათ, თქვენი საქმი-

სა თქვენ იცით! „პროსტა", ამხელა ხალხი 
ხართ... მიხედეთ, რა, თავს!

_ არა, ძმაო, მე კაცურად მიცხოვრია, ხომ 
იცი ძველი თბილისი, როგორი ნაღდი ცხოვ-
რება იყო, ხალხი ერთმანეთს პატივს სცემდა, 
ერთმანეთის დანახვა უხაროდათ, მეც, მაგ 
დროს, ფეშენებელურ რესტორანში ვმუშაობ-
დი, კარგი სახელიც მქონდა, უბნის „კოლო-
რიტად" ვითვლებოდი, თანაც, გარდა ამისა, 
გონებამახვილობა და სისხარტე, სიტყვა-პა-
სუხში ბუნებით მომდგამდა, ჩემს დანახვაზე 
ნაცნობები იღიმებოდნენ და ვგრძნობდი, 
რომ კაცი ვიყავი და ასე აგდებულად ნუ მე-

ლაპარაკები! _ წარმოთქვა კირილემ და ხე-
ლები ნერვიულად შეათამაშა.

_ რაშია კირილე, საქმე? რაზე ბრაზობ! _ 
დაინტერესდა ახლად მოსული ზურა.

_ ახლა შენ აგიხსნა, რა, _ აილეწა კირი-
ლე.

_ ნუ ბრაზობ, ეგება რამეთი დაგეხმა-
როთ-მეთქი, თორემ!..

_ რა  და, კახა ლოთი რომ არის, მან და 
მე საერთო ბილეთი შევადგინეთ, ფული, რა 
თქმა უნდა, მეც მივეცი, ბილეთი მან შეავ-
სო, ორასორმოცდაათი ლარი მოიგო, დღეს 
მივედი და მეუბნება, _ მე არაფერი მომიგი-
აო. შენ რომ ლარი მომეცი, იმით არაყი დავ-
ლიეო, არა და, ჩემი თვალით ვნახე, ბილეთი 
ხელში რომ ეჭირა! ის კი მიმტკიცებს, ბილე-
თი შენ გგქონდაო! გაგიგიათ ასეთი სამარ-
თალი?!

_ ვახ, ეს რა მოგსვლია, კაცო, რა ფული 
დაგიკარგავს?!

_ აგდებულად ნუ ლაპარაკობ, ასე არ 
შეიძლება, ის თანხა ჩემთვის ფულია, ძმაო, 
გაზის და ელექტროენერგიის გადასახადს 
გადავიხდი, უმუშევარი კაცი ვარ, ხომ იცით, 

ფუ, მაგის კაცობას, რა ვუთხარი, ლარისთვის 
სული წაიწყმიდა!..

ტოტალიზატორში ჩამოცხა, კირილემ 
შარვლის ჯიბიდან ცხვირსახოცი ამოიღო და 
სახე შეიმშრალა, ცოტა ხნით სიჩუმე ჩამო-
ვარდა...

კირილემ ამოიხვნეშა და ვახოს გაკვირ-
ვებული სახით მიაჩერდა, შემდეგ ზურას 
გადახედა და წყნარად დაიწყო: ახლა, ჩემო 
ძმებო, ერთ რამეს მოგიყვებით და თქვენ 
თვითონ განსაჯეთ, რა კაცი ვარ. შარშან, ამ 
დროს, აქ, ერთი ახალგაზრდა ბიჭი დადიოდა, 
გია ერქვა, ჯერ ამ საქმეში არაფარი გაეგე-
ბოდა, რა და სულ მეკითხებოდა, თუ რომელ 
გუნდზე დაედო ფსონი. მეც, რაც შემეძლო, 
შეძლებისდაგვარად, ვეხმარებოდი. არადა, 
ბლომად ფული ჰქონდა. ერთ დღესაც მოვი-
და და მთხოვა _ აგერ, ათ ლარიანს გაძლევ 
და ბილეთი დამიწერეო. _ ახლა მეჩქარება, 
სამსახურში მაგვიანდებაო და თუ მოვიგებთ, 
მოგება შუაზე გავიყოთო! მეც ფული დავ-
დე და მართლა არ მოიგო? თანაც, ბლომად. 
როგორც მახსოვს, ექვსასი ლარი იყო. როცა 
მეორე დღეს შევხვდით, ფული შუაზე გავიყა-
ვით. ახლა მე გეკითხებით, მე ხომ შემეძლო 
სხვის მიერ დადებული წაგებული ბილეთი 
მეჩვენებინა და, თანხა მე მიმეთვისებინა, 
მაგრამ მე ეს არ ვიკადრე, იმიტომ, რომ კაცი 
ვარ და კაცურად მიცხოვრია! არადა, რაკიღა 
ბოლომდე გაგეხსენით, იმასაც გეტყვით: რომ 
გულში კი გავიფიქრე, მე საცოდავს, იმ დღეს 
ათი ლარი მე მქონოდა ჯიბეში, მაგრამ ვერ 
გავიმეტე, რომ არ მეღორა, მთელი ფული ხომ 
მე შემრჩებოდა, ფულიც გასაყოფი არავისთ-
ვის არ მექნებოდა. ეს წარმოთქვა თუ არა 
კირილემ, ღრმად ამოიოხრა და თავი დახარა.

ამის გაგონებაზე ვახომ ზურას გადახედა 
და ხელი ჩაიქნია.

კირილემ ცხვირსახოცი დაკეცა და ჯიბე-
ში ჩაიდო, მაგიდას მოცილდა და თავისთვის 
ჩაიბურტყუნა: _ მე კაცი ვარ, კაცი! ეჰ, ვის 
რას ველაპარაკები, მაინც ვერაფერს გამიგე-
ბენ!..

ტოტალიზატორში უფრო ჩამოცხა...

ელდარ ზაზაძე

უშენოდ ვხვდები სუსხიან 
ზამთარს

ლეგა ღრუბლებში იდგა მაისი,
აწვიმდა ბაღებს ნაღველთა თქორი,
შენი სახლისკენ მიმავალ ბილიკს
შემორჩა მხოლოდ ოცნება შორი...

ცამ მოწყალების კარი დახურა
ატმის ბაღებში გაჰკივის ჭოტი,
ლაშხევის ღელეს წყალი დამშრალა, − 
დაღონებული დგას სეფიროტი...

ცრემლები თვალებს მოასკდა გუბედ,
წამექცა თავზე უკუნი ღამე,
რა უცნაურად წახვედი ჩემგან,
რომ სანუგეშო არ მითხარ რამე.

დღეს შემოდგომის პირისპირ ვდგავარ
და ვცხოვრობ ახლა ფუჭ იმედებით,
უშენოდ ვხვდები სუსხიან ზამთარს
და თითქმის აღარც მეიმედები.

ეკა ქურხული

უსაყვედუროდ

შემოდგომური სიყვარულის ვარ   
 მასპინძელი,
შესამოსელი შემაფხრიწა 
 სტუმრის ქარიზმამ,
ქრიზანთელების მაქვს სხეული, − 
 სული ენძელის,
ჩემო სტუმარო, გულს ჩამიკარ, 
 თორემ ქარისგან
არმიტოვებულ უშენობას 
 ძლივს გავუძელი,
ხო, გავუძელი, ბევრზეც ბევრჯერ, 
 უღმერთოდ ძნელ წლებს...
ღვინობისთვეში მოსვლა შენი, 
 როგორც უძღები
შვილის მოსვლას ჰგავს, მოაყოლე 
 მოტირალ ძეწნებს,
რას შევჩიოდი ძოწისფერი 
 (ერთდროს) ტუჩების
ძრწოლა-თრთოლვით და... 
მოდი, ჰკითხე გულის საწნახელს,
რა დარდ-ბალღამი ჩავუწურე, 
 როცა ვეურჩე.
ჟამს − მაწანწალას (ის კი მაინც 
 მკვეცდა ნაწნავებს),
ჰკითხე, სისხლის წილ შიშს − 

 რად შობა ჰემოპოეზი? − 
შიშმიმოქცევა ხომ უტიფრად 
 უჭერდა მარწუხს
გულის პარკუჭს და მომწყვდეული 
 ტრფობა პოეტის,
ეპიტაფიას უტვიფრავდა 
 უცოდველ ქალწულს...
ღვინობისთვეა, მივუყვებით 
 აღმართს ვარაზის...
შემოდგომის მზეს გაბუსხული, 
 როგორც ბეღურა
ვუმზერ და ვმზეობ, საყვედური 
 ახლა აღარ ღირს,
ვიწყებ სიცოცხლეს ხელმეორედ, 
 ხო, ახლებურად!..

სიცოცხლის ხეს

ქარტეხილების გეშინია, 
 სიცოცხლის ხეო?
არ მოიწყინო, ძლიერია შენი ფესვები!
ქართული მადლით უხვსაზრდოობ, 
 მზეც ისევ მზეობს,
სახელსხივოსნობს საოცარი 
 გენი მესხების!
ტაძართ ლაშქარი შესევია ამ 
 ძირძველ მიწას,
მწარე წარსულზე ღაღადებენ 
 ციხე-ბურჯები,
ლურჯია ზეცა, ახედე ცას 
 _ უფალი გიცავს!
რწმენაა მხსნელი მესხეთის და ნახე: 
 გურჯები.
აქ, დღესაც, ისევ, რაინდობენ, 
 თინათინობენ...
დიდი თამარის ათინათით 
 ხარობს თაველი,
იავთანდილებს შენი მესხი, 
იავთანდილებს!..
ნუ გეშინია, სიცოცხლის ხევ, 
 გყავს რუსთაველი.

რობერტ შეშაბერიძე

სიბერე

რაც თმები შემრჩა, გათეთრდა,
მუხლებმა მიწყეს კანკალი,
გადამავიწყდა ქეიფი,
ღვინო, დუდუკი და... ქალი.

იძულებული შევიქმენ, − 
ბევრ რამეზე ვთქვი უარი,
რა ჭირად მინდა სიბერე,
ასეთი ძნელი თუ არი?!

შენ, აპრილი და ნუში

  ეთერ თათარაიძეს

ნაღველი გადამეყარა
როცა აყვავდა ნუში,
ჩემი მეგონა ქვეყანა,
შენ რომ გიხილე გუშინ.

სულში მზე ამიგიზგიზდა, − 
გადამავიწყდა დარდი,
რა ნაზი გრძნობა მეწვია,
რა უცებ შემიყვარდი.

სუნთქვა მესმოდა მთებისა, − 
მარცვლის ღიღინი ხნულში,
ჩემს გულში ერთად ავფეთქდით, − 
შენ, აპრილი და ნუში.

_ ეგ არის, ვისაც ეძებდი, − 
მზემ ჩამჩურჩულა ყურში,
ძარღვებში სისხლი აჩქეფდა,
როგორც მაჭარი ჭურში.

ერეკლე საღლიანი
***

  “ღმერთო, ღმერთო, გეაჯები”!

შ.რუსთაველი

უფალმან მწყემსოს, არაი მაკლდეს,
ვერკინებოდე ცხოვრების სალ-კლდეს,
კვერთხმან მისმან და არგანმა მისმან,
მაშოროს მტერთა ზათქი და რისხვა.
განვაპოხებდე თავს ჩემსას ზეთით,
რომ საქმე ჩემი განვკარგო მე თვით.
ცოდვათა შინა მშვა მე დედამან,
რომ ჩემს ცოდვებთან დიდხანს მედავა.
წყალობას ღვთისას საზღვარი არ აქვს,
ვწირავდე სიტყვას, მეც, როგორც ზვარაკს.
მფარველო, გვედრი, ცოდვილი, ვინაც,
ჭირს კვლავ ვიჭირვებ ჩემს ჭირთა შინა.
განსაცდელსა და ფიქრში გამხვიე,
რომ ხატად შენდა ვიყო სახიერ.
მე ვზიდო ჩემი გოლგოთა, ჯვარცმა,
და ეს შევიძლო, ვით ერთმა კაცმა.
მომეცი ამის შნოცა და ძალაც,
მადლით შენითა ამავსე კვლავაც.
უფალმან მწყემსოს, არაი მაკლდეს,
ვერკინებოდე ცხოვრების სალ-კლდეს.

სვანური ნანა − ლოცვის ნანა

    ნანი, ნანი, ნანაილა,
დედის სიცოცხლე ჩემს  
 პატარას,
მტრედის ღუღუნი ჩემს  
 პატარას,
ბალახის სურნელი ჩემს  
 პატარას.
ლამაზი სიზმარი ჩემს  
 პატარას.
მზისა და მთვარის 
ალერსი ჩემს პატარას,
ყვავილების ღიმილი   
ჩემს პატარას,
სიკეთის ძალა ჩემს   
 პატარას.
ო, გასაზრდელო და   
 დასაბერებელო,
ო, ღვთის უღელ   
 დასადგმელო,
ო, სიტკბოებაში   
 გასავლელო,
ო, ჭირში    
ქედმოუდრეკელო.
 შენ ჩვენი გესმის, ჩვენ  
 შენი არ გვესმის,
შენს ძილს ვდარაჯობ 

და შენს სუთქვას ვესათუთები,
ცის ნათელი მფარველ კალთად გეფაროს,
დედის ლოცვა უფალმა შეიწყნაროს.
მამის სულისა და სხეულის სიმრავლევ,
კეთილ გუნებაზე რაც ინატრო 
   აღსრულებოდეს.
თემისა და ხატის სიქადული იყავ,
სიმართლის გზით იარე და
   სიმართლე დაგიცავს.
ნანა ნუმც გამიცუდდება,
დედათა შორის უბედნიერესი მყავი.
ნანი, ნანი, ნანაილა,
დედის სიცოცხლე ჩემს პატარას.

რისთვის იბრძოდით...

1876 წელს, ქუთაისში შედგა ხალდეს აჯანყების მოთავეთა 
სასამართლო. ერთ-ერთ მათგანს ჰკითხეს − „რისთვის 
იბრძოდით”!. მან უპასუხა: „ბრძოლას მუდამ აქვს აზრი”-ო.

 − რისთვის იბრძოდით? გაწვდებოდით მცირედნი რამდენს?
 − ვიბრძოდით, რადგან ბრძოლას მუდამ ფასი აქვს, გწამდეთ.
რკინა ცვდებოდა, გვადნებოდა ტანზე სამოსი,
მაინც შევძელით, რომ დაგვეცვა სინდის-ნამუსი.
ვიბრძოდით ერთად, დროულნიც და ახალუხლებიც,
სხეულს, ვით საყდარს სვეტისთავად ედგნენ მუხლები,
ვიდექით მტკიცედ და ამაყი ვიყავით ამით,
შეგვეტკბო ღვთისგან ბოძებული ყოველი წამი.
ვიდრე ცოცხალ ვართ, ვიდრე სული გვიდგია, მანამ,
ვუმადლით იმ ფიქრს, სულ ყველანი აღგვანთო რამაც.
ეს აზრი ახლაც არ გვშორდება, ლანდივით დაგვდევს,
ვიბრძოლებთ, რადგან ბრძოლას მუდამ ფასი აქვს, გწამდეთ.
დიდ გზას მივიკვლევთ მომავალში ხელისცეცებით,
გვკლავენ, ვმარცხდებით, მაგრამ მაინც აღარ ვეცემით.
აქა ვდგავართ და შორი ხმებით სული ივსება,
ერთ სოფელს მაინც ხომ შერჩება სოფლის ღირსება.
განგება წყალობს და მფარველობს სიმართლის მიმყოლთ,
არაი დავცხრეთ, არ დავჩუმდეთ ვიდრემდის ვიყოთ,
ჩვენ დაგვანათლა, დაგვაბედა დიდმა გამჩენმა,
გვეხუროს ქუდი ჩვენი მოდგმის გადასარჩენად.
თავს ზემოთ ძალა არ არისო, ვამბობთ და ვმალავთ,
რომ თავსა ზემოთ არის მხოლოდ ნამდვილი ძალა.
რაღა ფასი აქვს ყოფნას, თუკი კლდესა და ღრეში,
თავისუფლების სუნთქვას ვეღარ მივაგნებთ გეშით.
ვიბრძოლებთ ხატის შეწევნით და მფარველის ძალით,
ჩაწვეს მიწაში, დაე, ჩვენი ხორცი და ძვალი!
ეს არის ჩვენი ანიც, ჰოეც, ჩვენი ანბანიც,
ეს არის ჩვენი დასაწყისი და დასაბამი!
 − რისთვის იბრძოდით? გაწვდებოდით მცირედნი რამდენს,
 − ვიბრძოდით, რადგან ბრძოლას მუდამ ფასი აქვს, გწამდეთ!

ვაზის ტირილი

„აქ საიდან გაჩნდი, შე ბარაქიანო, შენა, ა?..
როგორ გამახარე, შე დალოცვილო, შენა!”
   

გიორგი მახარაშვილი − “ჯარისკაცის მამა”

დგახარ სხვის მიწაზე და ზეცას აჰყურებ,
ვერ ჰგუობ ვერაფერს, გულს გარეთ დარჩენილს,
მილეულ ღრუბლის ლანდს ამსაგავსებ საბურველს,
დღეს აქ შენი პირით მეტყველებს გამჩენი.
მუხლს იყრი, უსინჯავ დამზრალ ვაზს იარებს,
შეიგრძნეს თითების სიკეთე ლერწმებმა,
შიგ ტყვიით დაჭრილი მზის თვალი ტრიალებს,
რომელსაც სიკვდილი აროდეს ეწევა.
დარდი გკლავს, ო, დარდი, უსიტყვო, უთქმელი,
დაბინდეს კიდენი ბნელეთის ფარდებმა,
გზა, როგორც ტაეპით აღსავსე ფურცელი,
იწყება და არსად, არსად არ მთავრდება.
გსურს შეცვლა სიცხადის, ვერა ვცვლი ვერაფერს,
რამდენი ოცნება დროს მიაქვს დამხვრჩალი,
როდესაც უწყალოდ თელავენ ვენახებს,
გგონია მაცხოვრის ძვალს ამსხვრევს სამსჭვალი.
ვერ გრძნობენ უბირნი ხმას უფლის მოსავთა,
განაწესს სამართალს ზეცამდე ატანილს,
ბრმა კაცის თვალების ახელას მოჰგავდა,
გლეხკაცო, ეგ შენი სილა და ლაწანი.
დაეძებ შვილდსა და მით შენს თავს პოულობ,
სულს გიმღვრევს დროება ავი და საპყარი,
ღვთაებრივ წადილით აგვავსე დროულო,
რომ ერთად დავიხსნათ სნეული სამყარო.
დგახარ სხვის მიწაზე და ზეცას აჰყურებ,
ვერ ჰგუობ ვერაფერს გულს გარეთ დარჩენილს,
მილეულ ღრუბლის ლანდს ამსგავსებ საბურველს,
დღეს აქ შენი პირით მეტყველებს გამჩენი.

***
იმის სიცოცხლეს სვე-იღბალი
მრავალგზის ცდიდა,
ეს ნეკერჩხალი ვინ გადმორგო
ნეტავი, ციდან.
შესცინებს მზეს და შეირხევა
ის ერთი წამით,
არე-მიდამოს გააცოცხლებს
უეცრად ამით.
ნება მისია, გზა სოფლისა
მისკენ რომ მიდის,
ქვესკნელ-ზესკნელის დაე, დარჩეს
ის, როგორც ხიდი.
ქარვა და ლალი შესევია,
ფერს უცვლის ახლაც,
გაცრეცილ ფოთლებს, ვით დაჭრილ ფრთებს,
აიქნევს მაღლა.
იმის სიცოცხლეს სვე-იღბალი
მრავალგზის ცდიდა,
ეს ნეკერჩხალი ვინ გადმორგო
ნეტავი, ციდან?

როლანდ 
თოფჩიშვილი

(გაგრძ. დასაწყ. N11-12 2016წ.)
მაჰმადიანი ქართველების მართ-

ლმადიდებლობაზე დაბრუნების მხო-
ლოდ ორი შემთხვევაა დაფიქსირე-
ბული. 1850 წლის დავთრით სოფელ 
ზედა თმოგვში მართლმადიდებლები 
ცხოვრობდნენ. როგორც ჩანს, აქ და-
სახლებული მაჰმადიანები გაქრისტი-
ანებულან. ისმაილ ლაშქარ-ოღლის 
ჰყავდა შვილები: იაკობი, ივანე და 
გიორგი. ოჯახს ასეთი მინაწერი აქვს: 
„ქრისტიანობის მიღების გამო გათავი-
სუფლებულია საგამოსაღებო გადასა-
ხადისაგან მთელი ცხოვრების მანძილ-
ზე” (სცსსა, ფ. 254, ან. 2, საქ. N2069, 
ფვ. 37). ანალოგიური მინაწერი აქვს 
მამედ ოსმან ოღლისაც, რომელსაც 
გრაფაში მაჰმადიანი უწერია, მაგრამ 
აღწერის შემდეგ − 1853 წელს, გაქრის-
ტიანებულა. ამავე აღწერის თანახმად, 
სოფელ ქილდაში ცხოვრობდა „იუსუნ 
დურსუნ-ოღლი”, რომელიც ისლამის 
მიმდევარი იყო (ეს ანთროპონიმიდანაც 
კარგად ჩანს), მისი ორი ვაჟი (18 წლის 
ალექსი და ერთი წლის ნიკოლოზი) კი 
ქრისტიანები იყვნენ. ჯავახეთის სო-
ფელ გოგაშენში ერთ ოჯახში სამი ძმა 
ცხოვრობდა, რომელთაგან უმცროსი 
26 წლის ალი (ალექსი) მართლმადიდე-
ბელი გახლდათ (სცსსა, ფონდი 254, ან. 
2, საქ. N122, გვ. 262, 151).

1873 და 1886 წლების დავთრებით 
ყოველმხრივ თურქებად იყვნენ დაფიქ-
სირებული სოფელ ოხერას მკვიდრნი 
− 11 კომლი (სცსსა ფონდი 254, ან. 3, 
საქ. N283, გვ. 112-114; საქ. N1846, გვ. 
14-20). მაგრამ, როგორც ირკვევა, ისი-
ნიც მაჰმადიანი ქართველები იყვნენ. 
1930-იანი წლების დასაწყისში გ. ბოჭო-
რიძეს დაუფიქსირებია: აქ (ოხერაში - რ. 
თ.) სახლობენ ქართველი მაჰმადიანები, 
30 კომლი, ენა დავიწყებული აქვთ” (გ. 
ბოჭორიძე. მოგზაურობა სამცხე-ჯავა-
ხეთში, გვ. 16). კლდის მეორე სასოფლო 
საზოგადოებაში შედიოდა სოფელი 
მინაძე, სადაც ზუსტად ანალოგიური 
ვითარება დასტურდება. ოღონდ ერთ-
გვარი გაურკვევლობა გვაქვს: 1886 
წლის საოჯახო სიების დედნებით ამ 
სოფლის მკვიდრნი (20 ოჯახი) თათრე-
ბად არიან დაფიქსირებულნი (სცსსა. ფ. 
254. ან. 3. საქ. N1845, გვ. 86-99), ხოლო 
დაბეჭდილ სტატისტიკურ კრებულ-
ში − ქურთებად (Свод статистических 
данных о населении Закавказского 
края извлеченных из посемейных 
списков 1886 года). მინაძის მცხოვრებ-
ნი თათრებად არიან ჩაწერილნი 1873 
წლის კამერალური აღწერის დავთარ-
შიც (სცსსა, ფ. 254, ან. 3, საქ. N282, გვ. 
916-919). 1850 წლის აღწერაში კი მინა-
ძეში მცხოვრები 9 კომლი, უბრალოდ, 
მხოლოდ მაჰმადიანადაა ჩაწერილი 
(სცსსა, ფ. 254, ან. 2, საქ. N2068, გვ. 94-
95). მინაძის მკვიდრთა შესახებ გ. ბო-
ჭორიძეც აღნიშნავს, რომ „ამ სოფელში 
ცხოვრობს 60 ქართველი მაჰმადიანი” 
(გ. ბოჭორიძე. მოგზაურობა სამცხე-
ჯავახეთში, გვ. 16).

 1886 წლის საოჯახო სიებით ურა-
ველის ხეობის სოფელ ტობაში მკვიდ-
რობდა ხუთ-ხუთი კომლი ქართველი 
ქრისტიანი (ასპანიძეები და სუდაძე-
ები) და თათარი (სცსსა, ფ. 254, ან. 3, 
საქ. N1851, გვ. 162-174). 1873 წლის 
კამერალურ აღწერაში კი დაფიქსირე-
ბულია სამი ოჯახი ქართველი (მაისუ-
რაძე, სუდაძე და დიასამიძე) და ოთხი 
ოჯახი − თათარი (სცსსა, ფ. 254, ან. 3, 
საქ. N283, გვ. 401-403). გ. ბოჭორიძე კი 
აღნიშნავს: “ტობას არის სოფლის და-
სავლეთით წმიდა გიორგის ეკლესიის 
ნანგრევი. ... აქ ცხოვრობენ რიცხვით 
15 კომლი ქართველები (ასპანიძენი და 
სუდაძენი), პირველნი მოსულნი არიან 
ვალედან, სუდაძენი − ღრელიდან. ქარ-
თველი მაჰმადიანები 22 კომლი” (გ. 
ბოჭორიძე. მოგზაურობა სამცხე-ჯავა-
ხეთში, გვ. 16). 1944 წლის ოფიციალუ-
რი დოკუმენტით სოფელ ტობას ქართ-
ველ მაჰმადიანთა გვარებს კიდევ ორი 
გვარი ემატება; ესენი არიან: თამარაძე 
და ვარსკნელიძე. 1886 წელს ინდუსას 
მოსახლეობა (20 კომლი) თათრებად 
იყო ჩაწერილი (სცსსა, ფ. 254, ან. 3, საქ. 
N1843). გ. ბოჭორიძე ამ სოფლის მკვიდ-
რების შესახებაც აღნიშნავს: „ინდუსას 
სახლობენ ქართველი მაჰმადიანები 
100 კომლი...” სოფელში ქართულს 
ყველა მშვენივრად ლაპარაკობს, თათ-
რულს უფრო კაცები. ყველანი ნახევ-
რად ქართულს, ნახევრად თათრულს 
ლაპარაკობენ. უღელი ხარი, წისქვილში 
გიალ (მიდის). ბოლოდან ყალდურ (ას-
წიეო), ექვსი ბულილი, კოხტა წანტა, 
ტუმრების მოგაგული და სხვა. ინდუ-
საში მცხოვრები გვარები: რასულაშვი-
ლი 10 კომლი, სათოშვილი 50 კომლი, 
ხალოშვილი 10 კომლი, გელაშვილი 20 
კომლი, რაშოშვილი 3-4 კომლი, შარ-
ვანდაძე 6 კომლი, ქოსაშვილი 4 კომლი, 

ქორობოშვილი 1 კომლი, ყოჩოშვილი 2 
კომლი, ოქროპირიძე (პურის მომტანი) 
– 4 კომლი” (გ. ბოჭორიძე. მოგზაურობა 
სამცხე-ჯავახეთში, გვ. 16).

1886 წელს ასპინძაში 49 ოჯახი 
„თათარი” იყო აღრიცხული. საოჯახო 
სიის მიხედვითაც მათი სალაპარაკო 
ენა თურქული იყო. გ. ბოჭორიძე კი 
შემდეგს წერს: „ასპინძა 130 კომლი. 
ენა დავიწყებული აქვთ. ერთმა ბერ-
მა კაცმა მითხრა: ზუბალა არის ჩემი 
გვარიო” (გ. ბოჭორიძე. მოგზაურობა 
სამცხე-ჯავახეთში, გვ. 18). ზუბალაშ-
ვილები ნაწილი კათოლიკური სარწმუ-
ნოებისანი იყვნენ. თავის დროზე ივანე 
გვარამაძე აღნიშნავდა, რომ “ამ გვარის 
ხალხი დღესაც საკმაოდ მოიძევება ს. 
ასპინძის მაჰმადიან ქართველებშიო” 
(შ. ლომსაძე. მესხები (ახალციხური 
ქრონიკები, თბ., 1997, გვ. 142). 1886 
წელს სოფელ ინჯგოლაში (ვალეს სა-
ზოგადოება) მცხოვრები თათრების 
რაოდენობა სულ ხუთი კომლი იყო 
(სცსსა, ფონდი 254, ან. 3, საქ. N1843, 
გვ. 43). ასეთივე მდგომარეობა იყო 
დაფიქსირებული 1873 წელსაც. გ. ბო-
ჭორიძის მოპოვებული მონაცემებით 

ინჯგოლელებიც სინამდვილეში ქართ-
ველი მაჰმადიანები იყვნენ: „სოფელ 
ინჯგოლაში 15 კომლი ქართველი მაჰ-
მადიანი ცხოვრობს. ენა აღარ იციან” 
(გ. ბოჭორიძე. მოგზაურობა სამცხე-
ჯავახეთში, გვ. 57. უდეს სასოფლო სა-
ზოგადოებაში შემავალ სოფელ წყისეში 
1886 წლის საოჯახო სიებით 16 კომლი 
„თათარი” ცხოვრობდა (1873 წელს - 13 
კომლი) (სცსსა, ფონდი 254, ან. 3. საქ. 
N1852, გვ. 91-101; ან. 2, საქ. N283, გვ. 
611-613). წყისეში გ. ბოჭორიძეს ერთ-
ერთ ოჯახში ქვა-ჯვარი აღმოუჩენია. 
„ადგილობრივ პირთა ცნობით, ჯვარი 
აღმართული ყოფილა წყისეს აღმო-
სავლეთ მცირე სერზე. იგი შედგებოდა 
ორი ნაწილისაგან: კვარცხლბეკისაგან 
და სვეტისაგან. ჯვარზე შესანიშნავი 
წარწერაც ყოფილა მოთავსებული: 
„წარწერა ყურადღებას იპყრობს ენის 
მხრივაც, იგი ჰაემეტია (აღუჰმართე). 
...პალეოგრაფიულად წარწერა უნდა 
ეკუთვნოდეს მე-8 ს. ორივე სოფელ წყი-
სეში 50 კომლია ქართველი მაჰმადიანე-
ბი. აქ არიან ასლანიშვილები ერთი გვა-
რიდან წარმოშობილები” (გ. ბოჭორიძე. 
მოგზაურობა სამცხე-ჯავახეთში, გვ. 
79). 1886 წლის საოჯახო სიებში უდეს 
საზოგადოების სოფელ წარბათუბანში 
22 კომლი „თათარი” იყო აღრიცხული 
(სცსსა, ფონდი 254, ან. 3. საქ. N1855). 
უდეს საზოგადოების სოფელ იჯარეთ-
ში 1873 და 1886 წლებში 15 კომლი „თა-
თარი” იყო აღრიცხული (სცსსა, ფონ-
დი 254, ან. 3, საქ. N282, გვ. 713-716; 
N1843, გვ. 43). იჯარეთელი „თათრები” 
სინამდვილეში ქართველი მაჰმადიანე-
ბი იყვნენ: „იჯარეთი. 55 კომლი. ქართ-
ველ მაჰმადიანთა გვარები: სარაჯიშვი-
ლი − 20 კომლი, ხდიაშვილი 7 კომლი, 
კირკიტაშვილი 15 კომლი, ადამაშვილი 
3 კომლი, ბისიგაშვილი 1 კომლი. ქარ-
თველმა მაჰმადიანებმა ქართული არ 
იციან”. უდეს საზოგადოების სოფელ 
ყარათუბანშიც დეეთნიზებული ქართ-
ველები მკვიდრობდნენ (სცსსა, ფონდი 
254, ან. 3, საქ. N1843, გვ. 74-82). „ყა-
რათუბანში არიან: ბათმანიძე, იუსელი 
(იქნებ იოსელიანი იყოს?). ამ სოფლის 
წინაპარი ყოფილა თომა და აქედან თო-
მაშვილები ვიყავითო. აქ არის 60 კომ-
ლი” (გ. ბოჭორიძე. მოგზაურობა სამც-
ხე-ჯავახეთში, გვ. 81.).

1886 წელს 32 კომლი „თათარი” 
იყო აღრიცხული ურავლის საზოგადო-
ების სოფელ ხეოთში (სცსსა, ფ. 254, 
ან. 3, საქ. N1853). ადგილზე გ. ბოჭო-
რიძეს ხეოთელების ძირად ქართვე-
ლობის დამადასტურებელი მასალები 
მოუპოვებია: „ხეოთში არის 150 კომლი 
ქართველი მაჰმადიანი: მამულაშვილი 
− 20 კომლი, ნუზლაანთი − 10 კომლი, 
ორბელიანები და სხვ.” (გ. ბოჭორიძე. 
მოგზაურობა სამცხე-ჯავახეთში, გვ. 
103). სხვათა შორის, აქედან 1930-იან 
წლებში გადასახლებულ ორბელიანთა 
შთამომავლები ამჟამად ცხოვრობენ 
ქალაქ ქარელში, რომლებიც საბჭოთა 
პერიოდში აზერბაიჯანელებად იყვნენ 
ჩაწერილნი. 1944 წლის მონაცემებით 

ხეოთელ ქართველ მაჰმადიანთა გვა-
რები იყო: მამულაშვილი და გოგოლაძე 
(საბჭოთა სამართალი. 1989. N7, გვ. 
58). ვარხანის სასოფლო საზოგადოება-
ში შედიოდა სოფელი ქიქინეთი. 1886 
წლის საოჯახო სიებით, ქიქინეთში 
მცხოვრები 41 კომლი „თათრად” იყო 
აღრიცხული (სცსსა, ფონდი 254, ან. 3, 
საქ. N1843, გვ. 225-240). ირკვევა ქიქი-
ნეთელთა ადრინდელი ქართული გვა-
რები: ნუღლაძე, გოგოლაძე, სარალიძე 
(გ. ბოჭორიძე. მოგზაურობა სამცხე-ჯა-
ვახეთში, გვ. 125). 1886 წლის საოჯახო 
სიებში ვარხნის საზოგადოების სოფელ 
ხარჯამათში მცხოვრები 28 კომლი ყო-
ველმხრივ „თათრებად” იყო ჩაწერილი. 
ეს სოფელი 1863 წლის კამერალურ 
აღწერაში მოიხსენიება როგორც „ხარ-
ჯამი” (სცსსა, ფონდი 254, ან. 2, საქ. 
N345). როგორც გ. ბოჭორიძის აზრით, 
დეეთნიზებული ქართველები იყვნენ, 
რომელთა ქართული გვარიც ყიფიანი 
იყო (გ. ბოჭორიძე. მოგზაურობა სამც-
ხე-ჯავახეთში, გვ. 127). XVIII საუკუნის 
ბოლოსა და XIX საუკუნის დასაწყისში 
ამ გვარის წარმომადგენელი სელიმ აღა 
ყიფიანი ფრიად გავლენიანი პიროვნება 

და სრულიად ჩილ-
დირისა და ახალცი-
ხის სალახორი გახ-
ლდათ, რომელიც 
მეოთხედი საუკუნის განმავლობაში 
კეთილი შუამავლის როლს ასრულებდა 
მესხეთის ქართველ მაჰმადიანებსა და 
“საქართველოების” ქრისტიანთა შო-
რის” (შ. ლომსაძე. მესხები (ახალციხუ-
რი ქრონიკები, თბ., 1997, გვ. 154-).

ახალციხის რაიონში, 1944 წლის 
მონაცემებით, ქართველი მაჰმადიანები 
ცხოვრობდნენ კიდევ შემდეგ სოფლებ-
ში: კოპაძეში (ჩუბინიძე, ყიფიანი, ტალა-
ხაძე, ალხაზიშვილი, კოტაძე, მამუკაძე, 
სამსონაძე, საგინაშვილი, ტიკაძე), ნოხ-
ტევში (წერეთელი, პაპალაძე, ტატაში-
ძე, კაპანაძე, თინაძე, ჩხეიძე, ლომიძე), 
გიორგწმინდაში (მაზნიაშვილი, ინასა-
რიძე, ექსოლიძე, მეხბორიშვილი, იბიაშ-
ვილი, ფერაძე, მამულაძე, ნასყიდაშვი-
ლი, გოგოლაძე, მეხრიშვილი, ბერიძე, 
ბაბელაძე, კორკოტაძე), ზეუბანში (ბუ-
ანაშვილი, ფუტურიძე), ანში (ორჯონი-
კიძე, მაისურაძე, გვილიაშვილი, თეთ-
რაძე, ჯაფარიძე, მოხელიშვილი), ყუ-
რათუბანში (უბედურიძე, ზაუტაშვილი, 
ფუტურიძე), ძირში (შუბიძე, გელუხაძე, 
მუღრაშვილი), ელიაწმინდაში (უსიშ-
ვილი, კალტახჩიშვილი, გიშერაშვილი, 
სულიაშვილი), ჭვინტაში (თეთრაძე, გი-
შერაშვილი, მუღრაშვილი, სულიაშვი-
ლი, საღარაძე, კალტახჩიშვილი), ზემო 
სხვილისში (მანზალაშვილი, ჯაყელი, 
ჯაფარიძე, მახარაძე, ადოდიძე, აბაში-
ძე), ჯაყისმანში (გიორგაძე, ბებნაძე, 
აითაძე), არჯანაში (ჯაყელი), აბში (ტა-
ბატაძე, აითიძე), ორალში (მიქაძე, ხმა-
ლაძე), ხაკში (დიასამიძე), კვალათხევში 
(თეთრაძე, ქორიძე, გულიაშვილი, მა-
თოძე, სელიმაშვილი), ქისათიბში (ჩახ-
მახიშვილი, სარაჯიშვილი), არჯულში 
(ჩირქაძე), ანდაში (ლომიძე, მათოძე, 
კოტაძე, გრძელიძე), ურაველში (მაჩა-
ბელი, ხერხეულიძე, გურგენიძე), წყორ-
ძაში (მახარაძე, საბაშვილი), ენგიქევში 
(ჩაკიძე, ჩოხრაძე, აბდურაძე), კანტიეთ-
ში (ბათოშვილი)... (საბჭოთა სამართა-
ლი. 1989. N7, გვ. 56-59). არადა ყველა 
ამ სოფლის მკვიდრნი XIX საუკუნის 
აღწერების დავთრებში ყოველმხრივ 
თათრებად არიან ჩაწერილნი. 

1886 წლისთვის ახალციხის მაზ-
რაში, როგორც ზემოთაც აღინიშნა, 
ქართველებსა და „თათრებთან” (ანუ 
გამაჰმადიანებულ ქართველებთან) 
ერთად ცხოვრობდნენ სომხები და 
ქურთები. სომხები აქ 465 კომლის რა-
ოდენობით იყვნენ, ქურთები კი 137 
კომლს შეადგენდნენ. სომხებით და-
სახლებული სოფლები იყო: (ვალეს სა-
ზოგადოებაში) არყის-ციხე (4 კომლი), 
ნაოხრები (25 კომლი), დიდი პამაჯი 
(24 კომლი), პატარა პამაჯი (31 კომ-
ლი), სუფლისი (48 კომლი), პირველი 
წინუბანი (17 კომლი), წყალთბილა (84 
კომლი). მოსახლეობდნენ აგრეთვე აწ-
ყურის საზოგადოების სოფელ აწყურში 
(49 კომლი. აქ 205 ოჯახი სუნიტი ქართ-
ველი მკვიდრობდა), იდუმალას საზო-

გადოების სოფელ ტამალაში/დამალაში 
(57 კომლი), კლდის საზოგადოების სო-
ფელ წირაში (24 კომლი), წყრუთში (44 
კომლი), ურაველის უბნის ვალეს (მე-2 
ნაწილი) საზოგადოების სოფელ ორალ-
ში (17 კომლი), კლდის საზოგადოების 
სოფელ ჭაჭარაქში (11 კომლი). „გადმო-
სახლებული სომხები მკვიდრდებოდნენ 
ახლად მიტოვებულ სოფლებში, სადაც 
სახლების ერთი ნაწილი ჯერ კიდევ არ 
იყო დანგრეული, ხოლო სოფლის ყანე-
ბი დათესილი იყო და მიწები მოხნული” 
(შ. ლომსაძე. სამცხე-ჯავახეთი (XVIII 
საუკუნის შუა წლებიდან XIX საუკუნის 
შუა წლებამდე), თბ., 1975, გვ. 357.). ქა-
ლაქ ახალციხეში კი 2000 არზრუმელი 
სომეხი 1830 წელს ერთდროულად და-
სახლდა. ქართველთა მუჰაჯირობითა 
და სომეხთა სამცხე-ჯავახეთში შემო-
სახლებით იმდენად შეიცვალა სამც-
ხე-ჯავახეთის ეთნიკური სურათი, რომ 
XIX საუკუნის ერთ-ერთი რუსი ავტო-
რი წერდა: „ქვეყანა ისეთ სახეს იღებს, 
თითქოს იგი თავიდანვე სომხებით ყო-
ფილიყო დასახლებული” (Загурский Л. 
Поездка в Ахалцихский уезд в 1872 
г. Тиф. 1873, стр. 65). სხვათა შორის, 

უნდა ითქვას, რომ სომხების სამც-
ხე-ჯავახეთის ტერიტორიაზე გადმო-
სახლება 1829-1830 წლებში მხოლოდ 
ერთჯერადი ფაქტი არ ყოფილა; ის 
პერმანენტულად მთელი XIX საუკუნის 
განმავლობაში მიმდინარეობდა. მაგა-
ლითად, 1873 წლის კამერალური აღწე-
რის დავთრით ირკვევა, რომ 1861-1867 
წლებში 25 კომლზე მეტი სომეხი გად-
მოსახლებულა ძირითადად არზრუმი-
დან, აგრეთვე ბაიბურთიდან, შუშიდან 
და კონსტანტინეპოლიდანაც კი. მაშინ 
მიგრირებულა აქ აზნავურიანების ორი 
კომლიც (სცსსა, ფ. 254, ან. 3, საქმე 
N281, გვ. 110-298). 1863 წლის აღწე-
რაში მითითებულია, რომ აღწერის შემ-
დეგ, 1870 წელს, სოფელ მურჯახეთში 
ორი კომლი სომეხი გადმოსახლებულა 
ერევნის გუბერნიის ალექსანდრეპო-
ლის მაზრიდან (სცსსა, ფ. 254, ან.2, საქ.
N346, გვ. 85-86). აქედანვე 6 კომლი 
და კიდევ ერთი კომლი თურქეთიდან 
ფოკაში დასახლებულა. 1876 წელს 18 
სომხური ოჯახი დასახლებულა სო-
ფელ ორჯოლარში (სცსსა, ფ. 254, ან. 
2, საქ. N346, გვ. 213-226). საერთოდ, 
სომეხთა მიგრაცია სამცხე-ჯავახეთში 
მთელი XIX საუკუნის განმავლობაში 
არ შეწყვეტილა. 1850 წლის აღწერის 
დავთარში ჯავახეთის სოფელ პატარა 
სირკვას ასეთი მინაწერი აქვს: სოფე-
ლი წარმოიქმნა 1844 წელს. 1847 წელს 
ერთი კომლი გადმოსახლდა ალექსან-
დრეპოლის მაზრიდან (სცსსა, ფ. 254, 
ან. 2, საქ. N122, გვ. 391). იქვე სოფელ 
ტირკნალში მცხოვრებ ეთნიკურ სო-
მეხს ასეთი რამ უწერია: „ერთი კომლი 
11 მამაკაცით მოსულა თურქეთიდან 8 
წლის წინ” (ე. ი. 1842 წელს) (სცსსა, ფ. 
254, ან. 2, საქ. N122, გვ. 405).

სომხებთან დაკავშირებით არ შეიძ-
ლება არ აღინიშნოს, რომ სომხების 
გარკვეული ნაწილი უკან არზრუმში 
გადასახლებულა. ასეთი 450 კომლია 
დაფიქსირებული 1860 წლის ახალ-
ციხის კამერალურ აღწერაში (სცსსა, 
ფონდი 254, ანაწერი 2, საქმე N243, გვ. 
269-353). აგრეთვე: ახალციხის იმავე 
აღწერაში ისიცაა მითითებული, რომ 
სომხებს შორის 58 კომლი წარმოშობით 
ბოშა იყო, რომლებიც “სომხურ-გრი-
გორიანული”/მონოფიზიტური სარწმუ-
ნოების მიმდევარნი იყვნენ და სომხურ 
გვარებსაც ატარებდნენ (სცსსა, ფონდი 
254, ანაწერი 2, საქმე N243, გვ. 352-
362).

ქურთები ცხოვრობდნენ: აწყურის 
საზოგადოების სოფელ ბლორძაში (16 
ოჯახი), თისელში (6 ოჯახი), იდუმალის 
საზოგადოების სოფელ ფერის-ციხესა 
(7 ოჯახი) და წყალთბილაში (9 ოჯახი), 
კლდის საზოგადოების სოფელ მინაძე-
ში (20 ოჯახი), ლეპისის საზოგადოების 
სოფელ ახჩიაში (7 კომლი), გიორგიწ-
მინდაში (ზედა ვარძიაში) (5 ოჯახი), 
გოლდა-თოროსში (13 ოჯახი), დანიეთ-

ში (14 ოჯახი), თმოგვში („ზიმოვნიკი”) 
(8 ოჯახი), ურავლის საზოგადოების 
სოფელ პატარა აგარაში (11 ოჯახი) 
და ენთელში (7 ოჯახი). 1886 წლის 
საოჯახო სიებით თისელში 6 კომლი 
ქურთი ცხოვრობდა. იგივე რაოდენობა 
მითითებულია 1850 წლის კამერალურ 
აღწერაშიც, მაგრამ მათ შორის გვხვდე-
ბა ორი კომლი, რომლებიც უდავოდ 
ქართული წარმოშობისანი იყვნენ: „ალი 
ჭიკაძე” და „სულო ბიჭო ოღლი” (სცსსა, 
ფ. 254, ან. 2, საქ. N2068, გვ.152). შეიძ-
ლება დავასახელოთ კიდევ: გუმბათი, 
გავეთი, ჩორჩო, კანტიეთი, ენთელი, 
რუსთავი, ტრიბონი, ხრიალი, გოლ-
და-ტოროსი, ფერის-ციხე. მომთაბარე 
ქურთები სამცხეში ჩანან მე-16 საუკუ-
ნეში (შ. ლომსაძე. სამცხე-ჯავახეთი 
(XVIII საუკუნის შუა წლებიდან XIX სა-
უკუნის შუა წლებამდე), თბ., 1975, გვ. 
335). .1886 წელს ახალციხის მაზრაში 
ქურთების 137 კომლი (1266 სული) 
ცხოვრობდა (Свод статистических 
данных о населении Закавказского 
края извлеченных из посемейных 
списков 1886 года).სამცხე-ჯავახეთში 
ძველი დროიდან მცხოვრებ (მომთა-

ბარე) ქურთებს 1830 წელს ერევნის 
ყოფილი სახანოდან და არზრუმიდან 
ახალციხის მხარეში (ჭაჭარაქის სან-
ჯაყში) “გაგრიგორიანებულ-გასომხე-
ბული” ქურთები შემოსახლებულან. 
მათი ნაწილი სალაპარაკო ენად სომ-
ხურს იყენებდა და საბოლოოდ გასომხ-
დნენ კიდეც.

ზემოთ მოხსენიებული სამცხის 
სოფლები შეტანილია 1595 წლის „გურ-
ჯისტანის ვილაიეთის დიდ დავთარში.” 
დავთარში შეყვანილია ოჯახის უფრო-
სი მამაკაცები სახელისა და მამის სახე-
ლის მითითებით. ხაზგასმით უნდა ითქ-
ვას, რომ არც ერთი სოფლის აღწერაში 
არსად პიროვნებები გვარ-სახელით არ 
არიან მოხსენიებულნი, რადგან ეს სო-
ციალური ინსტიტუტი თურქებისთვის 
იყო. ყველა ანთროპონიმი, ფაქტობრი-
ვად, იმაზე მიუთითებს, რომ, მცირე გა-
მონაკლისის გარდა, სამცხის სოფლები 
ეთნიკური ქართველებით იყო დასახ-
ლებული. ანთროპონიმები (პიროვნუ-
ლი სახელები და მამის სახელები) ქარ-
თული და ქრისტიანულია. ბუნებრივია, 
აქ „დავთარის” მონაცემები სრულად 
არ მოგვყავს და მხოლოდ რამდენიმე 
ნიმუში შეიძლება დავიმოწმოთ. სოფელ 
ბოლაჯურში საოჯახო სიებით ქართვე-
ლი მაჰმადიანები ცხოვრობდნენ, რომ-
ლებსაც დედა ენა უკვე დაკარგული 
ჰქონდათ. 1595 წლის მონაცემებით კი 
ბოლაჯური მთლიანად ქართული იყო, 
რომელშიც 24 კომლი ცხოვრობდა; 
შეიძლება სანიმუშოდ რამდენიმე ანთ-
როპონიმი მოვიყვანოთ: „შაველი ვარ-
ძელისძე”, „ბასილი ძე მისი”, „ნიკოლოზ 
გიორგის ძე”, „ბატატა ბექასძე”, „ბა-
ტატა ბესელასძე”, „ბატატა ბატიასძე”, 
„ნათენა ღულამისძე”, „ოტია ძმა მისი”, 
„როსებ ძმა მისი”, „წამალა ბატიასძე”... 
(გურჯისტანის ვილაიეთის დიდი დავ-
თარი. ს. ჯიქიას გამოცემა. წ. მე-2. თბ. 
1941, გვ. 60). 

რუსულ საოჯახო სიებში სოფელ 
წყისეს მოსახლეობა ყოველმხრივ თათ-
რადაა ჩაწერილი (16 კომლი) (Свод 
статистических данных о населении 
Закавказского края извлеченных из 
посемейных списков). 1886 года. 1595 
წელს წყისეში 23 კომლი ცხოვრობდა 
და ყველა მათგანი სახელისა და მამის 
სახელის მიხედვით ქართველი იყო: 
„მოლოდინ გოგინასძე”, „აღდგომელ ძმა 
მისი”, „ოქროპირ ივანესძე”, „ლაზარე 
ძმა მისი”, „მაჭუტა კვირიკასძე”, „ბაბა-
ნა დედაგულასძე”, „მაცაცა აღდგომე-
ლასძე”, „მამუკა ვარძელიძე”, „ლაშქარა 
ბატატასძე” (გურჯისტანის ვილაიეთის 
დიდი დავთარი. ს. ჯიქიას გამოცემა. 
წ. მე-2, გვ. 60-61). 1886 წელს ზანავის 
მკვიდრები ქართველებად და მაჰმადი-
ანებად არიან დაფიქსირებულნი, თუმ-
ცა ქართული ენა იმ დროს უკვე თურ-
ქული ენით ჰქონ-
დათ შეცვლილი. 300 

სამცხე-ჯავახეთის 

ზანაველი ქართვე-
ლი და ქრისტიანი 
იყო. ამას „დავთ-

რის” ანთროპონიმები გვიდასტურე-
ბენ: „გრიგოლ, ჯალია, მახარებელ, 
გრიგოლ, გულბათ, გოგორა, გოგიჩა, 
თაბუკა, ენუქა, ბატატა, იოანე, გოგინა, 
ვარძელა, დემეტრე, კაკალა (გურჯის-
ტანის ვილაიეთის დიდი დავთარი. ს. 
ჯიქიას გამოცემა. წ. მე-2, გვ. 62). ახლა 
დერცელის ანთროპონიმები შეიძლება 
ჩამოვთვალოთ: ელია, ფრიდონ, ივანე, 
ვარძელ, გულშაქარი, გრიგოლ, ბაბე-
ლა, ბასილ, რევაზ, მახარებელ, აღდ-
გომელა, ბიძინა, ნარინდავით, გოგიჩა, 
გულისადებ, ზაქარა (გურჯისტანის 
ვილაიეთის დიდი დავთარი. ს. ჯიქიას 
გამოცემა. წ. მე-2, გვ. 71.). აწყურში 
1595 წელს 108 კომლი ცხოვრობდა. 
მცირე გამონაკლისის გარდა, აწყურე-
ლები ქართველები იყვნენ. აქ შემდეგი 
ქართულ-მართლმადიდებლური სა-
ხელები იყო გავრცელებული: კუპრა, 
ყვავილა, დავითა, გიორგი, ალექსი, ბე-
რიძე, ჭრელა, შავდავითა, ელისა, ვარ-
ძელი, თავბერი, ფირცხალა. სოფელში 
ოთხი მღვდელიც იყო აღრიცხული. აქ 
ორიოდ ოჯახს − სომეხსა და ებრაელ-
საც უცხოვრია. კერძოდ, ამას ადასტუ-
რებს ანთროპონიმები: „ტერ-აკოფას-
ძე”, „ტერსიმონ”, „მოშიას ძე, ძე მისი, 
მეორე ძე მისი” (გურჯისტანის ვილაი-
ეთის დიდი დავთარი. ს. ჯიქიას გამო-
ცემა. წ. მე-2, გვ. 89-90). XVI საუკუნის 
ბოლოს სოფელ წრეში შემდეგი ანთ-
როპონიმებია დადასტურებული: აღდ-
გომელ, მახარებელ, ზაქარია, გიორგი, 
დარჩია, ივანე, პაპუნა, მაცაცა, სიმონ, 
ბესელა, დარისპან, მახარა, ღვინია, 

ვარძელ, გოგიჩა (გურჯისტანის ვილა-
იეთის დიდი დავთარი. ს. ჯიქიას გამო-
ცემა. წ. მე-2, გვ. 119). ზემოთ დიდი სმა-
და და პატარა სმადაც ვახსენეთ. 1595 
წელს ორივე სოფელში მოიხსენიებიან: 
„ლომინა ივანესძე”, „ივანე ლომინასძე”, 
„მახარებელ იორდანესძე”, „ელია დავი-
თისძე”, „გრიგოლა კოკელასძე”, „სიმონ 
ბადრიასძე”, „გიორგი ფოცხვერასძე”, 
„გოგიჩა კვირიკასძე”, „გრიგოლ მახა-
რასძე”, „ენუქა დავითგულისძე” (გურ-
ჯისტანის ვილაიეთის დიდი დავთარი. 
ს. ჯიქიას გამოცემა. წ. მე-2, გვ. 113).

XVI საუკუნის ბოლოს სამცხის მო-
სახლეობა ქართველი ქრისტიანი რომ 
იყო, ეს კარგად ჩანს იმ ფაქტიდანც, 
რომ არაერთ სოფელში აღრიცხულნი 
არიან მღვდლები. მხოლოდ რამდენი-
მე ასეთ სოფელს დავასახელებთ: ტა-
ტანისი („გრიგოლ მღვდელი”), კლდე 
(„საბია მღვდლის შვილი”), სვირი („ღა-
რიბა მღვდლის შვილი”), ვალე („აზარია 
მღვდელი”), ლელოვანი („მღვდელი”), 
ზარზმა („მღვდელი საბია გუბელას-
ძე”, „მღვდელი სიმონ ფირალასძე”, 
„მღვდელი გიორგი”, „სტეფანე ძმა 
გიორგი მღვდლისა”), აწყური („მღვდე-
ლი მკალავის შვილი”, „მღვდელი ნო-
დარისძე”), აგარა („ანტონა მღვდელი”), 
ზღუდრი („ინალი მღვდელი”), წინუბანი 
(„ანდერმან მღვდლის ძე”), მონასტერი 
(„ენუქა მღვდელი”), დემოთი („გიორგი 
მღვდელი”), ოცხის ციხის რაბათი („მა-
ხარებელ მღვდელი”, „საბა მღვდელი”), 
აგარა („რომანოზ მღვდელი”), ანდრიაწ-
მინდა („გაგა მღვდლის შვილი”, „მახარა 
მღვდლის შვილი”). სამცხის მოსახლე-
ობის ქართველობისა და ქრისტიანუ-
ლი სარწმუნოების დამახასიათებელი 
მნიშვნელოვანი შტრიხია აგრეთვე ის 
გარემოება, რომ ყველა სოფელს, სხვა-
დასხვა გადასახადებთად ერთად, შეწე-
რილი ჰქონდა გადასახადი ღორზე, ე. 
ი. მეღორეობა სამცხის მოსახლეობის 
ერთ-ერთი ტრადიციული დარგი იყო.

1886 წელს, როგორც აღინიშნა, 
სომხები ცხოვრობდნენ სოფელ ორალ-
ში. XVI საუკუნის ბოლოს ორალში 28 
კომლი მკვიდრობდა და ყველა ისინი 
ქართველები იყვნენ. ამის დამადას-
ტურებელი ის პიროვნული სახელებია, 
რომლებიც „დავთარშია” შეტანილი: 
ელია, აბესალომ, ვარძელ, გიორგი, 
ივანე, გოგიჩა, მახარებელ, გოგინა, ბა-
ტატა, ბიძინა, სოლომონ, საბია (გურ-
ჯისტანის ვილაიეთის დიდი დავთარი. 
ს. ჯიქიას გამოცემა. წ. მე-2, გვ. 42). 
ქართული იყო ორივე პამაჯი: აღდგო-
მელ, აბესალომ, საბა, ვარდია, ელია, 
ბატატა, ვარძელ, სუთია, გაბრიელ, 
ივანე, ზურაბ, ლაშქარა, გოგიჩა, ინანა 
(გურჯისტანის ვილაიეთის დიდი დავ-
თარი. ს. ჯიქიას გამოცემა. წ. მე-2, გვ. 
44). ნიოხრების მკვიდრები იყვნენ: აღ-
დგომელ, მახა, სოზია, გოგიჩა, ელისა, 
მახარა, გიორგი, ვარძელ, მახარებელი, 

ბასილა, გაბრიელ, ბადუჩა, იოსებ, ანა-
ნა... (გურჯისტანის ვილაიეთის დიდი 
დავთარი. ს. ჯიქიას გამოცემა. წ. მე-2, 
გვ. 50).

 ისინი ქართველობას ინარჩუნებდ-
ნენ XVIII საუკუნეშიც, რადგან მხარის 
მასობრივი ისლამიზაცია ჯერ კიდევ 
დაწყებული არ იყო. ამ საუკუნის პირ-
ველ ნახევარში მხოლოდ ზედაფენა იყო 
გამაჰმადიანებული, გლეხობა კი ისევ 
ქრისტიანობას ინარჩუნებდა. ბუნებ-
რივია, ქართველებს ენა, კულტურა და 
ეთნიკურობა კვლავ შენარჩუნებული 
ჰქონდათ. ვახუშტი სამცხისა და, საერ-
თოდ, სამხრეთ-დასავლეთ საქართვე-
ლოს მოსახლეობის შესახებ გარკვევით 
წერდა: „ხოლო კაცნი და ქალნი არიან 
მგზავსნი ქართველთანი, არამედ უმე-
ტეს ნელიად და ენა-ტკბილად მოუბარ-
ნი, ტანოვანნი, მÃნენი, შემმართებელ-
ნი, შუენიერნი, ცოდნა-Ãელოვნების 
მოყუარენი, არამედ აწ, მაჰმადიანობის 
გამო, არღარა. სარწმუნოებით იყვნენ 
წლისამდე ქრისტესა / ქკვ, ქართულისა 
ტ იდ-მდე სრულიად ქრისტეანენი ქარ-
თველთა თანა და სამწყსონი ქართლისა 
კათალიკოზისანი, ხოლო აწ მთავარნი 
და წარჩინებულნი არიან მოჰმადიან-
ნი, და გლეხნი ქრისტიანენნი... გარნა 
ვინანიცა არიან ქრისტიანენი, იგინიცა 
უმწყსელნი არიან, ვინაჲთგან არღარა 
რაისა მორჩილებენ ქართლის კათალი-
კოზსა, და ბერძენთა არა სცალს მათ-
თჳის. ... ენა საკუთრად აქუსთ იგივე 
ქართული. გარნა წარჩინებულნი ნა-
დიმთა და კრებულთა შინა აწ უბნობენ 
თათრულსა და თჳისთა სახლებთა ანუ 
ურთიერთის მეგობრობათა შინა იტყ-
ჳიან ქართულსავე”... (ბატონიშვილი 
ვახუშტი. აღწერა სამეფოსა საქართ-

ველოსა. ქართლის ცხოვრება. ტ. IV. ს. 
ყაუხჩიშვილის გამოცემა. თბ.. 1973, გვ. 
660-661). ირკვევა, რომ XVII საუკუნის 
30-იან წლებში სამცხეში ფეოდალთა-
გან ბევრი ისევ ქრისტიანი იყო, რასაც 
უდავოდ ადასტურებს „დიდმოურავიან-
ში” მოხსენიებულ ფეოდალთა საკუთა-
რი სახელები. ბაზალეთის ომის შემდეგ 
ქართლიდან სამცხეს ასულ გიორგი 
სააკაძეს, ერთი მხრივ, დახვედრია უკვე 
გამაჰმადიანებული დაუთ-ბეგ გოგო-
რიშვილი და, მეორე მხრივ, თანუნა დი-
ასამიძე, როსტომ შალიკაშვილი, ელიზ-
ბარ და ბეჟან თათქირიძეები: 

„დაუთ-ბეგ გოგორიშვილსა მკვიდ-
რად აქვს ციხისჯვარია,

მითხრა: „ხელთ მოგცემ ციხესა”, 
მან დაიფიცა ჯვარია.”

„ფარად ფაშა ხომ სიძედ მყვა, 
  თავდადებ, ჩემთვის მკვდარია,
თანუნა დიასამიძე, კაცი ბრძენი 
  და წყნარია
მან მითხრა: „თრიალეთისკენ 
  ასპინძა ახლო არია,
ყმა და ამბავი მოგვწვდების, 
  ავი თუ გასახარია”.

„შალიკაშვილი როსტომ და 
  ელისბარ თათქირიძეო
ყაენთან სწორად ვიყავით, ერთი 
  ძმა, სხვა კი ვიძეო,
როსტომ თქვა: „იცი, აჭარას 
  კარგა მამული მიძეო,
იქ დადეგ, რადგან ქართლითგან 
  ჯერხანად გამოიძეო”.

„ბეჟან მითხრა, თათქირიძემ: „იმე-
რეთს ვარ ბევრჯერ მსვლელი,

მეცა თანა წამოგყვები, მეფესთან 
ხარ თუ მიმსვლელი! 

(თფილელი იოსებ. დიდმოურა-
ვიანი. ქართული მწერლობა. ტ. VI. თბ. 

1898, გვ. 624, 635-636).

ვახუშტის დროს ძველი ქართველი 
ფეოდალები უკვე „არღარა იწოდე-
ბიან გვარითა.” XVIII საუკუნის მეორე 
ნახევრიდან კი სამცხეში ქართველ-
თა ისლამიზაციის ჩქარი პროცესი 
დაიწყო. ისლამის გავრცელებას კი 
ქრისტიანებისადმი შეწერილი გადასა-
ხადი აჩქარებდა; ისინი დიდ და მძიმე 
გადასახადს იხდიდნენ. XVIII საუკუ-
ნის 70-იან წლებში გერმანელი გიულ-
დენშტედტი ქვემო გურიის შესახებ 
ხაზს უსვამდა: „თურქთა მონობისაგან 
გადარჩენის საშუალება მაჰმადიანო-
ბის მიღებაა ქრისტიანთა მიერ, ამი-
ტომ მოსახლეობის ნახევარზე მეტი 
გამაჰმადიანდა” (გიულდენშტედტის 
მოგზაურობა საქართველოში. ტ. I. 
გერმანული ტექსტი ქართული თარგ-
მანითურთ გამოსცა და გამოკვლევა 
დაურთო გ. გელაშვილმა. თბ. 1962, 

გვ. 313). ბუნებრივია, ეს სიტყვები 
სამცხეზეც შეიძლება თავისუფლად 
გადავიტანოთ. იგივე ავტორი ქალაქ 
ახალციხის შესახებ შემდეგს წერდა: 
„ცნობილია ქართული ქალაქის ახალ-
ციხის შესახებ, სადაც თურქები უკვე 
დიდი ხანია სხედან და რომელიც მდე-
ბარეობს კურის ანუ მტკვრის მარც-
ხენა ნაპირას, თბილისიდან სამხრეთ-
დასავლეთით, ქუთაისიდან თითქმის 
სამხრეთით, მარწმუნებდნენ, რომ ის 
თბილისზე ოდნავ პატარაა და იქ ახლა 
მშვენიერი მაჰმადიანური მეჩეთი და 
აგრეთვე კათოლიკური ეკლესია არის; 
რომ იქ ჯერ კიდევ არსებობს ბერძ-
ნულ-ქართული ეკლესიები, რომ იქ 
უფრო მეტად ქართულ ენაზე ლაპარა-
კობენ, ვიდრე თათრულად და რომ მის 
მოსახლეობას შორის ჯერ კიდევ ბევ-
რი მართლმადიდებელია” (გიულდენშ-
ტედტის მოგზაურობა საქართველო-
ში. ტ. I, გვ. 175-176). გამაჰმადიანების 
მიუხედავად, ქართველი გლეხკაცობა 
XVIII საუკუნის შუა ხანებისათვის 
კვლავ ქართულად ლაპარაკობდა: „ენა 
აქუსთ ქართული, და უწყიან მოთავე-
თა თათრულიცა დამჭირნეობისათვის 
ოსმალთა” (ბატონიშვილი ვახუშტი. 
აღწერა სამეფოსა საქართველოსა, 
გვ. 131). XVIII საუკუნის 70-იან წლებ-
ში სამცხის (არა მხოლოდ სამცხის, 
არამედ მთლიანად ახალციხის საფა-
შოს) მოსახლეობას კვლავ „ქართული 
ენა აქუსთ და მრავალი ქრისტიანენი 
არიან იმათში და სხუანიცა ახალნი 
გარდაქცეულნი არიან მაჰმადიანო-
ბაზედ” (Цагарели А. А. Грамоты и 
другие исторические документы XVIII 
столетия относя щи е ся до Грузии. 
Т. 2. Вып.1. СПб. 1898, стр. 84). მაგ-

რამ ამ დროს „ყოველს წელიწადს 
მძლავრობით მაჰმადიანად მრავალს 
გარდააქცევენ.” როგორც სამართ-
ლიანად შენიშნავენ ქართული ენის 
თურქული ენით ჩანაცვლებაში დიდი 
როლი შეასრულა პირველდაწყებითმა 
სასულიერო სასწავლებლებმა − „ჰა-
დისების სახლებმა”, სადაც მხოლოდ 
ლოცვებსა და სპეციალურად თურ-
ქულ ენას ასწავლიდნენ (შ. ლომსაძე. 
სამცხე-ჯავახეთი (XVIII საუკუნის 
შუა წლებიდან XIX საუკუნის შუა 
წლებამდე), თბ., 1975, 297). პირველ 
რიგში მშობლიურ ენას გზების პირ-
ზე მდებარე სოფლების მოსახლეობა 
კარგავდა, გზებიდან დაშორებული 
სოფლების მკვიდრნი კი შედარებით 
დიდ ხანს ინარჩუნებდნენ ქართულ 
ენას. 1869 წელს გაზეთ «Кавказ»-ში 
ლ. ისარლოვი შემდეგს წერდა: 
«Политика Турции в покоренному 
народу известна; утвердившись в 
Саатабаго, она начала огнем и мечом 
обращать жителей в исламизм. За 
всем тем они до позднаго времени 
боролись с турками и хотя уступили 
насилию, но понине сохранили язык, 
обычай и домашный быть грузинский. 
... Сохранилось предание, что в 
начале прошлаго столетия турки 
насильственно обратили в прошлаго 
столетия в магометанство жителей 
горных деревен: Хазабаври, Сара 
и проч., они изгнали или перебили 
там священников, а самыя церкви 
обратили в мечети. Долго жители 
оплакивали это несчастие ... 
исламизм не мог вытеснить из 
среди их глубоко вкоренившихся 
некоторых верований уважения к 
древним церквам и монастырям. Это 
переходит из рода в род, несмотря на 

то, что сами жители ныне исповедуют 
наружно мусульманскую веру. Есть 
деревни как в нашей части пашалыка, 
и так и турецкой, куда не проник 
еще язык турецкой, и жители там, 
как например в деревне Зегани, по 
ныне говорят и пишут по-грузински» 
(Исарлов Л. Из путевых заметок об 
Ахалцихском уезде. Газ.: Кавказ. 
1869. №107).

 ამ სტრიქონების ავტორი იმასაც 
აღნიშნავს, რომ რუსეთ-თურქეთის 
ომამდე ახალციხის მხარეში ისლამის 
მქადაგებელი მოლები ადგილობრივ 
ქართველ მაჰმადიანებს უკრძალავდ-
ნენ მშობლიურ ქართულ ენაზე ლა-
პარაკს და აიძულებდნენ თურქულ 
ენაზე უსათუო საუბარს. პუბლიკა-
ციიდან ისიც ირკვევა, რომ რუსეთის 
იმპერიაში მუსლიმები უფრო მეტი ფა-
ნატიზმით იქნენ შეპყრობილი და ცდი-
ლობენ უფრო მეტად ყოფილიყვნენ 
თურქები, იმ დროს, როდესაც თურქ-
თა მფლობელობის დროს და რუსთა 
მმართველობის დასაწყისშიც კი, ისინი 
ენით არაფრით არ განსხვავდებოდ-
ნენ ქართველებისაგან (Исарлов Л. 
Из путевых заметок об Ахалцихском 
уезде. Газ.: Кавказ. 1869. №107). მაგ-
რამ სამართლიანობა მოითხოვს აღი-
ნიშნოს, რომ არა მხოლოდ ოსმალეთის 
ხელისუფლება ცდილობდა ქართველი 
მუსლიმების გათურქებას, არამედ 
ცარიზმიც, რომელიც ხელს უწყობდა 
მათ აყრა-გადასახლებას, რათა რაც 
შეიძლება მეტი ადგილი ყოფილიყო 
გამოთავისუფლებული მიგრანტები-
სათვის. „ქართველ მაჰმადიანთა ად-
გილზე დატოვება არც ერთ მხარეს არ 
სურდა. საქმის ვითარება კი ისე წავი-

და, რომ მუსლიმ-მესხ-
თა ერთი ნაწილი მაინც 
შერჩა მშობლიურ კუთ-
ხეს, განსაკუთრებით 

სამცხეს, რომელთა მეტი წილი ჯერ 
კიდევ მშობლიურ ქართულ ენაზე ლა-
პარაკობდა. ცარიზმის მოხელენი მათ 
მიმართავდნენ, როგორც თურქებს 
და ექცეოდნენ ისე, როგორც საპი-
რისპირო მხარის წარმომადგენლებს. 
ხელოვნურად თიშავდნენ მათ კავშირს 
ქრისტიან ქართველებთან, რამაც 
დროთა განმავლობაში თავისი ნაყოფი 
გამოიღო” (შ. ლომსაძე. სამცხე-ჯავა-
ხეთი (XVIII საუკუნის შუა წლებიდან 
XIX საუკუნის შუა წლებამდე), თბ., 
1975, გვ. 355). მუსლიმი ქართველების 
მიმართ არც საბჭოთა ხელისუფლე-
ბას შეუცვლია პოლიტიკა − პირიქით, 
მათი სრული თურქიზაცია, ქართული 
ეთნიკური სამყაროსაგან საბოლოოდ 
ჩამოშორება სწორედ მაშინ განხორ-
ციელდა.

საგანგებოდ უნდა შევჩერდეთ 
კიდევ ერთი გარემოების შესახებ: მი-
უხედავად ოსმალთა მფლობელობაში 
მოქცევისა და მოსახლეობის თანდათა-
ნობითი გამაჰმადიანების დაწყებისა, 
ირკვევა, რომ ქართველობა, ქართული 
ენა და ქრისტიანობა პოზიციებს მაინც-
დამაინც ადვილად არ თმობდა. გ. ბო-
ჭორიძეს კისაბათის (თუ ღრომის) „ბა-
იების” ეკლესიაზე რამდენიმე მინაწერი 
დაუდასტურებია: „ყველა მინაწერი მე-
17-18 საუკუნისაა” (გ. ბოჭორიძე. მოგ-
ზაურობა სამცხე-ჯავახეთში, გვ. 95.). 
მეცნიერს XVIII საუკუნის რამდენიმე 
მხედრული მინაწერი ჭულეს გუმბათო-
ვან ეკლესიაზეც დაუდასტურებია (გ. 
ბოჭორიძე. მოგზაურობა სამცხე-ჯავა-
ხეთში, გვ. 155). 

„გადამწყვეტი შეტევა დაიწყო 
1639 წ. დადებული ხელშეკრულე-
ბის საფუძველზე, რომლის ძალითაც 
ირანმა მთელი სამცხე-საათაბაგო ოს-
მალეთის გავლენის სფეროდ სცნო” 

(შ. ლომსაძე. სამცხე-ჯავახეთი (XVIII 
საუკუნის შუა წლებიდან XIX საუ-
კუნის შუა წლებამდე), თბ., 1975, გვ. 
286). როგორც წყაროებზე დაყრდ-
ნობით შ. ლომსაძე სამართლიანად 
შენიშნავს, XVII საუკუნის 50-იანი 
წლების ბოლოს ფეოდალთა კლასზე 
გადამწყვეტი შეტევა დაიწყო − მათ 
უნდა დაეტოვებინათ ქრისტიანობა. 
„უარეს შემთხვევაში ისინი კარგავდ-
ნენ ძველ თანამდებობებსა და პრივი-
ლეგიებს. ამ გზით ფეოდალთა ნაწილი 
რენეგატობის გზას დაადგა, „რათა 
შეენარჩუნებინათ თავიანთი მამული 
და თანამდებობა. ფეოდალისათვის 
მაჰმადიანობა გარდუვალი იყო. ხში-
რად მშობლებსა და შვილებს, დებსა 
და ძმებს ერთ ოჯახში სხვადასხვა 
სარწმუნოება ჰქონდათ” (შ. ლომსა-
ძე. სამცხე-ჯავახეთი (XVIII საუკუ-
ნის შუა წლებიდან XIX საუ კუნის შუა 
წლებამდე), თბ., 1975, გვ. 287). „მე-17 
საუკუნის 60-იან წლებში ქართული 
ეკლესიისა და ქრისტიან ფეოდალთა 
დათრგუნვის საკითხი თურქებმა „ძი-
რითადად გადაწყვიტეს” (შ. ლომსაძე. 
სამცხე-ჯავახეთი (XVIII საუკუნის შუა 
წლებიდან XIX საუ კუნის შუა წლე-
ბამდე), თბ., 1975, გვ. 288). მაგრამ ამ 
და მომდევნო პერიოდშიც გლეხობის 
დიდი ნაწილი კვლავ ქრისტიანობის 
მიმდევარი იყო. იმავე საუკუნის 70-იან 
წლებში სამცხეში ფრანგ ჟან შარდენს 
უმეტესად ქრისტიანები ხვდებოდნენ: 
„ამ მთების მცხოვრებლები უმეტესად 
ქართული წეს-ჩვეულების ქრისტი-
ანები არიან. სახის კანის ფერი კარგი 
აქვთ; მათ შორის ბევრი ძალიან ლამა-
ზი სახის ქალი ვნახე” (ჟან შარდენის 
მოგზაურობა სპარსეთსა და აღმოსავ-
ლეთის სხვა ქვეყნებში (ცნობები სა-
ქართველოს შესახებ). ფრანგულიდან 
თარგმნა, გამოკვლევა და კომენტარე-
ბი დაურთო მზია მგალობლიშვილმა. 

თბ. 1975, გვ. 271).. თუმცა ერთ-ერთი 
სოფლის შესახებ იმასაც აღნიშნავს, 
რომ მასში თურქებიც ცხოვრობდნენ 
და ქრისტიანებიც. ფრანგს არც ცი-
ხეებისა და ეკლესიების ნგრევის ფაქ-
ტები გამორჩენია: „შუა დაღმართიდან 
მთის მწვერვალებზე ეკლესიისა და 
ციხის ნანგრევები მოჩანდა. ადგი-
ლობრივი მცხოვრებლები ამბობდნენ, 
რომ ციხეები და ეკლესიები აქ ბევრი 
იყო, მაგრამ თურქებმა დაანგრიესო” 
(შ.ლომსაძე. სამცხე-ჯავახეთი (XVIII 
საუკუნის შუა წლებიდან XIX საუ კუ-
ნის შუა წლებამდე), თბ., 1975, გვ. 268. 
ჟან შარდენის დროს, ადგილობრივთა 
ჯერ კიდევ ქრისტიანობისადმი ერთ-
გულების დამადასტურებელი ის ფაქ-
ტიცაა, რომ სამცხეში ბევრი იყო ღვი-
ნო და ღორი.  

მაჰმადიანი ქართველი უკვე ქარ-
თველად აღარ მიიჩნეოდა და აღარც 
თვითონ ისინი მიიჩნევდნენ ასეთებად 
თავიანთ თავს. რუსეთის იმპერიის 
სამცხეში გაბატონებამ გამაჰმადიანე-
ბული ქართველების გათურქების პრო-
ცესი უფრო დააჩქარა. სხვათა შორის, 
ამან ადგილობრივთა ოსმალეთის სხვა-
დასხვა ვილაიეთებში გადასახლებაც 
გამოიწვია. XIX საუკუნეში ცარიზმის 
მიერ ჩატარებული აღწერებიდან კარ-
გად ჩანს „თათრებად” ჩაწერილი მო-
სახლეობის ქართული წარმომავლობა, 
ხშირ შემთხვევაში კი მათი ადრინდელი 
ქართული გვარებიც. აშკარაა, რომ 
ქართული სახელმწიფოებრიობისა-
გან მოწყვეტამ, რელიგიის შეცვლამ 
ქართველთა დეეთნიზაცია გამოიწვია. 
დეეთნიზაცია კი ამ რეგიონში, ისევე 
როგორც თითქმის ყველგან, ძალიან 
სწრაფად, ორი-სამი თაობის განმავლო-
ბაში მოხდა. 

(გაგრძელება იქნება)

ეთნიკური ისტორიიდან

ისტორია

წარხვიდე ლიხთ იმერეთს რუ სუდანის ძისა 
დავითის თანა”, თუმცა, იქვე დაუმატა, რომ 
თუ საჭიროა “მე და ვსდებ თავსა ჩემსა და 
საქონელსა ყოველსა და ლაშქარსა ჩემსა 
შენთვის”. საინტერესოა, რომ იმ შემთხვე-
ვაში, თუ დავით ნარინი თავის ბიძაშვილს 
ცუდად მიიღებდა, სარგის ჯაყელი ამ უკა-
ნასკნელის ტახტიდან ჩამოგდებასაც არ გა-
მორიცხავდა და ამ საქმეში, არც დასავლეთ 
საქართველოს დიდებულთა მოსყიდვაზე 
დაიხევდა უკან: “უკეთუ კეთილად გისტუმ-
როს დავით კეთილ. და უკეთუ არა აჰა სიმ-
დიდრე ჩემი მზა არს თქუენთვის და ნუცა 
შენ სწყალობ საჭურჭლესა შენსა და ვეზრა-
ხეთ თავადთა იმერთ და განვსცეთ საჭურჭ-
ლე და ჩუენ კერძო დავიყენოთ”. 

დავით ულუმ სარგისს დაუჯერა და 
იმერეთში გადავიდა. ქუთაისში ერთდრო-
ულად ორი მეფე აღმოჩნდა. დასავლეთ 
საქართველოს დიდებულთა ნაწილმა, რა-
ჭის ერისთავის კახაბერ კახაბერისძის მე-
თაურობით, დავით ნარინის წინააღმდეგ 
დავით ულუს გამოყენება და ტახტზე ამ 
უკანასკნელის აყვანა სცა და. დავით ნარინს 
მეტი მომხრეები აღმოაჩნდა და მან ტახტის 
შენარჩუნება შე ძ ლო. გადამწყვეტი როლი 
ოდიშის ერისთავის, ბედან დადიანის პო-
ზიციამ ითა მა შა. დადიანმა დავით ნარინს 
უერთგულა. დასავლეთ საქართველოში 
უმძიმესი მდგო მარეობა შეიქმნა. დავით 
ულუმ მონღოლებთან შერიგება და სარგის 
ჯა ყელ თან ერთად ჰულაგუ ყაენთან წასვ-
ლა გადაწყვიტა (მანამდე დავით ულუზე 
გან რი ს ხებულმა მონღოლებმა, მისი მეუღ-
ლე, გვანცა დედოფალი მოაშთეს). 

საყაენოში წასვლის წინ, თბილისში 
ჰულაგუ ყაენის ელჩი მოვიდა, რო მე ლ მაც 
ილხანთა სახელმწიფოს მბრძანებლის და-
ნაბარები მოიტანა, მეფეს შე ვიწ ყალებთ, 
სარგისს კი არაო − “მეფესა მივინდობ, 
ხოლო პაპა სარგისს არა მი ვინ დობ”. და-
ვითმა სარგისს სამშობლოში დარჩენა ურ-
ჩია. სამცხის სპასალარმა მე ფეს უპასუხა, 
ნუ დამტოვებ სამშობლოში, რადგან შენ 
რომ რამე დაგემართოს იტ ყვიან, მეფე 
სარგისმა ააჯანყა და ახლა თვითონ სახლ-
შია, ხოლო მეფე სა სიკ ვ დი ლოდ გაუშვაო 
− “ნუ იყოფინ ქმნად ეგე ჩემ მიერ, რათა 
შევექცე შინა. უკე თუ ცოდვათა ჩემთა-
გან გევნოს, რამე თათართაგან, ყოველნი 
კაცნი იტყვიან: გან ზრა ხვითა სარგისისა-
თა განუდგა მეფე თათართა, აწ იგი წარ-
ვიდა შინა და მეფე წა რავლინა მოკვლად 
ყაენსა წინაშე. ნუ ჰყოს ესე ღმერთმან, 
რამეთუ ამით წარ ჰხდების გვარი ჩემი. 
არამედ მო-თუ-მკლან, ნაცვლად თქვენდა 
ვიყო და თუ და ვ რ ჩე, თქვენ თანა დავრჩე”. 
ქვეშევრდომის თავდადებით აღფრთო-
ვანებულმა მეფემ სარ გისს, მამულობით 
მფლობელობაში, ქვაბლიანის თემი და 
შავშეთში მდებარე ტბე თის საყდარი გა-
დასცა − “ქვაბულიანი თემი ერთი სამცხეს 
და საყდარი ტბე თი სა შავშეთს სიგლითა 
სამამულოდ უბოძა”. ამის შემდეგ ორივე-
ნი საყაენოში წა ვი დნენ.

1264 წელს მეფე და ერისთავი ურდოში 
ჩავიდნენ და ჰულაგუ ყაენის წინაშე წარს-
დგნენ. ილხანთა მბრძანებელმა მეფეს გან-
დგომის მიზეზი ჰკითხა. ჟამ თააღმწერლის 
თანახმად, დავით VII-მ პასუხის გაცემა ვერ 
მოახერხა და უკან მდგომ სარგისს მოხედა. 
ჯაყელი “არა შეშინდა, არამედ უშიშად აღდ-
გა და წარ სდგა ყაენის წინაშე განმწირველი 
თავისა თვისისა მეფისათვის, რათა იგი მო-
იკლას მეფისა წილ და მუხლმოყრილი ეტ-
ყოდა: მე ვარ, დიდო ყაენო, რომ ე ლი შემო-
ვები არღუნ აღას. ხოლო მან ჰკითხა: პაპა 
სარგისი შენ ხარ? რამეთუ “პა პა სარგისს” 
უწოდდეს თათარნი. და მან თქვა: იგი ვარ. 
რქვა მას: რასათვის გა ნა ყენე მეფე ჩემგან 
და არღუნს შემოები?”. სარგისის პასუხი 
საკმაოდ ორიგინალური იყო: “დიდო ყაენ, 
სხვა გზა აღარ გვქონდა, ხოჯა აზიზმა (მონ-
ღოლთა მიერ საქართველოში დანიშნული 

სარგის პირველი

მოხელე − მ.ბ.) ფაქტობრივად მეფობა მი-
იტაცა, ქალაქები და სოფლები დაიკავა, 
ციხეები დაანგრია, ეკლესიებს დაეპატრო-
ნა. არავინ იყო ვინც შენ ამ უსამართლობას 
შეგატყობინებდა. ამ მიზეზით წავიყვანე 
მეფე ჩემთან და არღუნს ბრძოლა დავუწ-
ყე, რათა შენ გაგეგო ეს საქმე, მიზეზი გე-
კითხა და გამოგეძიებინა, როგორც ახლა 
აკეთებ. მეფე უდანაშაულოა, მე ავაჯანყე 
ის თქვენს წინააღმდეგო”. საუბარში მეფეც 
ჩაერთო. ყველაფერს კი სადუნ მანკაბერ-
დელი თარგმნიდა და “კაზმავდა თქმულთა 
მეფისათა”. ვერც სარგისის თავდადება და 
ვერც სადუნის მიერ მეფის სიტყვის “კაზმ-
ვა” აჯანყებულებს ვერ უშველიდა, რომ არა 
იმ მომენტისთვის შექმნილი პოლიტიკური 
ვითარება.

1256 წელს, ჩინგიზ-ყაენის შვილიშ-
ვილმა ჰულაგუმ (1256-1265) თავი და-
მოუკიდებელ მმართველად გამოაცხადა. 
ოფიციალური აღიარება დიდი ყაენისაგან 

მან 1261 წელს მიიღო. ჰულაგუს ილხანის 
(ტომის ხანის) ტიტული მიანიჭეს. ასე ჩამო-
ყალიბდა ილხანთა სახელმწიფო, რომელიც: 
ავღანეთს, თურქმენეთს, ირანს, სამხრეთ 
კავკასიას, ერაყსა და მცირე აზიის აღმო-
სავლეთ ნაწილს მოიცავდა. ილხანებს თა-
ვიდანვე სასტიკი ბრძოლა ჰქონდათ ოქროს 
ურდოსთან, რომლის შემადგენლობაშიც 
დასავლეთ ციმბირი, რუსეთის ევროპული 
ნაწილი და ყირიმი შედიოდა. ამ ბრძოლაში 
საქართველოს დიდი მნიშვნელობა ენიჭე-
ბოდა. ილხანებს ქართველთა სამხედრო 
ძალა სჭირდებოდათ, რათა ჩრდილოეთი-
დან სამხრეთ კავკასიაში არსებული გადმო-
სასვლელები ჩაეკეტათ. მონღოლებს ასევე 
ის პიროვნებაც სჭირდებოდათ, რომელიც 
ქართველთა ლაშქარს სათავეში ჩაუდგე-
ბოდა. ასეთი კი, იმ ეტაპზე, მხოლოდ და-
ვით ულუ შეიძლებოდა ყოფილიყო. ამიტომ 
შეიწყალა ჰულაგუმ იგი და მასთან ერთად 
სარგის ჯაყელიც. 

სწორედ მეფის საყაენოში ყოფნის 
დროს, ოქროს ურდოს ყაენი ბერქა სამხ-
რეთ კავკასიაში შემოიჭრა. ჰულაგუმ მის 
წინააღმდეგ მონღოლებთან ერთად ქარ-
თველთა ლაშქარიც გამოიყვანა დავით 
ულუს სარდლობით. რა თქმა უნდა მე ფეს-
თან ერთად სარგის ჯაყელიც იყო. ოქროს 
ურდოსა და ილხანთა საყაენოს შორის 
მიმდინარე ბრძოლაში თავი ქართველმა 
მხედრებმაც გამოიჩინეს და მათ შორის 
ერთ-ერთი საუკეთესო სარგისი იყო. ყაენ-
მა სარგისი დაასაჩუქრა და “კარნუქალაქი 
და მიმდგომი მისი ქვეყანა უბოძა”. ამან 
სარგისის მოწინააღმდეგე ქართველ ფე-
ოდ ა ლ ებს შური აღუძრა და მათ მეფეს უთ-
ხრეს, ყაენს ბარემ მეფობაც სარგისისთვის 
მიეცა. ეგ ისე განადიდეს, რომ შენი მორჩი-
ლი აღარ იქნებაო. მეფე, რომელიც ეჭვიანი 
და მალემრწმენი იყო, მართლაც გაბრაზ-
და და მონ ღო ლთა სარდალ, ელგონ ნოინს 
უთხრა, − თუ ყაენი სარგისს კარნუქალაქს 
მისცემს, მაშინ მეფობაც მასვე უბოძოსო. 
გაოცებულმა ნოინმა უპასუხა, ყაენმა სარ-
გისი შენი ერთგულებისათვის დაასაჩუქ-
რაო და თან დაამატა “თქვენ, ქართველნი, 

არას კე თილს უყოფთ მხნედ მბრძოლთა 
წყობათა შინა”. ყოველივე ამის შედეგი კი 
ის იყო, რომ მონღოლებმა სარგისს კარნუ-
ქალაქი აღარ გადასცეს. ჯაყელი მეფეზე 
გა ბრაზდა და “შეიქმნა გულკლებით ქვე-
გამხედვარად პატრონისაგან”. 

ოქროს ურდოსა და ილხანთა სახელმ-
წიფოს შორის მიმდინარე ბრძოლის ას პა-
რეზად სამხრეთ საქართველოც იქცა. გან-
საკუთრებით მაშინ, როდესაც ჰუ ლა გუს 
ლაშქარსა და ოქროს ურდოელ ალათემურს 
შორის საომარი მოქ მე დე ბე ბი დაიწყო. ამ 
უკანასკნელმა ქართველი წარჩინებული 
მურვან გურკლელი, მახ უ ნ  ჯაგის ძე ტყვედ 
ჩაიგდო. მურვანი ალათემურს მეგზურობა-
სა და დასავლეთ სა ქა რთველოში გადაყვა-
ნას შეპირდა. ალათემურის ურდო სამცხეში 
მივიდა, რათა აქე დან დავით ნარინის სამფ-
ლობელოში გადასულიყო. მის წინააღმდეგ 
სარგის თმო გველს, სარგის ჯაყელსა და 
შალვა ბოცოს ძეს უნდა გაელაშქრათ, მაგ-
რამ სა რგის ჯაყელმა და შალვამ ბრძოლას 
თავი აარიდეს. ალათემურმა ქართველთა 
მცი რერიცხოვანი ჯარის დამარცხება ადვი-
ლად მოახერხა, თავისი ლაშქრობის მიმ არ-
თულება შეცვალა და საბოლოოდ, აღმოსავ-

ლეთ საქართველოს გავლით, ჩრდილოეთ 
კავკასიაში გადავიდა. 

1266 წელს, სიბაზე მორიგი წასვლის 
წინ, დავით ულუმ თავისთან სარგის ჯა ყე-
ლიც იხმო ლაშქრითურთ. თბილისში მოსუ-
ლი სამცხის სპასალარი მეფის ბრძა ნებით 
დააპატიმრეს. მემატიანე წერს, რომ დავით 
VII-მ “დაივიწყა ნამ სა ხუ რე ბა განზრახვითა 
უკეთურთა კაცთათა... და ტყვე ყო”. სარ-
გისის მხლებელმა აზ  ნა ურებმა ყოველივე 
მონღოლებს შეატყობინეს და აბაღა ყაენი-
საგან დახ მა რე ბა ითხოვეს. ყაენის ბრძანე-
ბით მეფემ ერისთავი გაათავისუფლა “და 
მიერითგან იქ მნეს ჯაყელნი მორჩილნი 
ულოსისანი”. მეფისაგან თავის დაცვის 
მიზნით სამ ც ხის მთავარმა მონღოლთა 
მფარველობა ითხოვა. ყაენმა სარგის ჯა-
ყელი შე იწყ ა ლა და სამცხე “ხასინჯუდ” 
აქცია. “ხასინჯუს” მიწები პირდაპირ ყაენს 
ემორ ჩი ლე ბოდა და მისი ნებართვის გარე-
შე ამ ტერიტორიაზე ვერც ერთი სახელმ-
წიფო მოხელე და გადასახადის ამკრეფი 
ვერ შევიდოდა. ამრიგად, 1266 წელს სამ-
ცხე ცალკე ერთეულად ჩამოყალიბდა და 
სა ქართველოც, ფაქტობრივად, სამ ნაწი-
ლად გაიყო. აღმოსავლეთ საქართველოში 
და ვით VII მეფობდა, დასავლეთში − დავით 
VI, მესხეთს სარგის ჯაყელი გა ნა გე ბ და. 
მესხეთი რომ დამოუკიდებელი სამთავრო 
გახდა, ეს ჟამთააღმწერლის შემ დე გი სიტ-
ყვებიდანაც ჩანს − “იხილა ყაენმან დიმიტ-
რი.. და მოსცა ყოველი სა მეფო, თვინიერ 
სარგის ჯაყელისა”. 

სარგისი კიდევ ერთხელ აღმოჩნდა მონ-
ღოლთა შინაომებში ჩარეული, როდესაც 
აბაღა ყაენს თეგუდარი დაუპირისპირდა. 
ამ უკანასკნელმა სარგის ჯაყელს სთხოვა, 
“რათა მისცეს გზა, უკეთუ უნდეს წარსვლა 
აფხაზეთისა მეფესა დავითის წინაშე, რათა 
იგი იყოს შუამდგომელი მეფისა და თეგუ-
დარისა და უკეთუ განუმარჯვდეს, დიდად 
განადიდოს სარგის”. უცნობია, თუ რა პა-
სუხი გასცა სარგისმა თეგუდარს. ფაქტია, 
რომ ძალიან მალე ვითარება შეიცვალა. 
თეგუდარს აბაღა ყაენის სარდალი, სირმონ 
ნოინი წამოეწია და ბრძოლაში დაამარცხა. 

XIII საუკუნის 60-იან წლებში სარგისს 
პოლიტიკურ ასპარეზზე უკვე თავისი ძე, 
ბექა გამოყავს. მემატიანე წერს: “ამათ ჟამ-
თა შინა განდიდნა სამცხის სპასალარი და 
მეჭურჭლეთუხუცესი სარგის ჯაყელი და ძე 
მისი ბექა, რომელნი მთავრობდეს სამცხეს”. 

არღუნ ნოინი დიდად აფასებდა სარ-
გისს. ჟამთააღმწერელი წერს: “არღუნ 
წარმოემართა სამცხეს ხილვად სარგის ჯა-
ყელისა, რომელი დაბარებული იყო და სენ-
თაგან სიბერისათა დახსნილ იყო ყოველთა 
ასოთა... მივიდა სამცხეს და დადგა აწყვერს. 
და ცნა სარგის მოსვლა არღუნისი და მივი-
და მის წინაშე, იგი და ძე მისი ბექა. განკვირ-
და ორთავე მოსლვასა და სარგის წარიტანა 
ურდოს და ბექა დაუტევა სამცხეს”.

მართალია ჯაყელებს ილხანებთან კარ-
გი ურთიერთობა ჰქონდათ და მათ მესხე-
თის მთავარს აწყურიც გადასცეს, მაგრამ, 
მიუხედავად ამისა, სარგისი და ბექა ყო-
ველთვის უსიტყვოდ როდი ემორჩილებოდ-
ნენ მონღოლებს. “მათ ჟამთა შინა საქმისა 
რასათვის განუდგეს თათართა სარგის და 
ძე მისი ბექა. რამეთუ სარგის დაბერებულ 
იყო სენითა ფერხის ტკივილისათა. და ბუღა 
ნოინის მიერ, თვალად წოდებულისა, ძმა 
არუხა წარმოიგზავნა მოოხრებად სამცხი-
სა. და მოვიდა არუხაცა სპითა ოცი ათასი-
თა. ხოლო ბექამან მიჰრიდა მთათა, რომელ 
არიან შუა გურიასა და აჭარასა. და მესხ-
ნი შევიდეს ციხეთა, ქვაბთა და ტყეთა. და 
მოვლო ლაშქარმან სამცხე და ვერარა ავნო. 
დაყვეს ოცი დღე და წარვიდეს და დარჩა 
ქვეყანა მშვიდობით”. 

როგორც წყაროების მონაცემებიდან 
ირკვევა, თავისი ცხოვრების ბოლო ეტაპ-
ზე სარგის ჯაყელი ათაბაგის თანამდე-
ბობასაც ფლობდა. ცდება ი.სიხარულიძე, 
როდესაც სარგისის ათაბაგობას XIII სა-
უკუნის 60-იანი წლებით განსაზღვრავს. 
მესხეთის მთავარი ათაბაგად ნიკოლოზ 
კათოლიკოსის 1281-1282 წლების დაწე-
რილში იწოდება − “ქ. მე სარგის ათაბაგი 
მოწამე ვარ ამა დაწერილისაÁ”. სარგისი 
ათაბაგობას იერუსალიმის ჯვრის მონას-
ტრის აღაპიც ადასტურებს − “პანაშვიდი 
სარგის ჯაყელისა ათაბაგისაÁ შეუნდვენ 
ღმერთმან. თეკლა გაუჩინა მისმან მეუღ-
ლემან”. 1281 წელს გარდაიცვალა სადუნ 
მანკაბერდელი. ქართული ისტორიოგრა-
ფიაში გავრცელებულია მოსაზრება, რომ 
სადუნის გარდაცვალების შემდგომ დე-
მეტრე II-მ ათაბაგობა ტარსაიჭ ორბელს 
მიანიჭა. როგორც ჩანს, 1281 წელს, მეფემ 
ათაბაგობა სარგის ჯაყელს უბოძა. ეს ნა-
ბიჯი დემეტრე II-მ, ალბათ, სარგისის შე-
მორიგების მიზნით გადადგა. მესხეთის 
მთავარმა მიიღო ეს მაღალი თანამდებობა 
და ამით, გარკვეულწილად, თავი მეფის 
ვასალად აღიარა. მესხეთის მთავრის ათა-
ბაგობა მცირე ხანს უნდა გაგრძელებული-
ყო, რადგან XIII საუკუნის 80-იანი წლების 
დასაწყისშივე სარგისი ბერად აღიკვეცა. 
მხოლოდ ამის შემდეგ უნდა გამხდარიყო 
ათაბაგი ტარსაიჭ ორბელი. რატომ არ გა-
დაეცა ათაბაგობა მემკვიდრეობით ბექა 
ჯაყელს, უცნობია. სამაგიეროდ, სარგისის 
მემკვიდრემ სხვა მაღალი თანამდებობა მი-
იღო − მანდატურთუხუცესობა.

ვახუშტი ბატონიშვილის მიხედვით, 
1285 წელს სარგის I გარდაიცვალა. ჩვენი 
ვიზიარებთ იმ მოსაზრებას, რომ სიცოცხ-
ლის ბოლოს სარგის I ბერად აღიკვეცა და 
საბას სახელი მიიღო. ეს მოსაზრება, თავ-
დაპირველად, ექვთიმე თაყაიშვილმა გა-
მოთქვა და შემდგომში მეც ნიერთა ერთმა 
ნაწილმა გაიზიარა. ამ მხრივ საინტერესოა 
საფარის ტაძრის სამ ხრეთ კედელზე არ-
სებული ფრესკა, რომელზეც ოთხი პირია 
გამოსახული. ერთ-ერთ გამოსახულებას 
თავზე აწერია − საბა ათაბაგი. ეს მართ-
ლაც სხვა ვე რა ვინ იქნება თუ არა სარგის 
ჯაყელი. მეორე გამოსახულება ბექა მან-
და ტუ რთ უხ უცესისაა და მას ხელში ეკლე-
სიის მაკეტი უკავია. მესამე, ბექას უფ როსი 
ვაჟი სარგისია, რომელიც ფრესკულ წარ-
წერაში სამცხის სპასალარად იწო დება და, 
მეოთხე ფიგურა მისი ძმა ყვარყვარე უნდა 
იყოს (6;151). სრულიად მის აღებია პარმენ 
ზაქარაიას მოსაზრება, რომ სარგისმა ბე-
ქას გადასცა ქვეყნის მმართველობა, თა-
ვად კი ბერად აღიკვეცა (6;152).

 საფარის ფრესკა

ქართული სამეცნიერო ლიტერატურა 2016 
წელს კიდევ ერთი ფუნდამენტური ნაშრომით 
შეივსო. მხედველობაში გვაქვს ბატონ ბონდო 
არველაძის ნაშრომი − “ქართული ეკლესიები 
საქართველოსა და სომხეთში”. ქართულ ეკ-
ლესიებზე მსჯელობა დიდი ხანია გრძელდება 
სამეცნიერო ლიტერატურასა თუ სახელმწი-
ფოთა დონეზეც... აღნიშნულის ერთ-ერთ და-
დასტურებას წარმოადგენს 2014 წელს ისევ 
ბატონ ბონდო არველაძის მიერ გამოცემული 
სამეცნიერო კრებული “დავიცვათ ქართული 
ეკლესიები − ვიცოდეთ ჩვენი ქვეყნის ნამდვი-
ლი ისტორია”. შემდგენელ-რედაქტორმა თავი 
მოუყარა აღნიშნული საკითხისადმი მიძღვნილ 
სხვადასხვა დროსა და სხვადასხვა ავტორის 
გამორჩეულ პუბლიცისტურ წერილებსა და 
გამოკვლევებს. შეიძლება ითქვას, რომ ახა-
ლი ნაშრომი მის ერთგვარ გაგრძელებას წარ-
მოადგენს, სადაც თანამიმდევრულად განიხი-
ლავს უმნიშვნელოვანეს საკითხებს. შესავალ 
ნაწილში იგი სამართლიანად მიუთითებს, რომ 
“სომხურ ავადმყოფურ ისტორიზმს” სათავე 
დაუდო ჯერ კიდევ მეხუთე საუკუნეში მოვსეს 
ხორენაცმა − “სომეხთა ისტორიის” ავტორმა 
და “სომეხთა ჰეროდოტემ.”

ბონდო არველაძე თავის ნაშრომში მდიდა-
რი წყარო-მასალების გამოყენებით აშუქებს 
ყველა იმ საპრობლემო და საკამათო საეკ-
ლესიო საკითხს, რომელსაც ადგილი ჰქონდა 
საუკუნეების განმავლობაში. იგი მათ განიხი-
ლავს სხვადასხვა ავტორთა (არამარტო ქართ-
ველთა) ნაშრომების შეჯერებისა და არსებუ-
ლი მასალების გამოკვლევის საფუძველზე და 
ისე აკეთებს შესაბამის დასკვნებს. ამასთანა-
ვე, ძალზედ საყურადღებო და მნიშვნელოვა-
ნია ისიც, რომ თითოეულ ე.წ. სადავო ეკლე-
სიის ქართული წარმომავლობის დასაბუთებას 
წინ უსწრებს შესაბამისი კუთხის ისტორიული 
მიმოხილვა. მდიდარი წყარო-მასალების გამო-
ყენებით გაკეთებული დამაჯერებელი დასკვ-
ნები არის ერთ-ერთი სერიოზული მცდელობა 
იმისა, რომ დასრულდეს უსასრულო დავა წა-
მოჭრილ საკითხთან დაკავშირებით. 

ნაშრომში ნათლად ჩანს ავტორის პოზიცია 
და აღნიშნავს, რომ ისტორიულად განვითარე-
ბული მოვლენების საფუძველზე დრო და დრო 
ხდებოდა საქართველოს ტერიტორიაზე სომე-
ხი ეროვნების ადამიანთა შემოსვლა-განსახ-
ლება, რასაც, შესაბამისად, მოსდევდა მრევ-
ლისათვის სალოცავების მშენებლობაც. ეს 
ბუნებრივი პროცესი იყო... მაგრამ ყველაფერი 
ამით არ მთავრდებოდა. სამწუხაროდ, მტკიც-
დება ისიც, რომ ადგილი ჰქონდა მათი მხრიდან 
სიტუაციით სარგებლობას და ქართული ეკლე-
სიების დაუფლება-მისაკუთრება-გადაკეთება-
საც. ეს ეხებოდა როგორც კათოლიკურ, ისე 
მართლმადიდებლურ სალოცავებს. ავტორს 
ეს პროცესი დოკუმენტურად აქვს განხილული 
როგორც საქართველოს თითქმის ყველა კუთ-
ხის, ასევე საქართველოს საზღვრებს გარეთ 
დარჩენილ ქართულ ტერიტორიებზე არსე-
ბულ ეკლესიებზეც. რამდენადაც საუკუნეების 
განმავლობაში განვითარებული მოვლენების 
საფუძველზე, საქართველომ დიდი ტერიტო-
რიები დაკარგა. 

სამართლიანია ბატონი ბონდო არველაძის 
დამოკიდებულება იმასთან დაკავშირებით, 
რომ ეკლესიის მომენტალურად დაკავება-მი-
საკუთრება არ ცვლის მის წარმომავლობას, 
რის საპირისპირო მტკიცებას, სამწუხაროდ, 
მრავლად აქვს ადგილი  თუნდაც ბოლო პე-
რიოდში გამოცემულ სომხურენოვან სამეც-
ნიერო ლიტერატურაში. სამწუხაროდ, მათ არ 
სურთ აღიარონ როგორც მიხეილ თამარაშ-
ვილის მიერ თავის დროზე ევროპულ წყარო-
მასალებზე დაწერილი ნაშრომები: “კათოლი-
კობის ისტორია ქართველთა შორის, პასუხად 
სომხის მწერლებს”, “ქართული ეკლესიის ის-
ტორია”, ასევე სხვა მეცნიერთა გამოკვლევე-
ბი. ყველაფრის მიუხედავად, ზოგიერთ სომეხ 
მეცნიერს, მე ვიტყოდი, ყოფნის თავხედობა და 
მათი ფანტაზია იქამდეც მიდის, რომ დღესაც 
მსოფლიო საზოგადოებას სურთ დაუმტკიცონ, 
რომ სამცხე-ჯავახეთში (და არამარტო იქ) არ-
სებული ქართული კათოლიკური ეკლესიები 
სომხურია და, შესაბამისად, მოსახლეობაც 
სომხური წარმომავლობისაა და ამჟამინდელი 
მდგომარეობით გაქართველებულია სომეხი 
ეროვნების მოსახლეობა. კონკრეტულად მხედ-
ველობაში მაქვს ერთი ფაქტი: − 2006 წელს 
სანოსიანის (ნინოწმინდის საჯარო სკოლის 
მასწავლებლის) ავტორობით რუსულ ენაზე 
გამოცემული ნაშრომი − “ქართველების მიერ 
სომხებისადმი გამართული კიდევ ერთი თეთ-
რი გენოციდი”. თუმცა, უნდა ითქვას ისიც, 
რომ მათი მხრიდან ასეთი რიტორიკა ახალი არ 
არის. აღნიშნულის მტკიცება ჯერ კიდევ XIX 
საუკუნეში გაძლიერდა. ქართული პერიოდიკა 
უამრავ ასეთ ფაქტს ინახავს. მაგალითისთვის 
მოვიყვანთ XIX საუკუნეში სოფელ ხიზაბავრა-
ში “იესოს გულის” სახელობის ეკლესიისადმი 
მათ დამოკიდებულებას. კერძოდ, 1891 წელს 
ხიზაბავრაში მივლინებულმა მღვდელმა მი-
ხეილ ვარძელაშვილმა ითავა ახალი ეკლესიის 
მშენებლობა. შესაბამისი ნებართვა და გეგმა 
გამოიტანა სარატოვის ეპისკოპოსის ანტონ 
ცერის შუამავლობით (გაზეთი “ივერია”, N78, 
გვ. 2, 1887.)

ეკლესიის მშენებლობა 1896 წელს დაიწ-
ყო და მრავალთა ხელშეწყობით დასრულდა 
1898 წელს და ეწოდა − “იესოს გულის” ეკლე-
სია. ეკლესიის სამრეკლოს ქვეშ ერთ ქვაზე 
ქართულად და ლათინურად შესრულებულია 
შემდეგი წარწერა: “აღაშენა ეს რომის კათო-

ლიკეთა ტაძარი “იესოს გულისა” მოღვაწეობი-
თა მღვდლის მიხეილ ვარძელაშვილისათა და 
შემწეობითა ხიზაბავრელ, რუსეთელ და კავ-
კასიელ კათოლიკეთა. წელსა უფლისასა 1898-
სა.” ხოლო ტრაპეზზე მოთავსდა ასეთი წარ-
წერა: “ტკბილო გულო იესოსაო შეგვიწყალენ 
ჩვენ”. უნდა აღინიშნოს, რომ “იესოს გულის” 
ეკლესიის ქართულმა წარწერამ, სომეხ სასუ-
ლიერო პირთა დასმენით, ხელისუფალთა აღშ-
ფოთება გამოიწვია იმდენად, რომ პეტერბურ-
გიდან გამოგზავნილი იქნა სპეციალური ბრძა-
ნება ქართული წარწერის მოშლის შესახებ. 
ბრძანება შესრულებული იქნა − იგი კირით 
გაგლისეს. ამასთანავე, უნდა აღინიშნოს ისიც, 
რომ ხიზაბავრაში ქართული კათოლიკური 
ეკლესიის აშენებამ კიდევ უფრო ადრე, 1898 
წელს, აღაშფოთა კონსტანტინეპოლის სომეხ 
კათოლიკეთა პატრიარქი. გაზეთი “ივერია” ბა-
თუმიდან გამოგზავნილი კორესპონდენციით 
იტყობინენოდა, რომ კონსტანტინეპოლში ჩა-
სულ მამა მიხეილ ვარძელაშვილს ეკლესიის 
მშენებლობისათვის საჭირო თანხის მოძიების 
ნებართვა არ მისცეს. მიზეზი გახლდათ ის, 

რომ ერთმა სომეხ-კათოლიკე მღვდელმა მათ 
აცნობა, რომ მიხეილ ვარძელაშვილი ქართვე-
ლობდა და ხიზაბავრის ეკლესიაზე ქართული 
წარწერა გააკეთებინა. აღნიშნული წერილი 
პატრიარქმა მამა მიხეილს უჩვენა და პირდა-
პირ განუცხადა: “მე შენ მოწმობას ვერ მოგ-
ცემ, რადგანაც შენ, თურმე, ქართველობ და 
ეკლესიის კარებზედაც ქართული წარწერა 
გაქვსო” (გაზეთი “ივერია”, N50, გვ.2-3, 1899, 
ახალი ამბები) აღნიშნულ ფაქტს თავის დროზე 
გამოეხმაურა “აღშფოთებული სომეხ-კათო-
ლიკე” ვინმე სალიმიანცი გაზეთ “მშაკის” სა-
შუალებით. იგი ხიზაბავრის მრევლს ქართულ 
ენაზე მოსაუბრე სომეხ-კათოლიკეთ მოიხსე-
ნიებდა. იგი “შეურაცხყოფილად” გრძნობდა 
თავს იმის გამო, რომ “ვარძელოვის მეოხებით 
ეკლესიის კედელზედ მხოლოდ ქართულად და 
ლათინურად წაუწერებიათ აღშენების ცნო-
ბა და სომხურად კი ერთი ასოც არ ჰსჩანსო. 
განა შეიძლება ესე გადაგვარება, ესე გაქარ-
თველება იქნება სომეხ-კათოლიკებისა” (გა-
ზეთი “ივერია”, N149, გვ. 3, 1900, ნარკვევი.) 
ე.ი. წერილის ავტორი დაჟინებით ცდილობდა 
ხიზაბავრელთა სომხებად “მონათვლას”. სამ-
წუხაროდ, ასეთი ცილისწამება იმ პერიოდში 
რეაქციონერ სომეხ-კათოლიკეთა ჩვეულებრი-
ვი ქმედება გახლდათ. 

ალექსანდრე ფრონელი კი წიგნში “დი-
დებული მესხეთი” შენიშნავს: “ახალქალაქის 
მაზრაში სულ ორი სოფელია, სადაც ქართველ 
კათოლიკეებს ბინა შეურჩენიათ და სადაც 
სუფთად ლაპარაკობენ ქართულად: ხიზაბავ-
რა − 1698 სული და ვარგავი − 141 სული” (ალ. 
ყიფშიძე (ფრონელი), “დიდებული მესხეთი”, 
გვ. 44.). “მშაკის” ფურცლებზე უამრავი ცი-
ლისმწამებლური წერილი იბეჭდებოდა. ივანე 
გვარამაძე ერთ-ერთი იმათგანი იყო, რომელიც 
საპასუხო წერილებს წერდა და მათ ცილისწა-
მებას დოკუმენტური მასალებით აბათილებდა.

ეს არის ერთ-ერთი კონკრეტული მაგალი-
თი იმ მრავალთაგანიდან, როგორც ავტორი 
უწოდებს − “სომხური ავადმყოფური ისტო-
რიზმი”, რაც, სამწუხაროდ, არც შემდგომ პე-
რიოდში შეჩერებულა. მათ ასეთივე დამოკიდე-
ბულება აქვთ მართლმადიდებლური ეკლესი-
ების მიმართაც. ამის ნათელი მაგალითია ის, 
რაც გასული საუკუნის 90-იან წლებში ქალაქ 
ახალციხეში მარდის იოანე ნათლისმცემლის 
სახელობის მართლმადიდებლური ეკლესიის 

მიმართ განვითარდა. დასახელებული ეკლე-
სიის ქართული წარმომავლობა ფუნდამენტუ-
რად და მეცნიერულად შეისწავლეს და და-
ასაბუთეს 2009 წელს პროფესორებმა ბონდო 
არველაძემ და თინა იველაშვილმა ნაშრომში: 
“მარდის იოანე ნათლისმცემლის ეკლესია”.

ასევე საყურადღებოა 1992 წელს ერევანში 
გამოცემული სამენოვანი ბუკლეტი − “სომ-
ხური ისტორიული დასახლებანი”, რომელიც 
ძირძველ ქართულ ქალაქს − ახალქალაქს 
მსოფლიოს სომხურ ქალაქად წარუდგენდა. 
თავის დროზე ამ ცილისწამებაზე მზრუნვე-
ლობა გამოიჩინა ჟურნალმა “არტანუჯმა” და 
პასუხის დაწერა სთხოვა დევი ბერძენიშვილს 
− ისტორიკოსს, საქართველოს ისტორიული 
გეოგრაფიის სპეციალისტს. ბატონ დევის პა-
სუხი “ახალქალაქი ჯავახეთისაი”, ქართულ 
და რუსულ ენებზე, სომხური და ინგლისური 
ვრცელი რეზიუმით, დაიბეჭდა ჟურნალის სპე-
ციალურ ნომერში (ჟურნ. “არტანუჯი”, N 7, 
1999). ავტორმა უამრავი წყარო-მასალებით 
(დოკუმენტური, ეპიგრაფიკული, ნუმიზმატი-
კური, არქიტექტურული, ისტორიული)  მეცნი-

ერულად დაასაბუთა ახალქალაქის ქართული 
წარმომავლობა და დასახელებული ბუკლეტის 
ავტორთა პლაგიატობა.

საყურადღებოა ის ფაქტიც, რომ ზოგიერ-
თი სომეხი “ვაი მეცნიერი” მხოლოდ ეკლე-
სიების საკითხით არ შემოიფარგლება. მათი 
ცილისმწამებლური ქმედება საქართველოსა 
და ქართველების წინააღმდეგ ფართოდ არის 
გაშლილი საზღვარგარეთის ქვეყნებში. მხედ-
ველობაში მაქვს პროფესორ პიეტრო ქუჩუკი-
ანის მიერ 2006 წლის 21 ივნისს ქალაქ კომო-
ში წაკითხული − მოხსენება “საქართველო და 
ჯავახი − მესამე სომხეთი”, რომელიც არის 
საქართველოს მთავრობის, ქართული მართლ-
მადიდებლური ეკლესიის, ქართველი ხალხის 
შეურაცხყოფის კიდევ ერთი “სანიმუშო” მა-
გალითი, განსაკუთრებით სამცხე-ჯავახეთის, 
როგორც ქართველი, ისე აქ მცხოვრები სო-
მეხი მოსახლეობისაც. იგი წარმოადგენს სომ-
ხეთის ისტორიის საშინელ დამახინჯებას და 
ქართველებისადმი წაყენებულ უსაფუძვლო 
ბრალდებებს (უნდა აღინიშნოს, რომ აღნიშნუ-
ლი მოხსენება თარგმნა იტალიაში მცხოვრებმა 
ქართველმა ემიგრანტმა ნუნუ მგელაძემ, რო-
მელიც დაიბეჭდა გაზეთებში − “ახალციხე”-სა 
და “ლიტერატურულ მესხეთში” (N2 - 3, 2008), 
ხოლო საპასუხო სტატია (“პასუხად პიეტრო 
ქუჩუკიანს” − სამცხე-ჯავახეთის უნივერსი-
ტეტის პროფესორების ნ. ყრუაშვილისა და 
რ. გოგოლაურის ავტორობით) გადაიგზავნა 
იტალიაში, იმ სამეცნიერო დაწესებულებაში, 
სადაც აღნიშნული ლექცია იქნა წაკითხული. 
საკითხავი მხოლოდ ისაა − რატომ აქვთ მათ 
დაუსრულებლად ქართველთა შეურაცხყოფის 
უფლება და სამართლებრივ დონეზე რატომ 
არ ხდება პასუხის გაცემა მაშინ, როდესაც ცი-
ლისმწამებლები პროფესორები და მეცნიერე-
ბი არიან და შეგნებულად ხდება მათი მხრიდან 
ფაქტების და, შესაბამისად, ისტორიის გაყალ-
ბება?!

ბატონი ბონდო არველაძე ნაშრომში სა-
კითხს განიხილავს ძირითადად XVIII-XX სა-
უკუნეების მდგომარეობით. განსაკუთრებუ-
ლად დეტალურად აღწერს XIX საუკუნეში 
რუსეთის მიერ საქართველოს დაპყრობის 
შედეგად განვითარებულ მოვლენებს. მათ 
ფონზე წარმოაჩენს მეფის რუსეთის თვითმ-
პყრობელობის წამაქეზებელ როლს სომხური 
ეკლესიისა და ბურჟუაზიის მიმართ, რაც მისი 

ამიერკავკასიაში რუსოფიკატორული პოლი-
ტიკის განხორციელების ერთ-ერთ საშუალე-
ბას წარმოადგენდა და მიზანს წარმატებითაც 
აღწევდა კიდეც. ის უსამართლო დავა, რასაც 
საუკუნეების განმავლობაში ჰქონდა ადგილი 
ჩვენი მეზობელი ქვეყნის მხრიდან, მეფის რუ-
სეთის კოლონიზატორული პოლიტიკის ხელ-
შეწყობით, ხელოვნურად, კიდევ უფრო მეტად 
გაღრმავდა და გამძაფრდა.

ნაშრომი, რომელიც ბატონ ბონდო არვე-
ლაძის მიერაა წარმოდგენელი, ის ნაშრომია, 
რომელიც გაცილებით ადრეც უნდა დაწერი-
ლიყო, რამდენადაც, ე.წ. “სადავო ეკლესიების 
რიცხვი” საკმაოდ დიდია და დავამ ფართო 
მასშტაბები შეიძინა. წარმოდგენილი ნაშრო-
მი კი, რომელიც, თავის მხრივ, მდიდარ წყა-
რო-მასალებს ეყრდნობა, სასურველია, რომ 
ითარგმნოს და გამოიცეს რუსულ, ინგლისურ 
და სომხურ ენებზეც, რამდენადაც ქართული 
ეკლესიების საკითხი − სადავო საკითხი სა-
ქართველოსა და სომხეთს შორის, დიდი ხანია 
გასცდა ორივე ქვეყნის საზღვრებს და − პოლე-
მიკის ჩარჩოებსაც. უკანასკნელ პერიოდში მან 
ორივე სახელმწიფოსა და ეკლესიებს შორის 
პოლიტიკაში მნიშვნელოვანი ადგილი დაიკავა. 
ამაზე მეტყველებს 2012 წელს საქართველოს 
სომხური ეპარქიის წინამძღოლის, ეპისკოპოს 
ვაზგენ მირზახანიანის განცხადება საქართ-
ველოს პრემიერ-მინისტრ ირაკლი ღარიბაშ-
ვილის სახელზე 442 ეკლესიის გადაცემის თა-
ობაზე. კიდევ უფრო ადრე, 2011 წლის ივნისში, 
იმავე მისიით შედგა საქართველოში სომხეთის 
ეკლესიის დელეგაცის ვიზიტი. 

მოვლენათა განვითარებას თუ მივადევ-
ნებთ თვალს, ნათლად დავინახავთ, რომ ჩვენი 
მეზობლები, საუკუნეების განმავლობაში, გეგ-
მაზომიერად, დიდი ძალისხმევით, ცდილობდ-
ნენ მიზნის მიღწევას. ბოლო ათწლეულების 
პერიოდში კი განსაკუთრებით გააქტიურდნენ, 
რასაც შეფარვით კი არ აკეთებენ, არამედ, 
ღიად და ხმამაღლა აცხადებენ. მოვიყვან ამო-
ნარიდს ნაშრომიდან: “ეპ. ვაზგენ მირზახა-
ნიანმა 2016 წლის 18 იანვარს “არმენპრესის” 
ჟურნალისტისთვის მიცემულ ინტერვიუში გა-
ნაცხადა: “საქართველოს ახალმა მთავრობამ 
ეკლესიების საკითხი გადაწყვიტა: ებრაელ და 
მუსლიმურ თემებს საბჭოთა კავშირის დროს 
ჩამორთმეულ ქონებას უბრუნებენ. ჩვენ წარ-
ვადგინეთ პირველად 442 ეკლესიის სია, მაგ-
რამ ახლა ჯგუფი კიდევ მუშაობს. საქართვე-
ლოს მთავრობას 20 ეკლესიის სია წარვუდგი-
ნეთ. იანვარში ველოდებით პასუხს და კიდევ 

35 ეკლესიას მოვითხოვთ. ნაბიჯ-ნაბიჯ მივაღ-
წევთ იმას, რომ ყველა ეკლესიას დავიბრუ-
ნებთ!”... (ბ. არველაძე, “ქართული ეკლესიები 
საქართველოსა და სომხეთში”, გვ.166, 2016) 
ყველაფერი ნათელია!. ეს არის ათწლეულების 
განმავლობაში ქართველ მეცნიერთა მხრი-
დან (რამდენიმე მათგანის გამოკლებით) ე.წ. 
წაყრუების პოლიტიკის შედეგი. საფუძველ-
მოკლებული, დაუსაბუთებელი და პრეტენზი-
ულობაში გადასული მოთხოვნები პასუხგა-
უცემელი არ უნდა დარჩეს. მაშინ, როდესაც 
სომხური საისტორიო მეცნიერება უხვად ამა-
რაგებს უცხოეთის სამეცნიერო წრეებსა და 
საქართველოში მცხოვრებ სომეხი ეროვნების 
მოსახლეობას არაკომპეტენტური ნაშრომე-
ბით, ქართველ მეცნიერთა მხრიდან მრავალ-
მნიშვნელოვანი დუმილი გაუმართლებელია. 
ბატონ ბონდო არველაძის მიერ წარმოდგე-
ნილი ნაშრომი კი სწორედ რომ შესაფერისი 
პასუხია. იგი არ არის მხოლოდ კარგი სამეც-
ნიერო ნაშრომი, არამედ განძია, უხვი სამეც-
ნიერო ლიტერატურითა და წყარო-მასალებით 
დასაბუთებული სიმართლე! შეუძლებელია არ 
დაეთანხმო ავტორის მიერ, საკითხის საფუძ-
ვლიანი შესწავლის შედეგად წარმოდგენილი 
დასკვნის თითოეულ არგუმენტს. არსებული 
დავისა და პრობლემების მოგვარება კი სწო-
რედ ასეთი საფუძლიანი, ორმხრივი სამეცნი-
ერო ნაშრომებისა და სამართლებრივი გზით 
უნდა მოხდეს. ეს აუცილებელიც არის, რამდე-
ნადაც ორი მეზობელი ქვეყნის კეთილმეზობ-
ლობაზე აისახება. 

ნატო ყრუაშვილი,
პროფესორი

წყარო-მასალებით 
დასაბუთებული

სიმართლე

1944 წელს სამხრეთ საქართ-
ველოდან შუა აზიაში დაახლო-
ებით 90 ათასი მესხი გადაასახ-
ლეს. სტალინის გარდაცვალების 
შემდეგ მესხებს საბჭოთა კავში-
რის ნებისმიერ რესპუბლიკაში 
დასახლების უფლება მიეცათ, 
გარდა საქართველოსი.

1957 წლიდან იწყება დეპორ-
ტირებული მესხი მოსახლეობის 
აქტიურობა საქართველოში, 
ისტორიულ სამშობლოში დასაბ-
რუნებლად. მოგვიანებით გაჩნ-
და რამდენიმე ორგანიზაცია, 
რომლებიც ამ მოძრაობას ჩაუდ-
გა სათავეში. დეპორტირებულ 
მოსახლეობაში წარმოიშვა ორი 
განსხვავებული  მიმართულება. 
ერთი უკავშირდება საზოგადო-
ება “ხსნის” და მეორე „ვათანის” 
სახელს, ამ უკანასკნელზე წინა 
წერილში გვქონდა საუბარი.

დეპორტირებული მოსახლე-
ობის რეპატრიაციის საკითხი 
(თვით დეპორტაციით დაწყებუ-
ლი), სცილდება საქართველოს 
ფარგლებს და ყოველთვის იკ-
ვეთება რამდენიმე მხარის (თუ 
სახელმწიფოს) ინტერესი. ეს 
ინტერესები ზოგჯერ თანმხ-
ვედრია, მაგრამ, უფრო ხშირად, 
ურთიერთისგან განსხვავებული 
(ხანდახან რადიკალურადაც). 
თუ „ვათანის” საქმიანობას, რე-
პატრიაციის პროცესებისადმი 
მის დამოკიდებულებას ჩავთ-
ვლით ერთ პოზიციად, მეორე 
თვალსაზრისად მოიაზრება ის 
თვალთახედვა, რომელიც აქვთ 
ხალილ გოზალიშვილის სახე-
ლობის საერთაშორისო საზოგა-
დოება „ხსნის” წევრებს. აზერ-
ბაიჯანელი ისტორიკოსის, მშვი-
დობისა და დემოკრატიის ინს-
ტიტუტში კონფლიქტოლოგიისა 
და მიგრაციის დეპარტამენტის 
ხელმძღვანელის არიფ იუნუსო-
ვის მოსაზრებით, დეპორტირე-
ბული მოსახლეობის მოძრაობა-
ში მეორე მიმართულებას წარ-
მოადგენენ ისინი, რომლებიც 
აღიარებენ, რომ არიან მუსულ-
მანი ქართველები და გამოთქვა-
მენ მზადყოფნას, დასახლდნენ 
არა მხოლოდ “ახალციხის მხა-
რეში”, არამედ საქართველოს 
სხვა რაიონებშიც. იუნუსოვი ამ 
ნაკადის მიმდევრებად ორ ორგა-
ნიზაციას ასახელებს. პირველია 
საზოგადოება „ხსნა” ისა აშრა-
ფოვის ხელმძღვანელობით, რო-
მელიც შეიქმნა 1991 წელს რუ-
სეთში და დარეგისტრირდა 1992 
წელს. მისი სათავო ოფისი მდე-
ბარეობს თბილისში და ნალჩიკ-
ში (რუსეთი). ისა აშრაფოვი 12 
წლის იყო, როცა ადიგენის მუ-
ნიციპალიტეტის სოფელ სამყუ-
რიდან ოჯახთან ერთად უზბე-
კეთში, ფერგანის ოლქის ქალაქ 
კუვასაიში გადაასახლეს. საქარ-
თველოში 1991 წელს დაბრუნდა. 
2006 წელს საქართველოს მოქა-
ლაქეობა მიიღო. როგორც თა-
ვად აღნიშნავდა, მოქალაქეობის 
მიღებისას სირთულეები არ შექ-
მნია, მაშინ უკვე სამთავრობო 
თუ არასამთავრობო სტრუქტუ-
რებში ყველას კარგად იცნობდა 
და კანონების შესაბამისად მოქ-
მედებდა. მეორე ორგანიზაცია 
მარატ და კლარა ბარათაშვილე-
ბის ხელმძღვანელობით შეიქმ-
ნა 1995 წლის გაზაფხულზე და 
ჰქვია „ქართველი რეპატრიან-
ტების კავშირი” (სათავო ოფისი 
− თბილისი). ისტორიკოსი ამ ორ 
ორგანიზაციას შორის უმნიშვ-
ნელო განსხვავებას ხედავს: 
„ხსნის” ლიდერები მიიჩნევენ, 
რომ საქართველოში შეიძლება 
დაბრუნდნენ მხოლოდ ის ახალ-
ციხელები (ахыскинцы), რომლე-
ბიც აღიარებენ საქართველოს 
ხელისუფლების მოთხოვნებს და 

მზად არიან, წინასწარ გაიარონ 
ამ ორგანიზაციის ერთგვარი 
ფილტრაცია. ხოლო „ქართვე-
ლი რეპატრიანტების კავშირს”, 
რომელიც მხარს უჭერს საქარ-
თველოს ხელისუფლების პოზი-
ციას ახალციხელთა წარმომავ-
ლობის შესახებ, რეპატრიაციის 
პროცესებთან დაკავშირებით 
შედარებით ლიბერალური ხედ-
ვა აქვს და ეწინააღმდეგება 
“ხსნის” მხრიდან რეპატრიაციის 
პროცესის ასე მკაცრ კოორ-
დინირებას” (Ариф ЮНУСОВ, 
кандидат исторических наук, 
руководитель Департамента 
конфликтологии и 
миграции Института Мира и 
Демократии, Азербайджан 
ахыскинские турки: Дважды 
депортированный народ).

საზოგადოებრივი ორგანი-
ზაცია “ხსნის” ლიდერი ისა აშ-
რაფოვი არასოდეს ერიდებოდა 
მკაფიოდ და 
ცალსახად და-
ეფიქსირებინა 
საკუთარი ხედ-
ვა: “ჩვენ სხვა 
ორგანიზაცი-
ების მსგავსად 
არ ვავრცე-
ლებთ ხმებს, 
რომ ქართვე-
ლებს უნდათ 
ქრისტიანები 
გახდეთ და 
ასე შემდეგ. 
რა თქმა უნდა, 
ყველა ადა-
მიანს აქვს უფ-
ლება, შეინარ-
ჩუნოს სარწმუ-
ნოება. მაგრამ 
მე გარკვევით 
ვუთხარი დე-
პორტირებუ-
ლებს, როცა 
მათ სხვადასხ-
ვა ქვეყანაში 
ვ ხ ვ დ ე ბ ო დ ი : 
“ ს ა რ წ მ უ ნ ო -
ება შეიძლება 
შეიცვალო, მაგ-
რამ ეროვნებას 
ვერ შეიცვლი. 
ჩვენ ვიყავით 
და დავრჩებით 
ქ ა რ თ ვ ე ლ ე -
ბად”. ეს პო-
ზიცია არაერ-
თგვაროვნად 
აღიქმება დეპორტირებულთა 
სხვა ორგანიზაციების მხრიდან, 
აქტიურად იწერება საწინააღმ-
დეგო მოსაზრებები, მიმდინა-
რეობს სერიოზული მუშაობა ამ 
პოზიციის შესასუსტებლად. 

„საზოგადოება „ხსნა” აერ-
თიანებს იმ მესხებს, რომლებიც 
გამოთქვამენ მზადყოფნას, აღი-
არონ, რომ არიან „ქართველი 
მუსულმანები” და დასახლდნენ 
არა მხოლოდ ახალციხეში, არა-
მედ საქართველოს სხვადასხვა 
რაიონში, რასაც დაჟინებით ით-
ხოვს საქართველოს მთავრობა. 
“ხსნის” ლიდერები ვარაუდო-
ბენ, რომ მათ მხარს უჭერს 40 
ათასამდე (ე.ი 13-15% მესხე-
ბისა) დეპორტირებული ადამი-
ანი. თუმცა, ჩვენი შეფასებით, 
ხსნისთვის შედარებით უკეთეს 
წლებშიც კი, 1992-1993 წლებში, 
ეს ორგანიზაცია სარგებლობ-
და მესხების არაუმეტეს 5 %-ის 
მხარდაჭერით. საზოგადოება 
“ხსნის” წევრები არიან საქართ-
ველოში, ყაბარდო-ბალყარეთსა 
და აზერბაიჯანში, კრასნოდა-
რის მხარეში. ყირიმის რაიონში 
შესაძლოა იყვნენ და არიან ადა-
მიანები, რომლებიც მეტ-ნაკლე-
ბად თანაუგრძნობენ “ხსნას”, 
თუმცა მათი რაოდენობის შეფა-

სება ძნელია”, − აღნიშნავს იუნუ-
სოვი. როგორც ვხედავთ, ამ შემ-
თხვევაში “ხსნის” საქმიანობის 
შეფასების კრიტერიუმად რჩე-
ბა მხარდამჭერთა რაოდენობა, 
თუმცა, ჩნდება კითხვა, რატომ 
არის მომხრეთა დათვლა რთუ-
ლი მაშინ, როდესაც “ხსნის” 
წევრები 15%-ზე საუბრობენ (40 
ათასამდე ადამიანზე) და რატომ 
მარტივდება მათი დათვლა, რო-
დესაც მხოლოდ 5%-ზეა საუბა-
რი? 

როგორც აღვნიშნეთ, მაჰმა-
დიანი მესხების რეპატრიაციის 
საკითხი საქართველოს ფარგ-
ლებს სცილდება. სომეხი ექს-
პერტები მას რეგიონის ჭრილ-
ში განიხილავენ და რეგიონუ-
ლი მნიშვნელობის ფაქტორად 
მიიჩნევენ. თურქოლოგ არტაკ 
შაკარიანის აზრით, მაჰმადიან 
მესხთა ორგანიზაციებიდან 
ყველაზე გავლენიანი ორგანი-

ზაციაა „ვათანი”. შაკარიანი ამ 
ორგანიზაციის მთავარ მიზნად 
თვლის დეპორტირებული მო-
სახლეობის დაბრუნებას მათ 
ადრინდელ საცხოვრებელ ადგი-
ლებში, კონკრეტულად, ახალცი-
ხეში: “ორგანიზაცია კონტროლ-
დება ანკარიდან და საკუთარ 
პოლიტიკას ატარებს, ძირითა-
დად, თურქეთის ინტერესების 
გათვალისწინებით”. შაკარიანი 
მიიჩნევს, რომ სწორედ „ვათა-
ნის” საპირწონედ საქართველოს 
ხელისუფლებამ შექმნა ორგანი-
ზაცია „ხსნა”, რომლის მიზანია 
ასევე მესხების საქართველოში 
დაბრუნება. სომეხი ექსპერტიც 
ხაზგასმით ა|ღნიშნავს, რომ: 
“ვათანისაგან” განსხვავებით, 
რომელიც მესხებს თვლის თურ-
ქებად და მათი საქართველოში 
დაბრუნების შემთხვევაში ით-
ხოვს მიეცეთ განსაკუთრებუ-
ლი უფლებები, გამომდინარე 
ეროვნული უმცირესობის სტა-
ტუსიდან, “ხსნა” მიიჩნევს მეს-
ხებს ქართველებად, რომელთაც 
მიიღეს ისლამი და მათ არ უწო-
დებს ეროვნულ უმცირესობებს”. 
არტაკ შაკარიანი აზერბაიჯა-
ნელი ექსპერტისაგან განსხვა-
ვებით “ხსნის” დანაწევრების 
შემდეგ წარმოქმნილ ორგანიზა-

ციად მიიჩნევს „ქართველ რე-
პატრიანტთა კავშირს”. ასევე კი-
დევ სამ პატარა ორგანიზაცას, 
რომელთა პოლიტიკა ერთნა-
ირია: “ყველა მესხეთელმა უნდა 
მიიჩნიოს საკუთარი თავი სწო-
რედ „ქართველ მუსულმანად” 
(და არა თურქად), გაიაზროს 
თავისი ეროვნული ფესვები და 
განავითაროს ქართული კულ-
ტურა. ამ ორიენტაციის მომხ-
რეები არიან საქართველოში, 
ყაბარდო-ბალყარეთში, აზერ-
ბაიჯანსა და ჩეჩნეთში” (Артак 
Шакарян, Турки-месхетинцы 
как региональный фактор , 
: http://www.kavkaz-uzel.eu/
articles/97835).

როგორც ვხედავთ, 1991 
წელს დაარსებულ და ისა აშრა-
ფოვის ხელმძღვანელობით მოქ-
მედ მაჰმადიან მესხთა ორგანი-
ზაცია „ხსნის” მთავარ ორიენტი-
რებს ერთნაირად ხედავენ გან-

სხვავებული 
ინტერესებისა 
და პოზიცი-
ების შემფა-
სებლები. 

საინტერე-
სოა, რომ 1999 
წელს დეპორ-
ტ ი რ ე ბ უ ლ ი 
მოსახლეობის 
ახალგაზრდა 
წარმომადგენ-
ლები და ასევე 
ქართული ინ-
ტელიგენციის 
წარმომადგე-
ნელებიც, სა-
ქართველოში 
უკვე ქმნიან 
ო რ გ ა ნ ი ზ ა -
ციას თითქმის 
იმავე სახელ-
წოდებით: „ხა-
ლილ გოზა-
ლიშვილის სა-
ხელობის მეს-
ხების საერთა-
შორისო ასო-
ციაცია „ხსნა”. 
ს ა ქ ა რ თ ვ ე -
ლოში „ხსნის” 
ლიდერი ხდე-
ბა სანდრო 
ხოზრევანიძე. 
„აზერბაიჯან-
ში დავიბადე 
და გავიზარ-
დე, ადრე სუ-

ლეიმანოვი ვიყავი. 90-იან წლებ-
ში სახელმწიფო პროგრამის 
ფარგლებში რამდენიმე ახალ-
გაზრდა ჩამოვედით საქართვე-
ლოში. ორ წელიწადს ვსწავლობ-
დით ქართულ ენას სულხან-საბა 
ორბელიანის ინსტიტუტში, შემ-
დეგ ივანე ჯავახიშვილის სახელ-
მწიფო უნივერსიტეტში ჩავაბა-
რე. ძალიან გამიჭირდა გვარის 
აღდგენა და სახელის შეცვლა. 
საკმაოდ დიდი თანხა დავხარჯე 
მაშინ, არადა, ჩემთვის პრინცი-
პული იყო გვარის აღდგენა... 
საქართველო ჩემი მიწაა. იქ სამი 
წლიდან ასწავლიან ბავშვებს, 
რომ საქართველოდან არიან. ას-
წავლიან მის ნამდვილ ქართულ 
გვარს, სოფლის სახელწოდებას. 
იქ სულ სამშობლოში დაბრუნე-
ბაზე საუბრობენ. ზოგი დაბრუნ-
დება, ზოგი, ალბათ, არა, მაგრამ 
იციან, რომ მათი სამშობლო 
აქაა, ჩვენი მიწა მესხეთშია...” - 
ამბობს სანდრო ხოზრევანიძე 
ერთ-ერთ ინტერვიუში (http://
www.interpressnews.ge). 

„ხსნის” ლიდერებს არც სა-
ქართველოში და არც რუსეთში 
არასოდეს დაუმალავთ საკუ-
თარი პოზიცია. ეყრდნობა რა 
ისტორიულ ფაქტებსა და რე-
ალობას, ემხრობა რა სწორედ 

ისტორიული სამართლიანობის 
აღდგენას, ორგანიზაცია ორიენ-
ტირებულია დეპორტირებული 
მოსახლეობა დაუბრუნდეს სა-
კუთარ ფესვებს, დაბრუნდნენ 
მესხეთში მესხებად, საქართვე-
ლოში − ქართველებად. როგორც 
წესი, სიმართლე ერთია, სწორედ 
ამ სიმართლის აღიარებას მიიჩ-
ნევენ „ქართულ ორიენტაციად”. 
ამგვარი დამოკიდებულების მი-
უხედავად, როგორც ირკვევა, 
“ხსნის” საქმიანობა მაინც აწყ-
დება გარკვეულ ბარიერებს არა 
მხოლოდ გარეთ, არამედ საქარ-
თველოში. 

ედუარდ შევარდნაძის დროს, 
საქართველოს ევროსაბჭოში 
გაერთიანების შემდეგ, ქვეყანამ 
აიღო ვალდებულება დეპორ-
ტირებული მოსახლეობის სამ-
შობლოში დაბრუნების შესახებ. 
მოგვიანებით, ახალი ხელისუფ-
ლების პირობებში, საქართვე-
ლოს მაშინდელმა პრეზიდენტ-
მა მიხეილ სააკაშვილმა შექმნა 
სამთავრობო კომისია გიორგი 
ხაინდრავას ხელმძღვანელო-
ბით. „ხსნის” ლიდერები ყოველ-
თვის ცდილობდნენ, აქტიურად 
შეეწყოთ ხელი მესხების დაბრუ-
ნების პროცესებისთვის, თუმცა, 
როგორც სანდრო ხოზრევანი-
ძის ინტერვიუებიდან ირკვევა, 
სამთავრობო კომისია მეტად 
თანამშრომლობდა სხვა ორგა-
ნიზაციებთან. „ხსნის” ხელმძ-
ღვანელს, ერთი მხრივ, უწევდა 
მესხთა პრობლემების შესახებ 
საუბარი, ხოლო, მეორე მხრივ 
კი იმის მტკიცება, რომ მისი პო-
ზიცია იყო სწორი და სხვა ორგა-
ნიზაცია თავშივე არასწორ გზა-
ზე იდგა: „სწორედ სამთავრობო 
კომისიის არასწორი პოლიტიკის 
გამო ქართული ორიენტაციის 
მქონე დეპორტირებული მო-
სახლეობის რაოდენობა უფრო 
შემცირდა. რადგან კომისიის 
მუშაობა მიმართული იყო დე-
პორტირებულ მოსახლეობაზე, 
რომელსაც ჰქონდა არა ქართუ-
ლი, არამედ თურქული ორიენ-
ტაცია და შედეგად დეპორტირე-
ბულ მოსახლეობაში ჩვენი ორ-
განიზაციის პროპაგანდისტული 
მუშაობა, მიმართული ქართუ-
ლი ცნობიერების გაძლიერება-
ზე, საგრძნობლად შემცირდა. 
არ ვიცი, ეს ვისი შეკვეთა იყო, 
მაგრამ კომისიამ დეპორტირე-
ბულ მოსახლეობას, რომლებიც 
ცხოვრობდნენ მსოფლიოს სხვა-
დასხვა ქვეყანაში, წარუდგინა 
თურქული ორიენტაციის საზო-
გადოების ხელმძღვანელი, რო-
გორც მათი ლიდერი და ეს ორ-
განიზაცია, როგორც ერთადერ-
თი, რომელიც ხელს შეუწყობს 
მათ სამშობლოში დაბრუნებას” 
(Мамука Бакашвили, газета 
«Ахали таоба», Тбилиси, http://
www.apsny.ge/news/). 

სანდრო ხოზრევანიძე გან-
მარტავს − „1957 წლამდე სა-
ქართველოდან გასახლებულ 
მაჰმადიან ქართველებს შორის 
ორიენტაციაზე საუბარი არა-
სოდეს ყოფილა. ამბობდნენ, 
ეროვნებით ქართველი ვარ, 
სარწმუნოებით − მუსლიმანი. 
სიტყვა “მესხი", უმრავლესობამ 
არც იცოდა. საბჭოთა კავშირის 
სუკ-ი ყველანაირად ცდილობდა 
დეპორტირებული მესხების გა-
თურქებას იმ მიზნით, რომ გა-
მუსლიმანებული და გათურქე-
ბული ქართველები ვერასოდეს 
დაბრუნდებოდნენ სამშობლოში. 
ეს პროცესი დღესაც გრძელდე-
ბა. თანდათან დეპორტირებულ 
მოსახლეობაში ორი განსხვავე-
ბული ორიენტა-
ციის მიმართუ-
ლება გამოიკვე-

 თა: პროქართული 
და პროთურქული”. 
ედუარდ შევარდნა-
ძემ ხელი ჰკრა მაჰ-

მადიან მესხებს, აღნიშნავდნენ ორ-
განიზაციის წევრები, მათი აზრით, 
არც შევარდნაძის შემდგომი ხელი-
სუფლების დროს დადგა უკეთესი 
დრო, პირიქით, გაჩნდა საჭიროება 
ძალების გაერთიანების, გაძლიერე-
ბის, გააქტიურების და,  გადაიდ-
გა მნიშვნელოვანი ნაბიჯი. 2006 
წლის 19 ივლისს თბილისში, “ახალი 
ამბები − საქართველოს" საერთა-
შორისო პრესცენტრში  გაიმართა 
პრესკონფერენცია, სადაც აღინიშ-
ნა, რომ რუსეთში მოქმედი მესხე-
ბის საერთაშორისო ორგანიზაცია 
“ხსნა" და საქართველოში მოქმედი 
ხალილ გოზალიშვილის სახელობის 
იმავე სახელწოდების საერთაშორი-
სო ასოციაცია გაერთიანდნენ. ამის 
შესახებ ორგანიზაციების ხელმძღ-
ვანელებმა ისა აშრაფოვმა და სან-
დრო ხოზრევანიძემ აცნობეს საზო-
გადოებას. ხაზი გაესვა იმ ფაქტს, 
რომ ორივე ორგანიზაციას ერთნა-
ირი წესდება აქვთ და ერთი მიზანი 
ამოძრავებთ, რაც მათი გაერთიანე-
ბისა და მესხური ორგანიზაციების 
საკოორდინაციო საბჭოს შექმნის 
საუკეთესო მიზეზია (ნათია მსხი-
ლაძე, “დეპორტირებული მესხების 
ახალი ორგანიზაცია”, http://www.
opentext.org.ge/index). იქვე ხაზი 
გაესვა მთავარ საკითხს: „ვათა-
ნის" მიზანი მხოლოდ ის იყო, რომ 
მესხების სამშობლოში დაბრუნე-
ბა საქართველოზე ზემოქმედების 
საშუალებად ქცეულიყო. “ქართუ-
ლი ორიენტაციის ორგანიზაციები 
ცდილობენ ჩასახლება საქართ-
ველოს სახელმწიფო ინტერესების 
გათვალისწინებით განხორციელ-
დეს. ორი ორგანიზაციის გაერთი-
ანება და ძლიერი საკოორდინაციო 
საბჭოს შექმნაც სწორედ ამ მიზანს 
ემსახურება", − აღნიშნა ასოციაცია 
“ხსნის" პრეზიდენტმა. პრესკონფე-
რენციაზე ითქვა ისიც, რომ ორგა-
ნიზაციის ლიდერებს იმედი აქვთ, 
რომ გაერთიანების შემდეგ საქარ-
თველოს ხელისუფლება მათ მეტ 
ანგარიშს გაუწევს. მათი თქმით, 
საქართველოში დაბრუნების მსურ-
ველი მესხები იმედოვნებენ, რომ 
საქართველოს პარლამენტი მალე 
მიიღებს კანონს რეპატრიაციის შე-
სახებ, რის შემდეგაც მათ სამშობ-
ლოში ეტაპობრივად დაბრუნების 
საშუალება ექნებათ. 2007 წელს 
საქართველოს პარლამენტმა მართ-
ლაც მიიღო კანონი რეპატრიაციის 
შესახებ. ორგანიზაცია „ხსნის” 
წევრები აქტიურად აგრძელებდენ 
კანონის შესაბამისდ დაბრუნების 
მსურველთა დახმარებას. 

2009 წელს საზოგადოებას პრე-
სის საშუალებით ეცნობა, რომ უახ-
ლოეს მომავალში მაჰმადიანი მეს-
ხების ორგანიზაცია “ხსნა” ახალცი-
ხეში ცენტრალურ შტაბს გახსნიდა. 
ორგანიზაციის ხელმძღვანელად 
დასახელდა ისა აშრაფოვი (ირაკლი 
თავაძე), რომელიც ოჯახთან ერთად 
დედაქალაქიდან ახალციხეში გადმო-
ვიდოდა საცხოვრებლად. მისი მოად-
გილე კი ახალციხეში 90-იანი წლები-
დან მცხოვრები მამუკა ხუციშვილი 
იქნებოდა (ნინო ნარიმანიშვილი: 
“უახლოეს მომავალში მაჰმადიანი 
მესხების ორგანიზაცია “ხსნა” ახალ-
ციხეში ცენტრალურ შტაბს გახსნის”, 
“სამხრეთის კარიბჭე”, 02.11.2009). 
ინტერვიუში ისა აშრაფოვი აღნიშ-
ნავს, რომ “ხსნა” მხოლოდ საწევრო 
შენატანებით ფინანსდება, რომ მისი 
მიზანია ხელი შეუწყოს მესხების სამ-
შობლოში დაბრუნებას და ქართველ 
ხალხთან ადაპტაცია-ინტეგრაციას. 
საუბრის დასაწყისშიც და შემდგომაც 
ისა აშრაფოვი ხაზგასმით მოითხოვს, 
დეპორტირებულებს თურქი-მესხები 
არ უწოდონ: “ზოგჯერ თურქ-მეს-
ხებს გვეძახიან, ეს ძალიან საწყე-

ნია. ჩემი თხოვნაა, არ დაგვიძახოთ 
თურქი-მესხები, ჩვენ მესხები, ქართ-
ველები ვართ და არა თურქები”. ეს 
კიდევ ერთი და ძალიან მნიშვნელო-
ვანი პრობლემაა. ერთია, რომ სხვა 
ორიენტაციის ორგანიზაცია გამუდ-
მებით ჩასჩიჩინებს დეპორტირებულ 
მოსახლეობას, თურქები ხართო და, 
მეორე, როდესაც ჩვენ მივიჩნევით 
თურქებად მათთან გაუცხოების, მი-
უღებლობის გამო. ეს ნებით და უნებ-
ლიეთ ჩვენ გვაქცევს იმ ორგანიზა-
ციების პოზიციის გამტარებლებად, 
დეპორტირებულების “ახალციხელი 
თურქებად” დაბრუნება რომ სურთ 
საქართველოში. ქართული ფესვების 
მაძიებელი ადამიანების რაოდენო-
ბა 5 %-ც რომ იყოს, ეს საკმარისი 
საფუძველია იმისა, რომ ყველაფე-
რი გაკეთდეს, მათ ხელშესაწყობად. 
“ხსნასაც” უნდა გააჩნდეს საჭირო 
ფინანასური რესურსი, რათა შეძლოს 
და დააფინანსოს ახალგაზრდების 
განათლება საქართველოში. სამშობ-
ლოს დაბრუნება ენის შესწავლით, 
ქართული კულტურის გაცნობით იწ-
ყება – გააზრებულად უნდა დაიბრუ-
ნონ ახალგაზრდებმა ის საქართვე-
ლო, რომელიც არ უნახავთ, არ უგრ-
ძვნიათ და მხოლოდ უფროსი თაობის 
ხსოვნაში ნალოლიავებ სამშობლოს 
ხატს წარმოდგენით ინახავენ. სამც-
ხე-ჯავახეთის სახელმწიფო უნივერ-
სიტეტის გამოცდილება აჩვენებს, 
რომ ამ მიმართულებით ქართულ 
უნივერსიტეტებს განუზომელი მნიშ-
ვნელობა ენიჭებათ. სისხლის ყივილი 
თავისას იზამს, ცივი გონებით გააზ-
რებული რეალობის აღქმა – თავისას. 

ინფორმაცია ანონსად დარჩა, 
ახალციხეში, მიუხედავად იმისა, რომ 
მიმდინარეობდა სარემონტო და მო-
სამზადებელი სამუშაოები, ორგანი-
ზაცია “ხსნას” ოფისი არ გაუხსნია. 
გადაკვეთილმა ინტრესებმა, საზოგა-
დოებისა და სახელმწიფოს მხრიდან 
ნაკლებმა ყურადღებამ, როგორც 
ჩანს, სერიოზული ბარიერები შეუქმ-
ნა მხოლოდ შემოწირულობების ამა-
რა დარჩენილ ორგანიზაციას. 2010 
წელს სანდრო ხოზრევანიძე კვლავ 
ღიად გამოხატავს საკუთარ გულის-
ტკივილს: “სამწუხაროდ, მათ ძალიან 
დიდი დაფინანსება და ხელშეწყობა 
აქვთ მოსკოვიდან, ყაზახეთიდან, 
თურქეთიდან, მუსლიმური ქვეყნე-
ბიდან. ხალხში სპეციალურად ნერ-
გავენ პროთურქულ ტენდენციას. 
მათ ძლიერი აგიტატორები ჰყავთ 
და ხალხს უნერგავენ შეგნებას, რომ 
ისინი თურქები არიან. კონგრესს 
(ორგანიზაცია “ხსნას") არავინ არ ეხ-
მარება. ქართულმა სახელმწიფომაც 
ზურგი გვაქცია... წლებია, საქართ-
ველოს ხელისუფლებისგან ვითხოვთ 
კონგრესის საქმიანობისთვის საოფი-
სედ შენობის ან ფართის გამოყოფას, 
რათა აქტიურად შევუწყოთ ხელი 
რეპატრიანტებში ქართული ცნო-
ბიერების გაღვივებას. ჩემი აზრით, 
ეს მთელი ქვეყნისთვის უნდა იყოს 
პრობლემა და არა თითო-ოროლა 
ადამიანისთვის... ყოველთვის უპი-
რატესობას მათ ანიჭებენ, არ ვიცი, 
რატომ. ეტყობა, სახელმწიფოს ის 
ურჩევნია, რომ ჩვენ ეროვნულ უმცი-
რესობად გამოგვაცხადოს, ეტყობა, 
მეტ სარგებელსა და დაფინანსებას 
ელოდებიან ევროპისგან, თორემ, 
სხვა მიზეზს ამის ასახსნელად ვერ 
ვპოულობ. რა თურქი-მესხები, ჩვენ 
ქართველები ვართ. ამ საკითხზე 
შეხვედრა გვქონდა უწმინდესთან 
და უნეტარესთან ილია II-სთან. 
მისი დიდი იმედი ყველა მესხს აქვს. 
დახმარება აღგვითქვა" http://www.
interpressnews.ge.

მაკა 
კაჭკაჭიშვილი-ბერიძე,

სამცხე-ჯავახეთის 
სახელმწიფო უნივერსიტეტის 

ასოცირებული პროფესორი, 
რექტორის მოადგილე 

სამეცნიერო დარგში

გიორგი კოპაძე
(ახალციხე, ადიგენი)

დაიბადა 1960 წლის 28 თებერვალს ახალციხის რაიონის სოფელ 
კლდეში. დაამთავრა ამავე სოფლის საშუალო სკოლა, ახალციხის სა-
სოფლო-სამეურნეო ტექნიკუმი, 2000 წელს −  ივ. ჯავახიშვილის სახე-
ლობის თბილისის სახელმწიფო  უნივერსიტეტის ახალციხის ფილიალის 
იურიდიული ფაკულტეტი, სამართალმცოდნეობის სპეციალობით.

1981 წელს მუშაობას იწყებს წნისის სანერგე მეურნეობაში აგრონო-
მის თანამდებობაზე, სადაც დაჰყო 1985 წლამდე. 

1991 წელს − ქ.ახალციხის საკრებულოს გამგეობის თავმჯდომარეა, 
1996 წელს მუშაობას იწყებს ახალციხის ტელეკომპანია „მე-9 არხი"-ს 
დირექტორად, სადაც 1999 წლამდე მუშაობდა.

2014-2016 წლებში არჩეული იქნა ქ.ახალციხის მუნიციპალიტეტის 
მერის თანამდებობაზე, ხოლო 2016 წელს − საქართველოს პარლამენ-

ტის მაჟორიტარ დეპუტატად ახალციხისა და ადიგენის რაიონებში.
არის ფრაქცია „ქართული ოცნების” წევრი.
ჰყავს მეუღლე და ერთი შვილი.

ენზელ მკოიან
(ახალქალაქი, ნინოწმინდა)

დაიბადა 1959 წლის 3 მაისს. 1966-73 წლებში სწავლობდა ახალქა-
ლაქის N1 საშუალო სკოლაში.

1976 წელს დაამთავრა ერევნის ფიზიკა-მათემატიკის სკოლა. 
1984 წელს − ერევნის სახელმწიფო სასოფლო-სამეურნეო ინსტიტუ-
ტის ეკონომიკის ფაკულტეტი.

1981-1983 წლებში სავალდებულო სამხედრო სამსახურშია.
1976-1984 წლებში მუშაობს ბოგდანოვკის (დღევანდელი ნინოწ-

მინდის) რაიონის N21 მოძრავ-მექანიზებულ კოლონაში, სოფლის 
მეურნეობის პროდუქტების დამზადების რაიონული გაერთიანების 
ტყავ-ნედლეულის საწყობსა და ამავე რაიონის სარემონტო-სამშენებ-
ლო უბნის წყალგაყვანილობაში − მუშად.

1984-90 წლებში არჩეული იქნა საქართველოს ალკკ ახალქალაქის რაიკომის მდივნად, შემ-
დეგ მუშაობა განაგრძო (1990-1995) ახალქალაქის სამშენებლო მასალების დამამზადებელი 
კოოპერეტივის („სტროიტელის”) თავმჯდომარედ, ხოლო 1999 წლამდე მრავალდარგოვანი შპს 
„ენერგიის” დირექტორია, 1999 წლიდან დღემდე კი საქართველოს პარლამენტის მაჟორიტარი 
დეპუტატი (ამჟამად ახალქალაქისა და ნინოწმინდის რაიონებიდან).

2009 წელს დაჯილდოებული იქნა ღირსების ორდენით.
არის ფრაქცია „ქართული ოცნების” წევრი.
ჰყავს მეუღლე და სამი შვილი

გედევან ფოფხაძე 
(ასპინძა, ახალქალაქი, ბორჯომი)

გედევან ფოფხაძე დაიბადა 1975 წლის 11 მარტს ქ. ბორჯომ-
ში. სწავლობდა ამავე ქალაქის მე-2 საშუალო სკოლაში. დაამთავრა 
ივ.ჯავახიშვილის სახელობის თბილისის სახელმწიფო უნივერსიტე-
ტის იურიდიული ფაკულტეტი, პროფესიით სამართალმცოდნეა.

2001-2002 წლებში მუშაობდა საქართველოს იუსტიციის საბჭოში 
კონსულტანტად;

2002-2003 წლებში − ბორჯომის მუნიციპალიტეტის საკრებულოს 
თავმჯდომარედ;

2003 წელს − ბორჯომის მუნიციპალიტეტის გამგებლად;
2004-2005 წლებში − დროებით უმუშევარია.
2006- 2008 წლებში არჩეული იქნა ბორჯომის მუნიციპალიტეტის 

საკრებულოს წევრად; 
2008-2011 წლებში − კ/ს „ატორნეის” იურისტია;
2012 წელს არჩეული იქნა საქართველოს პარლამენტის მაჟორი-

ტარ დეპუტატად ბორჯომის რაიონიდან, ხოლო 2016 წელს − ბორჯომის, ასპინძისა და ახალქა-
ლაქის რაიონებიდან.

არის ფრაქცია „ქართული ოცნების” წევრი.

ხალხის მანდატით აღჭურვილები

ვლადიმერ ზედგინიძე
(ახალციხის მერი)

 
დაიბადა 1947 წლის 8 მარტს ქ.ბორჯომში.
1964 წელს დაამთავრა ქალაქის   პირველი საშუალო სკოლა, 

1969 წელს − ივ. ჯავახიშვილის სახელობის თსუ-ის ისტორიის, 
ხოლო 1980 წელს − ამავე უნივერსიტეტის იურიდიული ფაკულ-
ტეტი სამართალმცოდნეობის სპეციალობით.

სხვადასხვა დროს მუშაობდა   ბორჯომის რაიონის სოფელ 
პატარა ცემის სკოლა-სანატორიუმში ისტორიის მასწავლებელ-
აღმზრდელად; საქართველოს ალკკ ბორჯომის რაიონული კომი-
ტეტის საორგანიზაციო განყოფილების გამგედ; გვერდის უბნის 
სკოლის დირექტორად; შს რაიგანყოფილების უფროსის მოად-
გილედ, საიდანაც გადაყვანილი იქნა ჯერ შს წალკის, შემდეგ  
ახალციხის რაიგანყოფილებების, სარაიონთაშორისო-სარეგისტ-
რაციო საგამოცდო სამსახურის, სამცხე-ჯავახეთის სამხარეო მთავარი სამმართველოს ად-
მინისტრაციული პოლიციის უფროსად. არის პოლიციის თადარიგის პოლკოვნიკი;

1990 წლიდან პარალელურად მუშაობს სამცხე-ჯავახეთის სახელმწიფო უნივერსიტეტის 
იურიდიულ ფაკულტეტზე ლექტორად, ასევე შპს კლინიკა „ნათია777”-ის უფროს მენეჯე-
რად.

2016 წლის ოქტომბრიდან ქ.ახალციხის მერია.
არჩეულია „ქართული ოცნებიდან”.
ჰყავს ორი შვილი და ექვსი შვილიშვილი.

თმიდან 
დაკიდული 
გმირი

ფოლკლორი

იყო და არა იყო რა, ღვთის 
უკეთესი რა იქნებოდა, იყო ერთი 
მგალობელი, ღმერთი ჩვენი მწყა-
ლობელი. ალი ამთალი, ბალი აგთა-
ლი, ჩვენს მტრებს დაუდგათ ცივი 
ზამთარი, ათი ტყუილი, ხუთი მარ-
თალი.

უძველეს დროში იყო ერთი ძლი-
ერი ხელმწიფე. ცხოვრობდა თავის 
საბრძანებელში ძალიან კარგად და 
ხალხიც ჰყავდა ძალიან კმაყოფილი. 
უცებ ერთი კაცი ერთი კარგი ცხე-
ნით და საომარი შეკაზმულობით 
შემოვიდა ამ ხელმწიფის საბძანებუ-
ლოში და ომი გამოუცხადა და ომიც 
დაიწყო. დაიწყო ერთი სოფლიდან 
და მისდევს და ხოცავს ხალხს. მისწ-
ვდა მეფეს ამბავი და სთხოვეს დახ-
მარება, რომ ვიღაცა გმირთა-გმირი 
კაცი გვეომება და გაგვანადგურაო 
და ვერაფერი ვერ დავაკელითო, 
სულ აგვაოხრა და დაგვიხოცა 
ვაჟკაცებიო და გვიშველე რამეო. 
მეფემ შეკრიბა მრავალი ჯარი ცხე-
ნოსნები, შუბოსნები, მაგრამ ამ 
გმირს ვერავინ ვერაფერი დააკლო. 
მეფის ჯარი სულ გაწყვიტა ერთ 
წელიწადს. მეორე წელიწადს მეფემ 
მოკრიფა სხვადასხვა წლოვანების 
ხალხი, მაგრამ, სულ ამაოდ. მაინც 
ხოცავდა და ხოცავდა. ასე გასტანა 
შვიდი წელიწადი და სულ გაუნად-
გურა მთელი სახელმწიფო. მერე 
როგორღაც მოახერხა ამ კაცის და-
ჭერა. მოუყვანეს მეფეს შეკოჭილი 
და ჩააბარეს. მეფემ ბევრი იმსჯე-
ლა და თქვა: მოვკლა, ამით ჯავრს 
ვერ ამოვიყრიო და ასე გადაწყვიტა 
მისი წამება: ხელ-ფეხ შეკრული 
ერთ სარდაფში თმიდან ჩამოჰკიდა 
ისე, რომ თვითონ მეფემ და დედო-
ფალმა იცოდნენ ეს საიდუმლოება. 
მეფემ დაადვა კლიტე და გასაღები 
მისცა დედოფალს. მეფე ყოველ 
დილით გამოართმევდა გასაღებს 
დედოფალს და თავისი ხელით აჭ-
მევდა ძალიან ცოტა პურს, რომ არ 
მომკვდარიყო და ასე აწამებდა მას. 
ამრიგად განვლო 7-8 წელიწადმა.

მეფეს ჰყავდა ერთი ვაჟიშვილი, 
რომელიც უკვე თხუთმეტ-თექვს-
მეტი წლისა გახდა და მოისურვა 
მამამისის ყველა ქონების დათვა-
ლიერება. დაიარა კიდეც და ხედავს, 
ზოგი ოქროთი არის საწყობი სავსე, 
ზოგი ხორბლით, ზოგი იარაღით. 
დაიარა ყველა საწყობი და ხედავს, 
ერთ საწყობს ძალიან დიდი კლიტე 
ადევს. ხელმწიფის შვილს ძალიან 
ბევრი გასაღები ჰქონდა, მაგრამ 
ვერცერთი გასაღები ვერ მოარგო 
კლიტეს. დაინტერესდა მეფის შვი-
ლი ამ საწყობით, რომელიც ვერ 
გააღო და ყურადღება მიაქცია, ვნა-
ხოთ თუ ვინ აღებს ამ საწყობს და 
ან რა არის ისეთი, რომ ასეთი დიდი 
კლიტე ადევსო. 

ერთ დღეს, ძალიან ადრიანად, 
მეფემ დედოფალს ჩუმად მოსთ-
ხოვა გასაღები, რომელსაც თმის 
ნაწნავზე ჰქონდა გამობმული. მის-
ცა დედოფალმა მეფეს გასაღები 
და მეფე, ჩვეულებისამებრ, წავიდა 
თავის პატიმართან და ისევ ჩუმათ 
ამოიტანა და დაუბრუნა უკან. დე-
დოფალმაც ისევ ჩუმად გამოიბა 
თმაზე. ეს ამბავი, თურმე, საბანქ-
ვეშიდან ათვალიერა მეფის ვაჟმა. 
ადგა, პირი დაიბანა, მივიდა დედას-
თან, მიუალერსა, ეთამაშა, ეხუმრა 
და ჩუმად გასაღები ამოაცალა. ვაჟი 
მაშინვე გაიპარა. მივიდა იმ საწყობ-
თან, სადაც დიდი კლიტე ედო. გა-
საღები მიუყენა, გააღო საწყობი და 
რას ხედავს შიგ. მეფის ვაჟმა დაინა-
ხა, რომ თმებიდან ჩამოკიდებული 
პროწიალობს. მეფის ვაჟს გაუკვირ-
და, თანაც შეეცოდა და ჰკითხა, რად 
ხარ ეგრე ჩამოკიდებულიო. კაცმა 
მიუგო: ხედავ, რას შვრება მამაშე-
ნი, ძირიდან სად გავიქცევი, მანდ-
ვე რომ ვეგდო, რა იქნება, მიშველე 
რამეო. რა გიშველო, − მიუგო ვაჟმა 
ჩამოკიდებულს. რაო და, ამოიღე ეგ 
შენი ხმალი, გაუსვი ჩემს თმას და 
ძირს მიწაზე ვეგდები, შენს დღეგრ-
ძელობასაო. მეფის ვაჟს შეებრალა 
ეს კაცი, ამოიღო ხმალი და გაჰკ-
რა თმაზე თუ არა, კაცი როგორ 
ჩამოვარდა, როგორ გავარდა კარ-
ში, თვალიც ვეღარ მოჰკრა. მეფის 

ვაჟმა თავში ხელები შემოიკრა, ეს 
რა მომივიდაო, როგორ შემაცდინა 
იმ წყეულმაო, მაგრამ, რაღას იზამ-
და. თურმე, ახი ყოფილა, მამაჩემს 
ეგრე დაუსჯიაო. ახლა რაღა უშვე-
ლო. ისევ დაკეტა ის საწყობი ჩუმად 
და ისევ ხუმრობასა და ხვევნაში 
დედამისს გასაღები თმაზე გამო-
აბა. მეორე დღეს, კიდევ, როგორც 
ყოველთვის, მეფემ დედოფალს 
გამოართვა გასაღები და ჩავიდა 
თავის საწყობში და გააღო. მეფემ 
დაინახა, რომ კაცი აღარ არის ჩა-
მოკიდებული, არც ძირს და არსად 
ჩანს, მხოლოდ დაინახა, რომ თმები 
მოუჭრიათ. შემოიკრა თავში ხელი 
და თქვა: წინათ არა დამიშავებია ამ 
კაცისთვის, სახელმწიფო კინაღამ 
მომისპო, ახლა კი მთლად დავიღუ-
პენითო. ამოვიდა სახლში და მივარ-
და დედოფალს: შე ასეთო და შე ისე-
თო, შენ გააქციე ის კაცი, ალბათ, 
თანაც, ჰყვარობდი იმასო. ამოიღო 
ხმალი და ის არის, რომ უკვე უნდა 
გაუქნიოს დედოფალს, ვაჟი იქვე 
გატრუნული იდგა და წამოიძახა: 
მამა, ჩემი ბრალი არისო. ესე და ესე 
ჩავიდინე, მოვპარე დედას გასაღები 
და შევედი, თავი შემაბრალა იმ კაც-

მა, შემაცოდა და გამექცაო. ჩემი 
ბრალია, რაც გნებავს, ისე მოიქეცი, 
მე დამსაჯეო. მეფემ შვილი მოსაკ-
ლავად ვეღარ გაიმეტა და უბრძა-
ნა: − ადექი, ჩაიცვი ტანსაცმელი, 
შეჯექი ცხენზე და თვალით აღარ 
დამენახო, მომშორდი, წადი ჩემი 
სახელმწიფოდან შორსო.

ვერაფერი უპასუხა შვილმა და, 
როგორც უთხრა და უბრძანა მეფემ, 
ისე მოიქცა, ჩაიცვა, დაიხურა, შეჯ-
და თავის ლურჯა ცხენზე და გზას 
გაუდგა. მამამისის საბრძანებელს 
რომ გასცდა, შემოეყარა ერთი გლე-
ხის შვილი, მიდის ფეხით უცხენოდ. 
გლეხის შვილი მიხვდა, რომ ეს ვაჟი 
დიდი კაცის შვილი იყო და დაუწყო 
ტკბილად ლაპარაკი: საით მიბრძან-
დები ბატონიშვილო, არ მეტყვიო? 
− რატომაც არ გეტყვიო. მივდივარ 
სხვა სახელმწიფოს... − მეც იქით 
მივდივარო, უთხრა გლეხმა. − მაშ 
ერთად წავიდეთო... − ძალიან კარ-
გი, წამოდი, მე არ გიშლიო. 

ბევრი იარეს თუ ცოტა იარეს, 
გლეხის შვილმა შეიტყო, რომ ეს 
გამოუცდელი არის. მოდი, იქნება 
როგორმე მოვატყუოო და უთხრა 
ვაჟს: − ბატონიშვილო, თუ შეიძ-
ლება ცოტა ხანს ცხენზე მომისვი, 
ძალიან დავიღალე, აღარ შემიძლია 
სიარულიო. ვაჟმა უთხრა: − ორივეს 
ვერ გვზიდავს, მე ჩამოვალ და მოდი 
ახლა შენ შეჯექი, მე კი ფეხით ვივ-
ლიო. გლეხის შვილსაც ეს უნდო-

და, შეჯდა ცხენზე და ისე აუჩქარა 
ცხენს, რომ მეფის შვილი ძლივს 
მისდევდა. ძალიან დაცხა, გაოფ-
ლიანდა, გაიხადა თავისი პალტო 
და ხელში უჭირავს. გლეხის შვილმა 
უთხრა: − ბატონიშვილო, პალტოს 
მე დავიჭერო. მეფის შვილმა მისცა 
პალტო, ცოტა მაინც გავგრილდეო. 
გლეხმა უთხრა, − თუ შეიძლება 
ცოტა ხანს მე ჩავიცვამ, მოდი ვნა-
ხოთ, როგორ მომიხდებაო. ჩაიც-
ვიო, − უთხრა მეფის ვაჟმა, ხომ არ 
გაცვდებაო. გლეხის შვილმა ჩაიცვა 
პალტო ცხენზე და ისე აუჩქარა, 
რომ მეფის ვაჟი ძლივს მისდევს 
და იძახის: − მოიცადე, დავიღალე, 
აღარ შემიძლია, ეხლა მე შევჯდები 
ცხენზეო. გლეხის შვილმა უთხრა, 
− ხომ არ შეიშალე, ცხენი ჩემია, არ 
შეგისვამ, არაო. შეყვნენ, შეკამათ-
დნენ და ეს არის, რომ უნდა გაუსწ-
როს გლეხმა და... ამ დროს ქალაქ-
შიც შევიდნენ.

მეფის შვილმა იყვირა. პოლი-
ციელებმა გააჩერეს ორივე და ამ 
ქალაქის მეფესთან მიიყვანეს გასა-
სამართლებლად. მეფემ ჰკითხა, რა 
გაჩხუბებთო. მეფის შვილმა უთხრა: 
დიდებულო მეფევ, ცხენი ვათხოვე 

და აღარ მაძლევს და ეპატრონე-
ბაო. მეფემ უთხრა გლეხს, − მიეცი 
ცხენიო... გლეხმა უთხრა: ეგ ისეთი 
შარიანი ვინმეა, რომ ამ ჩემ პალტო-
საც დაეპატრონებაო... − მაშ ჩემი 
არ არის, ეგ პალტო? − უთხრა მე-
ფის ვაჟმა.

_ არ გითხარით, მეფევ, უყუ-
რეთ, თუ შარი არ არისო. მეფემ უთ-
ხრა პოლიციელებს, როგორ დაინა-
ხეთ, რომელი იჯდა ცხენზეო? 

_ ეს იჯდაო, − უჩვენეს გლეხ-
ზე და დარჩა ცხენიცა და პალტოც 
გლეხის შვილს. დაიწყო ხეტიალი 
მეფის საწყალმა შვილმა. დარჩა 
მშიერი და სთხოვა მეფეს, რათა 
მიეცა რაიმე სამსახური და ეჭამა 
ერთი ლუკმა პური. მეფემ უბრძანა, 
სხვა მუშებთან ერთად ემუშავები-
ნათ მეფის ვაჟი.

მეფის ვაჟი ისეთი ტანისა და 
ლამაზი იყო, რომ სხვა მუშებისა-
გან ძალიან გამოირჩეოდა და ისეც 
ეტყობოდა მიხვრა-მოხვრაში, თავა-
ზიანობასა და ქცეულობაში, რომ ის 
უბრალო კაცის შვილი არ იქნებო-
და.

მეფეს ჰყავდა ერთი მშვენიერი, 
მოსწრებული ქალიშვილი, რომელ-
საც მოეწონა მეფის ვაჟი და უთხრა 
თავისი სურვილი. თურმე, ეს გლე-
ხის შვილიც იმავე მეფეს მიეღო მუ-
შად და თვალი მოასწრო, რომ ის მე-
ფის ვაჟი და ამ მეფის ქალი ერთად 
მუსაიფობდნენ. გაიქცა გლეხის 

შვილი და მეფეს აცნობა, რომ ის 
ვაჟი, რომელიც ცხენსა და პალტოს 
ედავებოდა, თქვენს ქალიშვილთან 
დადის და კარგს არაფერს გაგიკე-
თებს ეგ თქვენაო.

მეფემ ბრძანა, დაიჭირეთ ის 
ვაჟი, ორმოში ჩააგდეთ და ზედ ისე-
თი ქვა დაადეთ, რომ ვერავინ ახა-
დოსო. ასეც მოიქცნენ. დაიჭირეს 
მეფის ვაჟი და ორმოში ჩააგდეს და 
ზევიდან ისეთი ქვა დაახურეს, რომ 
ოცი კაცი ვერ გადააბრუნებდა.

შეიბრალა საწყალი ვაჟი ქალმა, 
ეს რა დავმართეო, სულ ჩემი ბრალი 
იყოვო და აქ უნდა მოკვდეს მში-
ერიო? ადგა, მამამისთან მივიდა და 
სთხოვა: მეფევ, რათ გინდა ის ახალ-
გაზრდა ვაჟი ორმოში მოკვდეს მში-
ერიო. ამოიყვანე, მთაში გააგზავნე 
და საქონელს მაინც გიძოვებს, იქი-
დან კი რაღას დაგიშავებს, იმას არა-
ფერი ბრალი არა აქვსო. მეფემ და-
უჯერა თავის ქალიშვილს, ამოაყვა-
ნინა ვაჟი და მთაში მწყემსად გააგ-
ზავნა. გავიდა რამოდენიმე ხანი. 
უკვე მეფეს გადაავიწყდა, ქალს კი 
მოენატრა ვაჟის ნახვა და უთხრა 
მამას: მამაჩემო, მთაში რომ მწყემ-
სები გყავს, პატივი ეცი, რომ იმათ 

უკეთესად მოუარონ და ყურადღება 
მიაქციონ საქონელსო. მეფემ უთხ-
რა ქალს, მე თითქმის აღარ მაგონ-
დებიან ისინი, მოდი, შენ იყავი იმა-
თი ხელმძღვანელიო და როგორც 
გინდოდეს, ისე მოიქეციო. მეფის 
ქალს გაეხარდა და სთქვა: ეხლა 
იქნებ მალ-მალ ვნახო ჩემი საყვარე-
ლი ვაჟიო. მისწერა წერილი მთაში, 
რომ კვირა დღეობით ჩამოსულიყვ-
ნენ ქალაქში, ელხინათ, ექეიფათ და 
ისევ წასულიყვნენ ხოლმე.

წამოვიდნენ კვირას მთელი 
მწყემსები, მხოლოდ მეფის ვაჟი 
არ წამოჰყვა მათ. მე მეფეს ვერ 
დავენახვები, აქ საქონელს ყურს 
ვუგდებო და მართლაც დარჩა სა-
ქონელთან. ვაჟმა საქონელი გარე-
კა. წყალთან რომ მირეკა, ყველა 
თავ-თავის ადგილას დააბა, მაგრამ, 
ხედავს, სამი სული აკლია. გაიქცა 
საძებნელად და ნანობს, რად გავ-
რეკე გარეთ, ამხანაგები ამოვლენ 
და იტყვიან, გაგიყიდიაო. მეფესაც 
მეტი არ უნდა, ისევ ორმოში ჩა-
მაგდებსო. გავიდა, საითაც ჰყავდა 
ძროხები გადევნილი და შემოხვ-
და ერთი ბერი კაცი, რომელმაც 
დაუძახა: სად მიხვალ, შვილო, აქ 
მოდიო. ბიჭმა უთხრა: შენთვის არ 
მცალია, ძროხები მაკლია და საძებ-
ნელად მივდივარო. ნუ გეშინია, სად 
წავლენ შენი ძროხები. აქ მოდი, მე 
გასწავლი შენს ძროხებსო. ბიჭმა 
დაუჯერა, იქნებ მართლა იცოდეს 
და მასწავლოსო და მივიდა ბერი-
კაცთან. ბერიკაცმა ამოიღო ერთი 
სამლიტრიანი ყანწი, დაუსხა კარგი 
შავი ღვინო და უთხრა: როგორ მხე-
დავო? − ძალიან კარგადო! − უთხრა 
ბიჭმა.

_ წადი, შვილო, ძროხები ბო-
სელში მივიდნენო. მივიდა ვაჟი, 
ხედავს, რომ სამის ნაცვლად ექვსი 
ძროხა მოსულა. სამი ალაგზე დააბა, 
სამისთვის ვეღარ უპოვნია დასაბ-
მელი, ვერც რკალი, ვერც ჯაჭვი და 
ილანძღება ვაჟი: ეს ოხრები, ვისი 
შემოჰყვნენ ესენიო და წვალობს. 
მწყემსები, რომლებიც ქალაქში იყვ-
ნენ და იქეიფეს, სწორედ იმ დროს 
ამოვიდნენ, მეფის ვაჟს რომ უკან 
უნდა გაერეკა ეს სამი ზედმეტი 

ძროხა და მიასწრეს მწყემსებმაც 
და უთხრეს, რომ ესენი ჩვენ შარშან 
დავკარგეთ, საიდან მოვიდნენო. მე-
ფის ქალს ამბავი ჩაუგზავნეს, შარ-
შან რომ სამი ძროხა დავკარგეთ, 
ვიშოვეთო. ქალმა მეფეს უთხრა, 
რომ ერთხელ პური ვაჭამე და შარ-
შანდელი დაკარგული ძროხებიც 
იპოვესო. მეტი პატივი რომ ვცეთ, 
უფრო კარგად იმუშავებენო.

დაიბარა მეორე კვირას მწყემ-
სები და თან ჩაუწერა, რომ ის ვაჟიც 
წამოეყვანათ. მწყემსები მეორედაც 
წამოვიდნენ, ბევრი ეხვეწნენ ვაჟს, 
მაგრამ ვაჟმა არ დაუჯერა და არ 
წაჰყვა ქალაქში საქეიფოდ. მე მე-
ფეს ვერ დავენახვებიო. ვაჟმა კი-
დევ გარეკა საქონელი. წყალი ასვა 
და მორეკა, მაგრამ ხედავს, ეხლა 
ექვსი სული ძროხა აკლია. რა ქნას. 
გამოვიდა კიდევ, წავიდა იქით, სა-
ითაც საქონელი ჰყავდა გარეკილი 
და ის ბერიკაცი კიდევ შემოხვდა: 
სად გარბი, შვილო? − უთხრა ბერი-
კაცმა. 

_ პაპაჯან, ეხლა ექვსი სული 
ძროხა დავკარგეო. 

_ ნუ გეშინია, − უთხრა მოხუც-
მა, არსად წავლენ, აქ მოდიო.

ვაჟიც მივიდა და უთხრა, რა 
გინდა პაპაჯან, რას დამავალებო. 

_ არაფერს, შვილო, მოდი ამ 
ყანწით ორი ყანწი უნდა დამილი-
ოვო. ერთი დალია, მეორეც დაუსხა, 
ისიც დალია; დაეკითხა ბერიკაცი, 
როგორ მხედავო. 

_ ცოტა ამღვრეულად გხედავო 
− მიუგო ვაჟმა.

_ მართალია შვილო, მიდი და 
ძროხები ადგილზე დაგხვდებიანო.

მივიდა ვაჟი და ხედავს, რომ 
ექვსის ადგილზე, თორმეტი ძრო-
ხა მოსულა. ექვსი დააბა, ექვსი კი 
უადგილოდ დარჩა და ვერ უპოვია 
ადგილი, რომ ესენიც დააბას და კი-
დევ ჯავრობს: ვისი არიან ეს ძრო-
ხები, საიდან გამოჰყვნენ ჩემს ძრო-
ხებსო. ამ დროს ამოვიდნენ მწყემ-
სები, ხედავენ, რომ შარშანწინ რომ 
ექვსი ძროხა დაკარგეს, სწორედ ის 
ძროხები მოსულან და მწყემსებს 
ძალიან გაეხარდათ და ესეც აცნო-
ბეს მეფის ქალს. ქალმა მამას უამბო 
ყველაფერი. მესამე კვირას კიდევ 
დაიბარა და მწყემსებს მისწერა, 
რომ ის ვაჟიც უსათუოდ წამოიყვა-
ნეთო. ქალს უნდოდა ამ ვაჟისთვის 
ეცა პატივი, მეორე მწყემსები სრუ-
ლიად არ ედარდებოდა. იმის მიზე-
ზი ის იყო, რომ მამამისს ეჭვი არ 
მიეტანა იმათ შეყვარებაზე. მწყემ-
სები ძალიან ეხვეწნენ, მაგრამ ვაჟი 
მაინც არ წაჰყვა, ისევ დარჩა საქონ-
ლის მოსავლელად. წინანდებურად 
ვაჟმა ისევ გაუშვა საქონელი წყალ-
ზე. რომ მორეკა საქონელი, ეხლა 
ცხრა სული საქონელი დააკლდა. 
მეფის ვაჟი გადაირია და ის ბერი-
კაცი ისევ დახვდა და უთხრა, სად 
გარბიხარ, შვილო, აქ მოდი, ჩემ-
თან, არსად წავლენ, მოდი ჩემთან, 
მე გასწავლიო. მეფის ვაჟი მივიდა. 
ბერიკაცმა ამოიღო სამლიტრიანი 
ყანწი და ჩამოასხა ღვინო. ერთი, 
ორი, სამი დაალევინა და უთხრა: 
დააცქერდი შვილო, ეხლა როგორ 
ხედავო. დააცქერდა ვაჟი და უთ-
ხრა: პაპა, ბუზივით მეჩვენებიო. 
მართალია შვილო, ეგრეც უნდა ვი-
ყოვო. ეს მე, ის კაცი ვარ, მამაშენის 
საწყობში თმიდან 
ჩამოკიდებული 

ზღაპარი

ფოლკლორი

 

გამოცანები

რომ ვიყავიო და შენ გა-
მანთავისუფლეო. აი ჩემი 
ძალა და ღონე შენ მოგე-

ცი, წადი და შენი ზურგი მიწაზე ნუ მოვაო. 
ამოიღო ჯიბიდან ცხენების ძუა და უთხრა, 
მომისმინეო: ახსენა თავისი ცხენები და უცებ 
სამი რაში თავისი შეკაზმულობით და იარა-
ღით იქ დაიბადნენ და უთხრა: რა გაგიჭირ-
და, ჩემო პატრონო, გვითხარიო: ბერიკაცმა 
უთხრა ცხენებს: აქამდე მე მემოჩილებოდით 
და მემსახურებოდით, დღეის შემდეგ ეს ვაჟი 
იქნება თქვენი პატრონი და ამას უნდა ემსა-
ხუროთო. გვესმის, ჩვენო პატრონო, გვესმი-
სო. მაშ ეხლა თავისუფალი ხართ და წადითო. 
ცხენები წამსვე გაჰქრნენ. ვაჟს გაუკვირდა. 
ბერიკაცი მიუბრუნდა ვაჟს და უთხრა: აი, ეს 
ძუები, ცალ-ცალკე შეინახე, როცა რომელიმე 
მოგინდეს, იმისი ძუა ამოიღე, ახსენე − ლურ-
ჯა მინდა, არაბული თუ ალი და მაშინვე შენ-
თან დაიბადებიანო. ხომ გაიგე, შვილო, მაშ 
მშვიდობით იყავიო და უცებ გაქრა კიდეც 
ბერიკაცი.

ვაჟი ბოსლისკენ წავიდა, მაგრამ რას 
გრძნობს, ისე ამძიმდა, რომ ფეხქვეშ ენგრე-
ვა და მიწაში ეფლობა ფეხები და ყველაფერი, 
ეხლა თვრამეტი ძროხა მოსულა. მწყემსებიც 
ამოვიდნენ და ქალისაგან წყენა და სამდუ-
რავი ამოუტანეს. ეს ამბავიც აცნობეს, რომ 
ცხრა სული რომ სამი წლისწინათ დაკარგეს, 
ისინიც იპოვეს. მეფის ქალმა ეს ამბავიც აც-
ნომა მამამისს და უთხრა: აი მამაჩემო, რა გა-
აკეთა პატივისცემამ და დაპატიჟებამ. − კარ-
გი, შვილო, შენს ბრძანებაში არიან, როგორც 
გინდა ისე მოიქეციო. ქალმა მისწერა წერილი 
მწყემსებს, მეოთხე კვირასაც ჩასულიყვნენ 
და ის ვაჟი თუ არ წამოვიდოდა, შეეკითხათ 
და ისე წაეყვანათ. ადგნენ მწყემსები და უთ-
ხრეს ვაჟს, შენც უნდა წამოხვიდეო. ვაჟმა 
ვითომ უარი უთხრა, ვნახოთ რას მიზამენო. 
დაეხვია 10-15 მწყემსი ვაჟს. ვაჟმა მიხვეტ-
მოხვეტა სუყველანი და წიწილებივით აბუზა. 
ახლა ჩემით წამოვალ, რას მეხვეწებითო. ადგ-
ნენ და ჩავიდნენ ქალაქში, მაგრამ, გზაზე რომ 
მიდიან, ამ ვაჟს ისეთი შეხედულება და სიმშ-
ვენე ჰქონდა, რომ მისი ბადალი არავინ იყო. 
იმ ქალაქში ქალს უფრო მოეწონა ვაჟი, წავი-
და და სთხოვა მამამისს: − მამაჩემო, თუ შეიძ-
ლება ერთ-ერთი მწყემსი ჩემს მოსამსახურედ 
დავიტოვოთო. − შენი ნება არის, შვილო, რო-
გორც გნებავსო. ქალს გაეხარდა, ჩამოვიდა, 
ძველი მწყემსები ისევ მთაში გაგზავნა და ის 
ვაჟი თავისთან დაიტოვა და დაიწყეს ერთად 
ცხოვრება.

ეს ამბავი გაიგო იმ გლეხის შვილმა, რო-
მელმაც წინათ ორმოში ჩაასმევინა მეფის 
ვაჟი. ეხლაც უთვალთვალა, შენიშნა, რომ ეს 
ვაჟი მეფის ქალთან ცხოვრობდა. წავიდა და 
მეფეს აცნობა ეს ამბავი. დაუმტკიცა და მე-
ფემ ბრძანა, ეს ვაჟი ისევ ორმოში ჩაესვათ 
და ზედ ისეთი ქვა დაედოთ იმ ორმოს თავზე, 
რომ ვერც კამეჩებს გაეთრიათ ეს ქვა. ასეც 
მოიქცნენ. ჩასვეს ვაჟი ორმოში, კამეჩებით 
მოათრიეს დიდი ლოდი და ორმოს დაახურეს. 
მაგრამ, დაღამდა თუ არა, ვაჟმა ქვემოდან 
შეუბერა, გადააბრუნა ქვა, გავიდა ჩუმად 
ქალაქის კიდურზე, ამოიღო ცხენის ძუა, ახ-
სენა თავისი ცხენები და წამსვე სამივენი იქ 
დაიბადნენ.

_ რა გაგიჭირდა ჩვენო მბრძანებელო, - 
უთხრეს ცხენებმა. − არაფერი, მხოლოდ გა-
მოგცადეთ, მემორჩილებით თუ არა, − მიუგო 
ვაჟმა. ვაჟმა ყველას თვალებში ჩაკოცნა და 
უთხრა: − წადით, ჯერჯერობით თავისუფლე-
ბი ხართ და ცხენებიც გაჰქრნენ.

ვაჟი მივიდა ორმოსთან, ლოდი დაახურა 

და წავიდა მეფის ქალთან. გააღვიძა. ქალმა 
კარი გაუღო, გაუკვირდა და უთხრა: როგორ 
ამოხვედი იმ ორმოდან, ან ვინ ამოგიყვანაო. 
მაშინ ვაჟი მოუყვა რაც თავს გადახდა, რაც 
ბერიკაცმა მისცა იმას ძალა. გათენებისას 
მივიდა ორმოში და ჩახტა. რამდენიმე ხანი 
ისე იცხოვრეს. მეფის ქალმა იფიქრა, ვაითუ 
კიდევ შეგვამჩნიონო და დაიქირავა მუშები 
და თავისი ბინიდან ორმომდე მიწის ქვეშ გზა 
გააყვანინა და ისე ამ გზით დადიოდა ქალთან. 
თურმე, ამ სახელმწიფოს წყალი დევს ეჭირა 
და რიგრიგობით ერთ ადამიანს აძლევდნენ, 
რომ იმ დღით წყალს ედინა. იმ სახელმწი-
ფოში თურმე ხელმწიფის ოჯახის რიგი იყო 
წყლის მისაღებად, მაგრამ ოჯახიდან დევის-
თვის რომელიმე წევრი უნდა მიეცათ. მეფემ 
დაუძახა თავის ქალს და ტირილით უთხრა, 
მომზადებულიყო, რადგან სხვა გზა არ იყო. 
რაღას იზამდა საწყალი ქალი. ადგა და მი-
ვიდა თავის სახლში, სადაც ვაჟი დამალული 
ჰყავდა. ვაჟმა უთხრა, რათ ტირიო. რაღა არ 
ვიტირო, მშვიდობით, ჩვენი ბოლო ნახვა არის 
ესაო. ხვალ ადრე უნდა წავიდე და დევმა უნდა 
შემჭამოს, რომ ქალაქს წყალი არ მოაკლდე-
სო. − ნუ გეშინია, გენაცვალე, მეც წამოვა-
ლო. თუ შეგჭამს, ორივე ერთად შეგვჭამოსო. 
ანუგეშა და იმ ღამესაც არხეინად დაიძინეს. 
ადგნენ ღამით ადრე და ვაჟმა უთხრა: მე წინ 
წავალ, შენ უკან მომყე მერეო. წავიდა ბიჭი. 
ქალიც ცოტა ხნის შემდეგ მიჰყვა უკან. ქალაქ 
გარეთ გავიდა ვაჟი თუ არა, ამოიღო ლურჯას 
ძუა, ახსენა და მაშინვე იქ დაიბადა თავისი 
მოკაზმულობით. ერთი მეტრი პირი გაეღო და 
უთხრა ცხენმა, რა გაგიჭირდა, ჩემო მბრძანე-
ბელო, მითხარი და გიშველიო:

_ აი, ის ქალიშვილი რომ მოდის, სამთავა 
დევმა უნდა შეჭამოსო. იმას უნდა უშველო 
რამეო.

_ ნუ გეშინია. მომიჭირე სამი ყოლანი 
(მოსაკრავი), შემჯექი და ისე მაგრათ უნდა 
გამკრა უზანგი, რომ სამი ზოლი ამძვრესო. 
მოუჭირა ვაჟმა მოსართავები, შეჯდა ზედ და 
ისეთი უზანგი (დეზი) ამოჰკრა, რომ მართლა 
სამი ზოლი ასძვრა. გააქანა რაში იქით, ამო-
იღო ხმალი. დევმა თავი წამოიღო და თქვა: 
ეს რა კარგი ლუკმა მომდისო. გაუქნია ვაჟმა 
ხმალი და სამივე თავი წააცალა. დევმა უთხ-
რა: ერთი კიდევ დამკარიო.

_ არაო, − უთხრა ვაჟმა. მე დედაჩემისგან 
ერთჯერ დავიბადეო. მოაჭრა ექვსი ყური, გა-
მოკრა ხელსახოცში და წელზე დაიკიდა. გა-
მოაბრუნა ქალი და უკან წამოვიდნენ. ქალს 
უთხრა: წადი შენს სახლში და მეც მალე მოვა-
ლო, თანაც მოეფერა. ცხენი გაათავისუფლა, 
გაიპარა და ორმოში ჩახტა. ჩაისუნთქა თუ არა 
ორმოც ზედ დაეხურა. გაიქცა გლეხის შვილი, 
მოჰკიდა ქალს ხელი და უთხრა. ეს მე ვიყავი, 
დევი რომ მოვკალიო. წაიყვანა მეფესთან სი-
ხარულით და ყვიროდა, ნუღარ გეშინიათ, ამის 
შემდეგ რამდენი წყალიც გინდათ, დახარჯეთ, 
უკვე დევი მოვკალი, წყალი აღარ მოწყდებაო. 
გაეხარდა ხალხსაც და მეფესაც. და მეფემ 
ბრძანა, ჩემი ქალი მაგას უნდა მივცე და მე-
ფობაცო. ერთიც, ვნახოთ, ცოტა ხნის შემდეგ 
გაეგო დევის ექვსთავა ძმას და წამოსულიყო 
და მოჰყვიროდა: ან ჩემი ძმა, ან იმის მკვლელი 
მომეცით, თორემ სულ აგაოხრებთ და ყველას 
დავჭამო. ეს გლეხის შვილმა გაიგო თუ არა, იმ 
წუთში გაიპარა და სადღაც მიიმალა. ხალხს შე-
ეშინდა და მისცვივდნენ მეფეს: − ეს რა გვიყავი, 
როგორ, ჩვენი შვილები თუ შეჭამა დევმა, შენი 
შვილიც შეეჭამაო. მეფის ქალი ადგა და თვი-
თონ წავიდა დევისაკენ. მხოლოდ სახლში გაი-
არა და ვაჟს დაემშვიდობა. ვაჟმა უთხრა, − ნუ 
გეშინია, მეც მოვალ და თუ შეჭმაა, ორივე ერ-

თად შეგვჭამოსო. ვაჟი წინ გაიქცა ჩუმად. ქალს 
უთხრა, − შენც უკან წამოდიო. ვაჟი ქალაქის 
კიდურზე გავიდა თუ არა, ამოიღო შავი ცხენის 
ძუა და ახსენა თავისი შავი რაში. იმ წუთშივე იქ 
დაიბადა ხმალ-აბჯრით: − რა გაგიჭირდა, ჩემო 
პატრონოო! ხედავ, ის ქალი რომ მოდის, დევმა 
უნდა შეჭამოს და უნდა გადავარჩინოთო. − ნუ 
გეშინია, მომიჭირე ექვსი მოსართავი და ისეთი 
დეზი უნდა ამომკრა, რომ ექვსი ზოლი გამძვ-
რესო. მოუჭირა ვაჟმა მოსართავები და ისე მაგ-
რად ამოჰკრა დეზი, რომ ექვსი ზოლი გასძვრა. 
გააქანა რაში ზედ დევზე, ისე სწრაფად დასც-
ხო ხმალი, რომ ექვსივე თავი გააგდებინა დევს. 
დევმა უთხრა, ერთი კიდევ დამკარიო, მაგრამ 
ვაჟმა მიაძახა: მე ერთხელ დავბადებულვარ დე-
დაჩემისგან. მოაჭრა 12 ყური, გამოჰკრა ხელ-
სახოცში და წელზე დაიკიდა. ქალს კი უთხრა, 
წადი სახლში, მე დაგეწევიო. ქალი მიბრუნდა 
უკან და ვაჟმა რაში გაათავისუფლა და თვითონ 
ჩუმად შეიპარა თავის ორმოში. ქალაქის კიდურ 
ის გლეხის შვილი შემოხვდა და უთხრა, − ის 
მე ვიყავი, დევი რომ მოვკალიო. ქალს უკვირს 
თვალთმაქცობა, ნეტავი ეს რა ამბავი ხდება 
ჩემს თავზეო. გლეხის შვილმა მიიყვანა ქალი 
მეფესთან, აგერ კიდევ მეორე დევი მოვკალი 
და ქალიც გადავარჩინეო. მეფეს ეგონა, წეღან 
რომ გაიპარა, ალბათ მართლა დევთან საომრად 
წავიდაო და შეჰპირდა ქალის მიცემასა და მე-
ფობასაც. მაგრამ, უცებ ამბავი მოიტანეს, რომ 
აგერ ცხრათავა დევი მოდის და თავის ძმებს 
თხოულობს, თუ არა და სულ ავაოხრებ მთელ 
სახელმწიფოსო. ხალხმა კიდევ შემოუთვალა 
მეფეს − ჩქარა ქალი და მკვლელი გაუგზავნე, 
რომ ჩვენ თავი დაგვანებოსო. გლეხის შვილი 
მაშინვე მიიმალა ისევ. ქალიც წავიდა დევისა-
კენ. მხოლოდ თავის საყვარელ ვაჟთან გაიარა 
და დაემშვიდობა. ბოლოა ჩვენი ნახვაო. ვაჟმა 
კიდევ ანუგეშა და უთხრა: წამოდი, თუ შეგჭამს, 
ორივე ერთად შეგვჭამოსო. ვაჟი ჩუმად წინ წა-
ვიდა, ქალიც უკან გაჰყვა. გავიდა თუ არა ვაჟი, 
ახსენა მესამე არაბული რაში. რაშიც მაშინვე იქ 
დაიბადა თავისი აღჭურვილობით. რა გაგიჭირ-
და, ჩემო პატრონოო, − უთხრა რაშმა. რა და, 
აგერ, ის ქალიშვილი რომ მოდის, დევმა უნდა 
შეჭამოსო და იმას უნდა ვუშველოთო.

_ ნუ გეშინია, დაიჭირე ცხრა სარტყე-
ლი (მოსართავი) და ისე მაგრად ამომარტყი 
დეზი, რომ ცხრა ზოლი ტყავი ამძვრესო. ვაჟ-
მა მოუჭირა ცხრა სარტყელი და ისე მაგრად 
ამოარტყა დეზი, რომ ცხენს ცხრა ზოლი ტყა-
ვი აძვრა. იმ წუთს დევთან გაჩნდნენ. დევმა 
თავი წამოიღო თუ არა, ვაჟმა მაშინვე გაუქ-
ნია ხმალი და თავი მოაშორა. დევმა უთხრა: 
ერთი კიდევ დამკარიო. 

_მე მხოლოდ ერთხელ დავბადებულვარ 
დედაჩემისგანაო. დააჭრა ყურები, გამოახვია 
პირსახოცში და დაიკიდა წელზე. ვაჟმა ქალს 
უთხრა: წადი და მოვალო. ქალს უკვე იმედი მო-
ეცა და სიხარულით წამოვიდა სახლში. ქალაქის 
ახლოს კიდევ შემოხვდა გლეხის შვილი და უთხ-
რა: მე ვიყავი ის ბიჭი, დევი რომ მოვკალიო და 
წაიყვანა მეფესთან. მეფეს ძალიან გაუხარდა, 
რომ გაიგო ცხრათავა დევის დამარცხება და 
ბრძანა, მაშინვე ქორწილი გადაეხადა გლეხის 
შვილისათვის. მხოლოდ მაშინ გაბედა ქალმა 
და უთხრა: მიკვირს, მამაჩემო, თქვენი საქმისა. 
აბა, მაგას ჰკითხე თუ დევი მოკლა, ნიშანი მო-
გიტანოს და გიჩვენოსო. მეფემაც ჰკითხა გლე-
ხის შვილს: რა ნიშანი მოიტანე, მაჩვენეო.

_ რა ნიშანი უნდა მოგიტანო. მაშ ვინ მოკ-
ლა, − უთხრა გლეხის შვილმა მეფეს.

_ დევის მომკვლელს მე სისხლიანი ხელი 
დავარტყი ბეჭზეო და გაჭრილი ხელიც ჩემი 
ხელმანდილით შევუხვიეო. მოვიდეს და მე 
ვიცნობ ჩემს ხელმანდილსაც და ჩემი ხელის 

ალაგსაცო, − სთქვა ქალმა. მეფემ ბრძანა, გა-
მოევლო ყველა ვაჟკაცს სათითაოდ. ყველამ 
გამოიარა. არცერთს არ ჰქონდა თითი გაჭრი-
ლი და არც ბეჭზე სისხლიანი ხელის ნიშანი. 
მაშინ გოგომ უთხრა: იქნებ ორმოში რომ ზის, 
ის ბიჭია, წავიდეთ და ვნახოთო.

_ როგორ ამოვიდოდა, იმხელა ლოდი 
ადევს ორმოსო, − იძახოდა გამწარებული 
გლეხის შვილი. მეფემ დაუჯერა გოგოს და 
წავიდნენ მთელი ამალით ორმოსთან. მეფემ 
ბრძანა, აეხადათ ლოდი ორმოსათვის, მაგრამ 
ქალმა უთხრა, თუ ქვას თვითონ ვერ ახდის, 
მაშინ ეგ არ იქნება იმ დევის მომკვლელიო და 
ჩასძახეს, ამოსულიყო. გლეხი ზედ ლოდზე 
ავიდა და დაცინვით ამბობდა, არ გამჭყლი-
ტოსო. მეფემ უბრძანა, ამოდიო! 

_ იქით წადით, ლოდი არავის მოხვდესო, 
− დაიძახა ვაჟმა. გლეხის შვილი კიდევ დასცი-
ნოდა, − ვინძლო, ლოდის ქვეშ მომაყოლოვო. 
ვაჟმა შეუბერა თუ არა, ლოდი ამოტრიალდა 
და გლეხის შვილი ქვეშ მოჰყვა და ბაყაყივით 
გაჭყლიტა. ვაჟს დააკვირდნენ. მართლაც 
ჰქონდა ნეკა თითი გაჭრილი და ქალის ხელ-
მანდილით შეხვეული, ბეჭზეც ჰქონდა სისხ-
ლიანი ხელის ნიშანი. მაშინ მეფე გადაეხვია, 
გადაჰკოცნა, გაიპატიჟა და თავის ქალზე 
ჯვარი დასწერა. ორმოცი დღე და ღამე ქორ-
წილი გადაუხადა, მერე მეფის ტახტიც იმას 
დაუთმო და მეფობა ჩააბარა. 

გავიდა რამდენიმე ხანი და ვაჟმა თავისი 
მშობლების ნახვა მოინდომა და სთხოვა მე-
ფეს, ცოტა ხნით წასულიყო სამშობლოში.

მეფემ ჰკითხა ვინაობა, ვინ იყო და ვისი 
შვილი. ვაჟმა დაწვრილებით უამბო ყველა-
ფერი, რაც რომ თავზე გადახდა. მაშინ მე-
ფემ მოინდომა ორივე სამეფოს გაერთიანება 
და ვაჟი გაგზავნა მამამისის სახელმწიფოში. 
ვაჟი გამოვიდა გარეთ, ახსენა თავისი ლურჯა 
და მაშინვე იქ დაიბადა. 

_ რა გაგიჭირდა ჩემო მბრძანებელო, − უთხ-
რა რაშმა. ეს ამბავი მაშინ დაინახეს მეფემაც და 
იქ მყოფელებმაც. ჩაიცვა ვაჟმა ცხენზე აკიდე-
ბული საომარი ტანსაცმელი და იარაღი, მოახ-
ტა ზედ და უთხრა: მამაჩემის სახელმწიფოში 
უნდა გამაჩინოვო. მაშინვე რაში ღრუბლებში 
გაერია და გაჰქრა. ცოტა ხნის შემდეგ მამამი-
სის საბრძანებელში მივიდა. მაშინ ვინც დაინახა 
ეს ვაჟი, გაახსენდათ ის კაცი, ვინც პირველად 
იმათ ხალხს ხოცავდა და ავერანებდა. შეეშინ-
დათ. შიშით აქეთ-იქით იმალებოდნენ და გაჰ-
კიოდნენ, გვიშველეთ, დავიღუპეთო. ის ცხენი 
კიდევ მოვიდაო. ვაჟი მიხვდა, ჩამოხტა ცხენი-
დან და ეუბნება ხალხს, მე თქვენი მეფის შვილი 
ვარ, მეფეს მიახარეთ და საჩუქარს მოგცემთო, 
მაგრამ, ვინც მიდიოდა, იმალებოდა, არავინ არ 
მისულა მეფესთან. ბოლოს, როგორც იქნა, მი-
ვიდა ვაჟი სასახლესთან და ხმამაღლა დაიძახა: 
− მეფის დაკარგული შვილი ვარო! მაშინ გამო-
ეგებნენ მეფე და თავისი ვეზირები და მიიპა-
ტიჟეს ვაჟი სასახლეში. გაიგო მამამისმა, რომ 
ის მტერი, რომელიც სახელმწიფოს უთხრიდა 
და მისმა ვაჟმა გააქცია, იმისი დახმარებით 
გაიმარჯვა და მეფე გახდა. ვაჟი ყველაფერს 
მოუყვა მამას. მეფეს გაეხარდა და აქაც სამეფო 
დაუთმო. მაშინ ვაჟმა ორივე სახელმწიფო შე-
აერთა, წაიყვანა თავისი მშობლები და ერთად 
ცხოვრობდნენ.

ჭირი იქა, ლხინი აქა, ნაცარი იქა, ფქვილი 
აქა. მელასაო, მელასაო, ჭიქა მეჭირა ხელა-
საო, მსმენელსა და გამგონებელსა, ღვინოს 
ვასმევდი ყველასაო.

მთქმელი გიგა მაისურაძე, 77 წლის, 
სოფელი მუსხი, ახალციხის რაიონი. ჩაიწერა 

ნათელა მოხევიშვილმა 1979 წელს

თურმე, ეშმაკმა თავისი შვილი − უსჯულოება − დააქორწინა 
სიბოროტეზედ; ამათ გაუჩნდათ შვიდი ტრფიალი ქალიშვილი: ა. 
ერქვა ამპარტავნობა; ბ. ანგარება; გ. მრისხანება; დ. ურწმუნოება; 
ე. ნაყროვნება; ვ. შურიანობა; ზ.ზანტ-ზარმაცობა. 

სხვა-და სხვა პირუტყვების და მხეცების სახე-მიმართულება 
მიეღოთ და იქადიდენ თავიანთ ენერგია-ნიჭიერებაზედ იქამდის 
დაჟინებულად, რომ, თითქოს, ქვეყანაზედ ამათი უკეთესი არა 
იყოს-რა და მთელი ქვეყნის კაცობრიობაც იმათ ეჭიროთ ერთიან 
ხელშიო.

ამპარტავნობა ჰგავდა შვენიერს, მედიდურს ფარშავანგსა, 
მალ-მალ ინდოურივით სივდებოდა და იხედებოდა თავის შვიდ-
ფეროვან ფრთების ბოლოზედ; მერე, რომ დაიხედავდა თავის 
შავფეხებზედ, სწუხდებოდა ხოლმე! ანგარება ჰგავდა შხამიან 
გველ-ვეშაპსა, რაც შეხვდებოდა, ცდილობდა ყველას ჩანთმასა; 
მრისხანება ჰგავდა ლეკვებ მოტაცებულ ბრაზიან ძუ ვეფხვს! ვი-
საც არა მგონია, ზედ ვარდებოდა, ჰგლეჯდა და ჰფრენდა! უწმინ-

დურებას მიეღო სახე-თვისება მიწის ლომისა, რა ნაირ ადგილსაც 
მივიდოდა, იმ ნაირ ფერ სახეს მიიღებდა ხოლმე! ნაყროვნება ჰგავ-
და გაუმაძღარ ღორსა, დილიდან საღამომდის არ აყენებდა პირ-
სა! შურიანობა ჰგავდა მკბენარ ძუნკალ ძაღლსა, სულ უღრენდა 
მიმსვლელ-მომსვლელთ და ბევრთაც ჰკბენდა! ზანტ-ზარმაცობა 
ჰგავდა მოუჩვეველ გარეულ ვირსა, ტლინკებს ისვროდა ზოგჯერ 
და უფრო მეტად სულ გორავდა მინდორ-ვაკეში და მტვრით ივსე-
ბოდა!

ამპარტავნება მიათხოვა ეშმაკმა მთვარესა; ანგარება მდიდ-
რებსა; მრისხანება მხედართ-მმართველთა, ნაყროვნება გარყვ-
ნილთა; შურიანობა ვაჭარ ხელოსანთ და მეურნეთა, ზანტ-ზარმა-
ცობა სასულიეროთა და კეთილშობილთა და უწმინდურება საყო-
ველთაო მეძავათ დასვა!

კონსტანტინე გვარამაძე, 
„აკაკის კრებული”, 1897 წელი, N3, გვ. 5

ზღაპრის წილ-მართალი
***

ვინ არის ქვეყანაზე ყველაზე ღარიბი?

(თხა, რადგან მთელი თავისი სიცოცხლე 
მუშაობს და იმდენი ფული ვერ აუღია, რომ 
ერთხელ მაინც წვერი გაიპარსოს)

მთქმელი დევანოზ ევგენის ძე ბერიძე, 
ასპინძის რაიონი სოფელი ერკოტა. 

56 წლის. 

***
ვინაა ცხოვრებაში ყველაზე ბედნიერი?

(მელია, რადგან მთელ თავის სიცოცხლე-
ში ქათამს მიირთმევს, მოკვდება და ქალებს 
ყელზე ეხვევა).

მთქმელი სტეფანე პეტრეს ძე ზურა-
ბაშვილი, ასპინძის რაიონი, სოფელი ხიზა-

ბავრა. 81 წლის. ჩაწერილია გ. ასატუროვის 
მიერ1948 წლის 18 აგვისტოს,

საქართველოს ფოლკლორის 
სახელმწიფო ცენტრი N2500

ქ. თბილისში გაზეთ ”-ლიტერატუ-

უზრუნველყოფა 

ირმა ჯიშკარიანის

მაისურაძეები არიან, თმოგვის ძირზე 
პატარა სოფლის ძველი თმოგვი რო არის, 
კლდეში ეკლესიები რო არის, მაგედან არიან 
ასულები, − წამოსულები. დიდი წვიმები 
ყოფილა და რაღაცა ნაფოტი წამოუღია 
წყალსა. კაცი გამოსულა და, რაგორაო, 
ზედა თმოგვი სუ ტყე ყოფილა, რაგორაო, 
ზემოთ ტყე ყოფილა, ორი კვამლი ყოფილა, 
ვინ ყოფილან, ესენი აღარ ვიცი, ამდგარა 
და დაინტერესებულა ეს კაცი, წასულა 
ზედა თმოგვში. ასულა. რო ტყე ყოფილა. 
სულ ტყეა აქ. რა ხალხი იქნება, მერე ერთ 
კაცს შეუმჩნევია, გამოსულა, ვინა ხარ, რას 
დადიხარო. 

_ აქაო, რავი, კაცოო, არ გვქონდა ჩვენ 
ასეთი წარმოდგენა, რო ზედათმოგვ, აქ, ტყე 
იქნებოდაო, ან ადამიანი იცხოვრენდაო. 

_ როგორ არაო, ორი-სამი კვამლი ვართ 
აქო. მერე რო ის ქნილა, რა გქვიაო, რავიცი, 
აქ გვარი არ გვაქვსო. სცმევია მაისური, 
მაშინდელი ჩაცმულობით. ჰოდა, რა ვიციო, 
ვარ კაციო და რა არ უთხრა, რაზე არ 
ილაპარაკეს და რო წამოვიდა, ამ კაცმა ბევრი 
იფიქრა, კაცოო, აქაო, ამდენი ხანია ვართ 
და ადამიანისშვილი არ დაგვინახიაო და ეს 
მაისურიც გაცვია შენ და ესე იგი, საიდანღაც 
ხარო, რო იქა ცხოვრება არისო. ჩაცმა 
არის, ამ ჩემს მაისურაძისებს, ამ კაცისთვის 
დაურქმევია მაისური... მაისურაძე, და ეს 
მაისურაძე, გვარი იქიდან წამოვიდა. იმ ზედა 
თმოგვში რო კაცი ავიდა ამ კაც დიეწერა 
მაისურაძე, ჩამოვიდა და ეს კაცები წავიდნენ 
და ტყე გაიჩეხა, გაქცევა მოხდა, განიავება 
მოხდა, დატრიალდნენ, მოვიდნენ, ეს თმოგვის 
ციხე, ეს სოფელი, მერე წყალდიდობა იყო, ეს 
სოფელი ხევ–ღელედ აქცია და ესენი ავიდნენ, 
ავიდნენ და ტყე გაიჩეხა და გაშენდა სოფელი, 
ზედა თმოგვი. ყველა მაისურაძე, რაჭაშიც 
რო არის, ეს ყველა მაისურაძემ იცოდეს, რომ 
ზედა თმოგვის მაისურაძეა, და აქედან არიან 
იქ წასულები. ასე მოშენდა ის ხალხი. მერე რო 
დაბინავებულან, მაშინ ხომ ბეგი იყო, რაღაც 
იყო, ზედა თმოგვში ცოტა ხალხი მონგროვილა 
და ყოფილა ერთი კაცი მომღერალი, 
ზედა თმოგვისა. ზედა ვარძიის ხალხი, 
მირაშხანელები მიდიოდნენ და მოდიოდნენ. 
თათრები ჯერ დატკბნენ, კარგად იყვნენ, 
გაიქცნენ და მოვიდნენ მერე. ისევ ჩამოვარდა 
შუღლი. თვრამეტ წელშიც და უფრო ადრეც, 
კიდევ გაიქცნენ და კიდევ დაერივნენ, მერე 
ეს მაისურაძე, ერთსა მისულა, ბევრი ძმაი 
ყოფილან, − თეაანი, ბიზიკაანნი, შაპაანნი; 
ეს სამი ძმა ყოფილა, ესენი რო ის ქნილან და 
ერთი ძმა აქ გოგაშენ, იმათ გაუგზავნიათ, 
მოჯამაგირეთ. ამ ორ ძმას ზედა თმოგ 
შვილები ჰყოლიათ, გამრავლებულან, ის 
ძმა გოგაშნიდან გამოქცეულა. ძმა ამ იმასა, 
კუჭუაი ყოფილა, იქ ყოფილა მოჯამაგირეთ, 
გამოქცეულა და გამოსულა და ეს ქეაანნი 
ხო დღესაც თავმომწონე ხალხი ყოფილან, 
გამოჰყოლია ბეგი და უთქვია, თუ უნდა 

ემუშავა ჩვენთან, მონანა ყოფილიყო, 
გამოიყვანე, უნდა წავიყვანოთო, რო იმუშაოს. 
ქეაი გამოვარდნილა, − არ უნდა ბავშვს და 
არ მოდისო. აგერ მე მოვდივარ. − შენ არ 
მინდიხარო, − უთქვია, − ეგ წამოვიდესო. 
ქეას უამაყია და გაუგდიათ ბეგი. არ მიუცია 
ძმაი იმისთვის. მერე წასულა, წამოსულან 

ესენი, გამრავლებულან, მერე ეს ძმიები 
გაიყარნენ და გაიყვეს მიწა. ყველას შეხვდა ეს 
ჭალები, − დანიეთში აქვთ შაპაანთ. ამ ბიზიკას 
ცოლს არ მიუცია, არ მიუციათ ამ ჩემს პაპის 
პაპისთვის, რო, შენაო, მოჯამაგირეობიდან 
დაგიხსენიო და შენ ჭალა არ გეკუთვნისო, რო 
მიწა გქონდეს და ჭალაო. არ ქონდათ ჩვენებს. 
მერე ეს ამათში კაი ვაჟკაცები დაზრდილან, 
ამ ძმიებში ერთ ყოლია ძალიან ლამაზი ქალი, 
ისე ლამაზი ქალი, რო ბეგ დაუდგია კბილები, 
რო, კაცო, ქართველთან ეს ქალი როგორნა 
გავაჩეროო, ღამით მოუტაცია, ორსული 
ქალი ყოფილა, მოუტაცია, წაუყვანია და რა 
ექნათ ქართველებ, ერთი ჭაჭვი ქართველები 
ყოფილან, თათრები ბევრნი. გაიზრდა იქ 
ბავშვი, გახდა ათი თუ თორმეტი წლის და 
გადის, თამაშობს თათრის ბავშვებში. ქალი 
ბეგის ცოლია, ის კარზე კი არ გამოდის, 
მოახლეები ყავს, ი ბავშვი რო გამოვა, 
ტირილით შედის სახლში და დედამისი 
ეუბნება, რათ ტირიხარო, ყველა ლამაზად 
თამაშობსო.

 − მე რო ვთამაშობ, მეძახიან, − გიაური 
მოვიდაო და რატო მეძახიან გიაურსაო. 

_ მერე რა, შვილო, ლამაზი ხარ და 
იმიტომ გეუბნებიანო. ერთხელ, ორჯერ და 
ბავშვი დაფიქრდა: − უთხრა, არ უთხრაო?

_ დედა, მითხარი სიმართლე, რათ 
მეძახიან გიაურსაო. მერე აიღო ქმრისგან 
ნებართვა ქალმა, −  ბავშვი იძახის, გიაურს 
მეძახიანო და უთხრაო, სიმართლეო?

 − მერე რაო, უთხარიო, − უთხრა ბეგმა, 
გაიგოს ბავშვმაო. 

ამ ბავშვს უთხრეს, − ათი თხუთმეტი 

წლის ვაჟკაცია, − რო, შვილო, მე ვარ 
ქართველიდან მოტაცილი ქალი, ამა და ამ 
სოფლიდან, − ჩემი მამაი, ასე მიყვებოდა 
ხოლმე. მეც გაგონილი მაქვს. ჰოდა, რო 
მომიყვანაო, შენზეო, გადასარჩენი ვიყავიო 
და გზრდის და თავის შვილებში არ გარჩევსო. 
რა არის მერე, დაგიძახონ გიაურიო.

 − არაო, − ბავშვმა უთხრა, − რაღაი 
ქართველი ვარ, არ დავდგები აქაო და ახლა 
ამაზე გადაირია დედამისი. ადგა ლამაზათა 
და უთხრა ქმარსა, რო რათ მათქმევინე, 
ვეღარ გამიჩერებიაო, არ შვრებაო. 

_ ვერ გაგიჩერებია და გავგზავნოთო, 
წავიდესო. თუ ვინმე დახვდა, − ან მამა, ან 
პაპა, ან ვიღაცაო, იქნება თუ არა, მოვაო. 

შეუკაზმა ცხენი, გაუვსო აბგა სურსათით, 
კაი საკმარისი ოქროც მისცა და გამოუშვა. 

რო გამოვიდა, დედამისმა დაიჭირა და 
სამი ოქრო ჰქონდა და ჯიბეში ჩაუდო. ესაც 
გქონდესო, შვილოო. რო გამოუშვა ბეგმა, 
კაცი გამოუყოლებია. ოქრო რო აბგაში 
ჩაუყრია, კაცს დაუნახია, გადმოსულა და 
ქვის წყაროებს რო ეძახიან, გადმოსულა და 
დაღალულ ბავშვს დაულევია ცივი წყალი 
და დასძინებია. ამ თათარს რო მოჰყავს, 
ცხენიდან აბგა ჩამოუღია და რაც ოქრო 
ჰქონია, ამოუცლია და ის დედის მიცემული 
სამი ოქრო დარჩენია ჯიბეში ამ ბავშვსა. 
იმ სამი ოქროთია ეს ალაგური ნაყიდი. რო 

მოჰყავდა თათარს ბავშვი, ის კაცი ხნიანი 
კაცი იყო, გამოაყოლა, რო გზა-კვალი 
ასწავლეო. გზა-კვალზე გადმოიყვანა, 
ქარაფზე გადაახედა და უთხრა, − აჰა, შენი 
სოფელიო. ლამაზად ჩანსო. 

წამოვიდა ეს ბიჭი, გადმოვიდა. აქ იკითხა, 
იქ იკითხა, აღარც დედის დედა იყო, აღარც 

მამა იყო. მერე ბიზიკაანთთა მივიდა და 
ბავშვი მიიღეს, გაზარდეს, რაღა თავეთი იყო 
და მაისურაძე იყო. ამ მაისურაძეს ბევრი 
ბიჭი ყავდა − ექვსი ძმანი იყო და ესენი ასე 
თუ ისე დაიზრდნენ და დაინიშნა ეს ბიჭიც. 
ეს ალაგური, ვარძიის ქვეიდან რო არის, ეგ 
ალაგური, ჩამოვიდნენ და ხეხილი უნდოდათ, 
არავინ აძლევდა მაგ მიწას, მერე ამ ბიჭმა 
დედის ნაჩუქარი ოქრო ამოიღო უბიდანა და 
მისცა ეს ოქროები და იყიდა, მას ალაგური 
კი არა, ანაგური იმიტომ დაარქვეს, დედის 
გულიდან ამოღებული ოქრო რომ მისცა 
ბიჭმა, ამიტომ ჰქვია ამ ჩვენს ვარძიის ქვემო 
ადგილს ეს სახელი. ამ ჩემ მაისურაძიების 
ფესვიდან ეს ბიჭები მერე დაიფანტნენ, 
ზოგი დასავლეთში წავიდა, ზოგი რაჭაში, 
ძაან ბევრგან, ძალიანაც ბევრი მოშენდა, 
მაისურაძე, ყველგან არი. 

მთქმელი ევა მაისურაძე, 80 წლის, 
სოფელი ნაქალაქევი, ასპინძის რაიონი, 

ღმერთმა გლეხკაცი დალოცა,
იანვარ უქნა თბილია,
ისვენოს გლეხმა,
გლეხის მარჯვენამ
და ნიშა ხარის ქედმაო.

თებერვალმა თქვა: − დავბერამ
თოვლს გადმოუყრი ბევრსაო,
თეთრად შევმოსავ მიდამოს,
ჩიტიც ვერ ჩამოჯდესაო.

ვაქროლებ ცივსა ქარებსა,
ჩავყრი თოვლსა და ნამქერსა,
ჩავკეტავ გზასა და კვალსა,
გავწყვიტავ ძროხას და ცხვარსა.

გავწყვიტავ ჭაკსა ცხენებსა,
ავამსობ ღრანტო ხევებსა,
მგელსა და ტურას გავაძღებ,
გლეხკაცს გავუცლი ხელებსა.

მარტო ხარ ჭკუათხელია, − 
გლეხკაცს შეუწყე ხელია,
სახნის-საკვესი დაკვეროს,
მოჰყავდეს თივა-ქერია.

ია და ვარდი აყვავდეს,
მწვანემ მოიცვას მიდამო,
ჟუჟუნა წვიმა ვაპკუროთ,
აყვავდეს მთაც და ღელეცო.

ცხვარი და ძროხა დასუქდეს,
მასთანაც ჭაკი ცხენია,
გლეხის მარჯვენას ბარაქა, − 
აკეთოს ერბო-ყველია.

ამინდი უქნათ გლეხკაცსა,
მოთიბოს თივა-ქერია,
ზამთრისა სარჩო აიღოს,
არ ჰქონდეს საპოვნელია.

ამინდი უქნათ მზიანი,
კალო გალეწოს კევრითა,
დაბალმა ქარმა უქროლოს,
პური არ გაჰყვეს ბზეშია.

დოლის პურო, ძარღვიანო,
უხვო და ბარაქიანო,
დაგთეს ამ ღვთისა ნებითა,
ამოდ არ დაიგვიანო.

ღვინობისთვევ, მადლიანო,
ბაღ-ვენახი დაგვიმწიფე,
სუფრა გვიკურთხე ღვინითა,
ვიგონოთ მამა-პაპანი.

გიორგობისა თვესაო,
ქორწილებს ვიზამთ ბევრსაო,
ახალსა კერას ავაგებთ,_
ეხაროს ქართველ ერსაო.

ქრისტეშობისთვევ, კეთილო,
ქრისტე გვიშოვნე, ღმერთია,
ეშობოს ყველა დედასა,
ეზარდოს ბევრი შვილია.

მთქმელი სერგო თაქთაქიძე, 67 წლის, 
სოფელი გოგაშენი, ახალქალაქის რაიონი, 

